
ᒪᑭᕕᒃ ᑯᐊᐳᕇᓴᓐ 
ᒪᑭᕕᒃ ᓄᓇᓕᑐᙯᑦ ᑎᒥᖁᑎᒋᕙᖓᑦ ᑎᓕᔭᐅᒍᑎᖃᕐᓯᒪᑦᓱᓂ 

ᐊᑐᐊᕐᓯᒋᐊᓪᓚᕈᓐᓇᖁᑎᑦ ᐃᕙᒃᑲ 2025ᒧᓕᖓᔪᓂᒃ ᒪᑉᐱᕋᖅ 16ᒥ.

ᑕᕐᕋᓕᒃ: ᐅᓂᒃᑳᕈᓐᓇᖀᑦ ᖃᓄᐃᓕᖓᓯᒪᒻᒪᖔᑦ ᐃᓅᓯᖅ ᑲᓇᑕᐅᑉ 
ᐳᓖᓯᖏᑦ ᑎᑭᓚᐅᕐᑎᓇᒋᑦ ᕿᖕᒥᓂᓪᓗ ᑐᖁᕃᓚᐅᕐᑎᓇᒋᑦ?
ᓗᐃᓴ ᑯᑭ-ᐳᕋᐅᓐᓂ: ᑲᕙᒪ ᑎᑭᓚᐅᕐᑎᓇᒍ, ᑕᓯᐅᔭᐅᑉ 

ᓄᓇᖁᑎᖓᓃᑦᓯᒪᕗᒍᑦ. ᓂᕿᖃᑦᓯᐊᓯᒪᔪᖅ, ᐳᐃᔨᕙᓪᓗᓂᒃ, ᐃᖃᓗᓐᓂᒃ, 
ᐃᓚᖓᓂᓗ ᑐᒃᑐᓂᒃ. ᕿᒧᑦᓯᑰᖃᑦᑕᓯᒪᕗᒍᑦ ᐃᓂᒋᓂᐊᓕᕐᒥᔭᕗᓐᓅᓱᑕ. 
ᐊᖓᔪᕐᖄᑲ, ᐊᒥᓱᐃᑦ ᐊᓯᖏᑎᑐᑦ, ᓄᓇᒥᒃ ᐱᓯᒪᔪᓂᒃ ᐃᓅᒍᑎᖃᕐᓯᒪᕗᑦ. 
ᐃᓅᓕᕐᓂᖁᖓ ᐊᐅᓪᓛᓕᕐᑎᓗᒋᑦ, ᐅᐱᕐᖔᓯᐅᕐᕕᒋᓚᖓᔭᒥᓅᕋᑕᖕᖏᑎᓪᓗᒋᑦ. 
ᓇᒻᒥᓂᖅ ᐃᓅᒍᓐᓇᓯᒪᕗᒍᑦ. ᕿᓰᑦ ᑕᐅᕐᓰᒍᑎᐅᖃᑦᑕᓯᒪᕗᑦ ᑰᑦᔪᐊᕌᐱᑎᒍᑦ 
ᑌᑲᓂ ᑲᓇᑕᐅᑉ ᐳᓖᓯᖏᑦ ᑖᕙᓃᓕᕆᕐᓯᒪᕗᑦ 1950 ᐊᕐᕌᒍᖏᓐᓂ. ᑭᖑᓂ
ᐊᒍᑦ, ᐅᖃᐅᑎᔭᐅᓯᒪᕗᒍᑦ ᐃᓄᓕᒫᑦ ᑕᑕᕐᓭᒋᐊᖃᕐᓂᖏᓐᓂᒃ ᓄᓇᓕᒻᒧᓗ 
ᓅᑦᑎᓗᑎᒃ. ᐊᒥᓱᐃᑦ ᓅᑦᑎᑌᓕᓯᒪᔪᑦ, ᐃᓚᒃᑲ ᐃᓚᐅᑎᓪᓗᒋᑦ, ᑭᓯᐊᓂ 
ᐊᓯᐊᒍᑦ ᐱᕕᑦᓴᖃᕐᓯᒪᖕᖏᓚᖅ. ᓅᑦᑎᓯᒪᕗᒍᑦ ᓯᑕᒪᒐᓚᓐᓂᒃ ᐅᑭᐅᖃᓕᕐᑎᓗᖓ.

ᑕᕐᕋᓕᒃ: ᖃᖓᐅᑎᓪᓗᒍ ᕿᖕᒦᔭᕐᑕᐅᓯᓐᓂᖃᑦ?
ᓗᐃᓴ: ᑰᑦᔪᐊᕌᐱᒻᒥ, 1963ᖑᓚᐅᕐᓯᒪᔪᖅ. 13ᓂᒃ ᐅᑭᐅᖃᕐᓱᖓ, 14 

ᑖᕆᐊᕕᑦᓱᖓ. ᐊᑖᑕᒐ ᐳᐃᔨᓯᐅᕐᑐᕕᓂᐅᑦᓱᓂ ᐅᑎᕐᓱᓂ ᑕᖃᒪᔪᐹᓗᓯᒪᔪᖅ. 
ᓂᕆᒃᑫᖁᓚᐅᕐᓯᒪᕚᖓ ᕿᖕᒥᓂᒃ. 14ᓂᒃ ᐱᖃᕐᓯᒪᕗᒍᑦ. ᐊᐅᓚᔨᕗᖓ 
ᖁᑭᕐᕙᓛᓂᒃ ᑐᓵᒋᐊᒥᒃ, ᐅᐃᒻᒪᓱᖓ ᕿᖕᒥᓂᒃ ᐃᐱᕐᓯᒋᐊᕐᑐᓚᐅᕐᓯᒪᕗᖓ. 
ᑕᑯᓚᐅᕐᓯᒪᕗᖓ ᖃᓪᓗᓈᒥᒃ ᐊᖑᑎᒥᒃ ᙯᔪᒥᒃ ᐅᕙᑦᑎᓄᑦ ᖁᑭᐅᓯᔭᕐᓱᓂ. 
ᖃᓪᓗᓈᑎᑑᕈᓐᓇᓚᐅᕐᓯᒪᕋᑕᖕᖏᓚᖓ ᑌᑦᓱᒪᓂ ᐊᑕᐅᓯᕐᒥᒃ ᐅᖃᐅᓯᕐᒥᒃ ᑭᓯᐊᓂ 
ᖃᐅᔨᒪᓯᒪᕗᖓ: “ᐱᔭᕇᕐᑐᖅ.” ᓯᕗᕌᓂ ᓂᑯᕐᕋᓱᖓ ᐅᖃᕐᓱᒍ, ᓴᐳᒻᒥᒐᓱᑦᓱᖓ 
ᕿᖕᒥᓂᒃ. ᓲᓱᑦᓴᓯᒪᖕᖏᑐᖅ ᐅᕙᓐᓂᒃ. ᐱᖑᑦᓱᓂᖓ ᓄᓇᒧᑦ. ᒪᑭᑦᓱᖓ. 
ᖁᖁᐊᕐᓱᖓ “ᐊᐅᑲ” ᐃᓄᒃᑎᑐᑦ. ᐱᖑᒋᐊᓪᓚᓚᐅᕐᓯᒪᕚᖓ, ᐊᕐᓱᕈᕐᓂᓴᐅᑦᓱᓂ, 
ᓴᓂᕋᒐᑎᒍᑦ ᐋᓐᓂᓚᐅᕐᓯᒪᕗᖓ. ᐃᒡᒋᐊᕋ ᐸᓂᕐᓱᓂ. ᕿᐊᒍᓐᓇᓯᒪᖕᖏᑐᖓ; 
ᖁᐊᕐᓵᖓᑦᓱᖓ. ᖁᑭᕐᓂᓱᓂ ᕿᖕᒥᓕᒫᓂᒃ, ᓴᐳᒻᒥᒐᓱᑦᑕᕋᓂᒃ ᐊᓪᓛᑦ ᓯᕗᓕᕐᑎᒥᒃ 
ᕿᖕᒥᒥᒃ.

ᐅᑎᓯᓚᐅᕐᓯᒪᕗᖓ ᐃᓪᓗᒧᑦ. ᐊᑖᑕᒐ ᕿᐱᑦᓯᒪᓯᒪᔪᖅ. ᓅᕐᖃᔭᕐᓯᒪᖕᖏᑐᖅ. 
ᐃᓅᑦᓴᒪᖔᓪᓗᓃᑦ ᖃᐅᔨᒪᓯᒪᖕᖏᓚᖓ. ᐅᖃᐅᑎᓯᒪᔭᕋ ᕿᖕᒥᓕᒫᑦ ᖁᑭᕐᑕᐅᒋ
ᐊᖏᓐᓂᒃ. ᐊᑐᓂ ᐊᑦᓯᓯᒪᔭᕗᑦ, ᐊᑎᖏᑦ ᕿᖕᒦᑦ ᑌᑦᓱᒋᑦ. ᐊᓈᓇᒐᓄᑦ 
ᓄᕐᖃᖁᔭᐅᓯᒪᕗᖓ. ᓯᓚᓕᐊᓯᓚᐅᕐᓯᒪᕗᖓ ᐃᓘᓐᓇᑎᒃ ᓯᕐᓕᕿᖕᖏᑲᓗᐊᕐᒪᖔᑕ 
ᑕᑯᓂᐊᕐᓱᖓ. ᑕᑯᑦᓱᖓ ᐊᓯᖏᑦ ᐃᓚᒌᑦ ᕿᖕᒥᖏᑦ ᖁᑭᕐᑕᐅᓂᕐᒥᔪᓂᒃ. 
ᐊᒃᑲᒐ/ᐊᖓᒐ ᕿᖕᒥᒥᓂᒃ ᓄᑦᓱᒐᓱᑦᓯᒪᔪᖅ ᓯᓈᓄᑦ, ᐃᓪᓗᒥᑦᑕ ᓴᓂᐊᓂ 
ᖁᑭᕐᑕᐅᖁᔨᒐᓂ. ᖁᑭᕐᑕᐅᔪᐃᓐᓇᐅᓯᒪᒻᒥᔪᑦ. ᐊᒥᓱᓂᒃ ᐅᓪᓗᓂᒃ, ᓂᐯᑦᑑᓯᒪᕗᒍᑦ. 
ᖃᐅᔨᒪᓯᒪᖕᖏᑐᒍᑦ ᖃᓄᖅ ᐊᓐᓇᐅᒪᓂᐊᓕᕐᒪᖔᑦᑕ.

“ᓲᕐᓗ 
ᐃᑯᐊᓪᓓᓂᐅᔮᕐᓯᒪᔪᖅ 
ᐃᓗᕐᕈᓯᑦᑎᓂᒃ”
ᑲᖏᕐᓱᔪᐊᒥ ᓄᕕᒻᐱᕆ 23, 
2024ᒥ, ᐊᑯᓂᓂᐊᓗᒃ -ᐅᑕᕐᕿᔭᐅᔪᖅ 
ᐃᓛᓂᐅᖕᖏᑑᕐᕕᐅᓂᖅ ᓄᓇᕕᒻᒥᐅᑦ 
ᕿᖕᒦᔭᕐᑕᐅᓂᕕᓂᖏᓐᓄᑦ 
ᐊᑑᑎᔭᐅᓚᐅᔪᕗᖅ. ᑕᒪᑦᓱᒪ 
ᑭᖑᓂᐊᒍᑦ, ᑕᕐᕋᓕᒃ 
ᖃᐅᔨᒋᐊᕐᕕᖃᓯᔪᕕᓂᖅ 
ᐃᓄᑐᖃᕐᒥᒃ ᓗᐃᓴ ᑯᑭ-ᐳᕋᐅᓐᒥᒃ 
ᐊᐱᕆᑦᓱᓂᐅᑉ ᐊᐅᓚᔨᔭᖏᓐᓂᒃ 
ᖃᓄᐃᓕᖓᓯᒪᒻᒪᖔᑦ ᐃᓅᓯᖅ 
ᐃᓚᒥᑦᑕ ᕿᒧᑦᓯᕈᑎᖏᑦ ᕿᖕᒦᑦ 
ᑐᖁᕋᕐᑖᓘᓂᖏᑦᑕ ᓯᕗᓂᐊᒍᑦ, 
ᑌᑦᓱᒪᓂᐅᑎᓪᓗᒍ, ᐊᒻᒪᓗ 
ᑭᖑᓂᐊᒍᑦ. ᐅᖄᖃᑎᒌᓐᓂᕕᓂᖏᓐᓂᑦ 
ᐊᓪᓚᓯᒪᔪᑦ ᑖᒃᑯᐊ ᓀᓪᓕᑎᕐᓯᒪᔪᑦ 
ᐊᓪᓚᒋᐊᑦᓯᐊᑕᐅᓯᒪᑦᓱᑎᓗ 
(ᐃᓂᓕᐅᕐᓱᒋᑦ ᑐᑭᓯᓇᕐᑎᒋᐊᕐᓱᒋᓗ).

*ᖃᐅᔨᒪᔭᐅᒋᐊᓕᒃ ᑕᒡᒐᓂ ᐊᐱᕐᓱᑕᐅᓂᖓᓂᑦ 
ᐃᓱᐃᓪᓕᑕᐅᓐᓇᑐᕐᑕᖃᑐᐃᓐᓇᕆᐊᖃᕐᒪᑕ 
ᐃᓱᒪᔮᓕᕐᓇᑐᕐᑕᖃᑐᐃᓐᓇᕆᐊᖃᕐᓱᑎᓘᓐᓃᑦ, ᑕᒪᒃᑯᐊᓗ 
ᓄᐃᑦᓯᑐᐃᓐᓇᕆᐊᖃᕐᓱᑎᒃ ᖁᐊᕐᓵᓇᕐᑐᑰᕐᓂᕕᓂᕐᓂᒃ ᐃᕐᖃᐅᒪᓂᕐᒥᒃ 
ᐊᒻᒪᓗ/ᐅᕝᕙᓘᓐᓃᑦ ᐃᓱᐃᑦᑐᓂᒃ ᐃᑉᐱᓂᐊᕈᑎᐅᑐᐃᓐᓇᕆᐊᖃᕐᓱᑎᒃ*

ᐊᐱᕐᓱᑕᕕᓂᖅ 
ᓗᐃᓴ ᑯᑭ-ᐳᕋᐅᓐ, 

ᐅᖄᔪᕕᓂᖅ ᑰᑦᔪᐊᕌᐱᒻᒦᓱᓂ 
ᐁᕆᓕ 8, 2025ᒥ

ᑌᑦᓱᒪᓂᑕᒐ ᓱᓇᓕᒫᑦ ᐊᓯᑦᔨᓚᐅᕐᓯᒪᔪᑦ. ᑎᑭᐅᑎᓯᒪᕗᒍᑦ ᖃᓄᐃᓕᖓᒍᓯᕐᒧᑦ 
ᑐᑭᓯᒪᖕᖏᑕᕗᓐᓄᑦ. ᐱᐊᕃᑦ ᑎᒍᔭᐅᓯᒪᕗᑦ ᐃᓕᓐᓂᐊᕕᒻᒨᑕᐅᑦᓱᑎᒃ. 
ᐊᖓᔪᕐᖄᖏᑦ ᐊᓯᐅᔨᓯᒪᔪᑦ ᖃᓄᐃᓘᕈᓯᕐᒥᓂᒃ ᐃᓄᐃᓪᓗ ᐃᒥᐊᓗᒋ
ᐊᖕᖓᓯᑦᓱᑎᒃ. ᐊᑖᑕᒐ ᐃᓪᓕᒦᑦᓯᒪᔪᖅ ᐊᒥᓱᓂᒃ ᐅᓪᓗᓂᒃ, ᑭᑦᓴᓂᕐᒦᓚᕆᑦᓱᓂ. 
ᑕᒐ, ᐊᑐᓂ ᐊᑎᖏᑦ ᕿᖕᒦᑦ ᐃᓄᒃᑎᑐᑦ ᐊᓪᓚᓚᐅᕐᓯᒪᔭᒃᑲ ᐊᓪᓚᕕᑦᓴᒧᑦ, 
ᐅᖃᐅᑎᑦᓱᒍ ᐊᑖᑕᒐ, “ᐃᓗᕕᓚᐅᕐᓚᕘᑦ.” ᑌᑲᓂ ᐊᑖᑕᒐ ᓅᒍᓐᓇᓯᒋᐊᓪᓚᓯᒪᔪᖅ.

ᑕᕐᕋᓕᒃ: ᕿᖕᒦᑦ ᐊᑎᖏᑦ ᐃᓗᕕᕐᓯᒪᔭᑎᑦ?
ᓗᐃᓴ: ᐋᐊ. ᐃᓗᕕᕐᓯᕕᒻᒨᓱᑕ ᐊᓪᓚᕕᑦᓴᖅ ᐃᓕᑦᓱᒍ. ᐊᑦᓱᓀᕐᓯᒪᔭᕗᑦ. 

ᐅᖃᐅᑎᓯᒪᔭᕋ, ᕿᒧᑦᓯᖃᓚᐅᕐᓯᒪᓂᐊᕈᓐᓀᖁᒍᑦ ᓚᑦᓱᒍ. ᐃᓅᓯᖅ 
ᐊᓯᑦᔨᓯᒪᓕᕐᑐᖅ.” ᑭᖑᓂᐊᒍᑦ, ᓅᓯᒪᔪᖅ. ᐅᖃᕐᓱᓂ, ᑕᒫᓂᕐᖃᔦᕋᒪ. 
ᓄᓇᓕᐊᓯᕗᖓ.” ᐱᓇᓱᑦᑎᐅᓯᓚᐅᕐᓯᒪᔪᖅ ᓄᓇᒥ ᐊᒥᓱᓂᓗ ᑕᕐᕿᓂᒃ 
ᐊᐅᓪᓚᓯᒪᑦᓱᓂ. ᐊᓈᓇᒐ ᐃᓄᑑᑦᔨᓱᓂ ᐱᕈᕐᓭᓯᒪᔪᖅ ᐱᐊᕋᕐᓂᒃ. 
ᑕᕐᕋᓕᒃ: ᕿᐊᓯᒪᕖᑦ ᕿᖕᒦᑦ ᑐᖁᑕᐅᒌᕐᑎᓗᒋᑦ?

ᓗᐃᓴ: ᑕᒐᑕᒐᑦᓴᐅᑎᒋᐅᖕᖏᑐᖅ. ᐃᑉᐱᓂᐊᕐᓂᑲ ᐃᑉᐱᒋᕋᑕᕐᓯᒪᖏᓪᓚᑲ. 
ᑭᓯᐊᓂ ᐅᓪᓗᐃᑦ ᐃᓚᖓᓂ, ᐊᓈᓇᒐᓄᑦ ᐊᓄᓐᓂᒃ ᐁᑦᓯᖁᔭᐅᓯᒪᕗᖓ. 
ᑭᓗᐊᕐᑎᓱᒋᑦ ᑭᓗᖏᑦ, ᖁᑭᐅᑎᖃᐅᑎᓕᐅᕐᓱᓂ ᑖᒃᑯᓇᖕᖓᑦ. ᑭᓗᐃᔦᑎᓪᓗᓄᒃ, 
ᑐᓴᕐᓯᒪᔭᕋ ᓂᐱᑭᑦᑑᓱᓂ ᕿᐊᑎᓪᓗᒍ ᖃᓂᖓ ᐸᑐᒻᒥᓯᒪᑦᓱᓂ 

ᐃᖕᖏᒐᓚᐅᔭᑦᑎᓗᒍ. ᐃᕿᑦᓱᒍ ᑌᑲᓂᑕᒐ ᑕᒪᕗᒃ ᕿᐊᓯᓕᑌᓐᓇᓚᐅᕐᓯᒪᕗᒍᒃ. 
ᓯᕗᓪᓕᐹᒥ.

ᑕᕐᕋᓕᒃ: ᖃᓄᐃᓕᔭᐅᓐᓂᖃᑦ ᕿᖕᒥᕕᓂᓕᒫᑦ?
ᓗᐃᓴ: ᓯᓈᓄᕐᑕᐅᓚᐅᕐᓯᒪᔪᑦ ᐃᑯᐊᓪᓚᑕᐅᑦᓱᑎᓗ. ᐊᕙᑎᑦ ᑕᓪᓕᒪᑦ 

ᓕᕐᕿᑖᖑᓯᒪᔪᐃᑦ. ᒪᒣᑦᑐᐊᓂᐅᓯᒪᔪᖅ. ᐅᓪᓗᖓᓂ ᓄᐊᑕᐅᒪᓕᕐᑎᓗᒋᑦ 
ᕿᖕᒥᓕᒫᑦ ᐃᑯᐊᓪᓚᑕᐅᑦᓱᑎᓗ, ᐃᑯᐊᓪᓓᔫᔮᕐᓯᒪᔪᒍᑦ ᐃᓗᕐᕈᓯᓕᒫᑦᑎᓂᒃ, 
ᐃᓄᐃᓪᓗ ᓇᓗᓲᖑᕗᑦ ᓱᒐᒥ ᐋᓐᓂᓯᒪᓪᓗᑐᕐᒪᖔᑦᑕ. ᑭᖑᓂᐊᒍᑦ, ᐃᒥᐊᓗᒻᒥᒃ 
ᑕᑯᖃᑦᑕᓯᓯᒪᕗᒍᑦ, ᐹᔪᓂᒃ, ᐱᓗᑲᑦᑐᓂᓗ ᓄᓇᓕᑦᑎᓂ, ᑕᑯᓚᐅᕐᓯᒪᖕᖏᑕᑦᑎᓂ 
ᓄᓇᒥᐅᖑᑦᓱᑕ. ᐅᑉᐱᓂᖅ ᑎᑭᓯᓚᐅᕐᓯᒪᒻᒥᔪᖅ, ᐅᖃᐅᑎᔭᐅᑦᓱᑕ ᐃᓄᑦᓯ
ᐊᖑᖕᖏᓂᕋᕐᑕᐅᓱᑕ. ᓇᒻᒥᓂᖅ ᑕᑯᓐᓇᖃᑦᑕᓯᒪᕗᒍᑦ ᓲᖑᔫᓂᑦᑎᓂᒃ, 
ᐱᒍᓐᓇᓂᑦᑎᓂᒃ, ᐅᑉᐱᕈᓯᕐᓂᒃ ᐅᑉᐱᕆᔭᖃᕐᓂᒥᒃ. ᑕᒪᓐᓇ ᑎᒍᔭᐅᓯᒪᔪᖅ. 
ᑕᑯᖃᑦᑕᓯᑦᓱᑕ ᓯᓐᓇᓂᕐᒥᒃ, ᓴᕝᕓᓂᕐᓂᒃ ᐱᔮᕐᓱᓂᕐᒥᓗ. ᑖᕐᑐᒥᑦᓯᒪᕗᒍᑦ.

ᑕᕐᕋᓕᒃ: ᐃᓛᓂᐅᖕᖏᑑᕐᑕᐅᓂᕐᒥ ᐁᓯᒪᓚᐅᔪᒐᕕᑦ ᓄᕕᒻᐱᕆᒥ. 
ᐱᐅᔫᓂᖃᓚᐅᔪᕚ ᐃᓕᓐᓄ?

ᓗᐃᓴ: ᐅᒃᑯᐊᓯᓂᐅᓯᒪᖕᖏᑐᖅ, ᐃᑲᔪᕐᓯᒪᕆᒐᓗᐊᕐᓱᓂ ᐅᕙᓐᓂᒃ ᐊᒥᓱᓂᒃ 
ᓴᒃᑯᐃᒍᑎᒋᑦᓱᒍ; ᐊᑖᑕᒐ ᕿᖕᒦᓗ. ᐃᓛᓂᐅᖕᖏᑑᕐᑕᐅᓂᖅ ᑐᑭᓯᒍᑎᐅᒐᓚᑦᓯᒪᔪᖅ, 

ᕿᒧᑦᓰᑦ ᑕᕐᕋᒧᑦ ᓄᕗᓕᐊᕐᑐᐃᑦ, ᐊᑦᔨᓕᐊᕕᓂᖅ 1957ᖑᑎᓪᓗᒍ.

ᑭᓯᐊᓂ ᐋᓐᓂᓯᒪᓂᖅ ᑲᔪᓯᖏᓐᓇᑐᖅ. ᐊᑐᓂ ᕿᖕᒦᑦ ᖃᓄᐃᓘᕈᓯᑦᓴᖃᕐᓯᒪᔪᑦ, 
ᐃᓄᐃᑦ ᐱᐅᓯᖏᑎᒍᑦ ᓲᖑᒻᒪᑕ. ᕿᖕᒥᖃᕐᓯᒪᕗᒍᑦ ᖃᐅᔨᒪᔪᓂᒃ ᐊᑦᑕᓇᕐᑐᒥᒃ, 
ᐃᓚᖏᑦ ᓯᕗᓕᕐᑎᐅᓱᑎᒃ ᐱᕐᓯᑐᒥ, ᐃᓚᖏᑦ ᐱᓇᓱᑦᑎᐅᓱᑎᒃ. ᐃᓚᖏᑦ ᐃᓕᓐᓂ
ᐊᑎᑕᐅᓯᒪᔪᑦ ᐹᒍᓐᓇᓂᐊᕐᓗᑎᒃ ᐊᒪᕈᕐᓂᒃ ᓇᓄᕐᓂᓗ. ᐆᒪᔪᑐᐃᓐᓇᐅᓯᒪᖕᖏᓚᑦ 
ᐃᓕᓐᓂᐊᑎᖃᑦᑕᓯᒪᔭᒃᑲᑦ ᓂᕆᒃᑲᓱᒋᑦ. ᐅᕙᓐᓂᒃ ᐅᐱᒋᔭᖃᕐᓯᒪᔪᐃᑦ.

ᑕᕐᕋᓕᒃ: ᓱᓇᓂᒃ ᖃᐅᔨᒪᖁᔭᑎᑦ ᐃᓄᐃᑦ ᐃᓅᓱᓐᓂᓭᑦ ᐊᑑᑎᔭᕕᓂᕐᓂᒃ 
ᖃᓄᕐᓗ ᐃᓄᐃᑦ ᓯᕗᒧᐊᒋᐊᕈᓐᓇᖃᑦ?

ᓗᐃᓴ: ᑭᖕᒥᓄᑦ ᐃᓅᒍᓐᓇᓯᒪᕗᒍᑦ. ᐊᑕᐅᓯᐅᒐᓗᐊᕐᐸᑦ ᒪᕐᕉᒍᓗᐊᕐᐸᑏᓪᓗᓐᓃᒃ 
ᕿᖕᒦᒃ ᐃᓄᐃᑦ ᐃᑲᔪᕐᑎᖃᕐᓯᒪᕗᑦ ᐊᑦᔭᓯᑎᑦᓱᒋᑦ ᓱᓇᒐᓚᓐᓂᒃ. ᒫᓐᓇᓕ 
ᐃᕙᒃᑲᒥ ᓱᑲᓕᐅᑎᓂᖏᓐᓂ, ᑕᑯᓲᖑᕗᖓ ᕿᖕᒥᓂᒃ, ᐊᑦᔨᐅᖏᑦᑐᐃᑦ ᑭᓯᐊᓂ. 
ᑖᒃᑯᐊ ᕿᖕᒥᑦ ᓱᑲᓕᐅᑎᒍᑏᑦ, ᐱᓇᓱᐊᕐᑎᐅᒐᑎᒃ ᕿᖕᒥᒋᓯᒪᔭᕗᑦᑎᑐᑦ. ᐊᓕ
ᐊᓱᑦᑐᖓ ᐱᐅᓯᑐᖃᖅ ᐅᑎᕐᐸᓕᐊᒻᒪᑦ ᐊᑦᔨᐅᖏᑦᑑᒐᓗᐊᕐᑎᓗᒍ. ᒪᙯᑦᓱᑎᒃ 
ᕿᒧᑦᓯᑯᑦ, ᓄᓪᓚᖓᓇᕐᑐᖅ. ᓱᕐᕙᖃᕋᓂ, ᐊᓂᕐᑎᕆᕙᓪᓛᖏᑦ ᑭᓯᐊᓂ ᕿᖕᒦᑦ. 
ᐱᑐᒍᑎᒋᑦᓱᒍ ᓯᓚᕐᔪᐊᒧᑦ.

ᐱᐅᓯᕆᓯᒪᔭᑦᑎᓄᑦ ᐅᑎᓚᐅᕐᓯᒪᓂᐊᖕᖏᓚᒍᑦ, ᑭᓯᐊᓂ ᐃᕐᖃᐅᒪᒍᓐᓇᖁᒍᑦ. 
ᕿᖕᒥᑐᐃᓐᓀᑦ ᓲᖑᔫᓯᒪᔪᑦ, ᐃᓱᒪᑕᐅᑦᓱᑎᒃ. ᒫᓐᓇᓕ, ᕿᖕᒦᑦ ᒥᑭᓂᕐᓴᐅᓕᕐᑐᑦ, 
ᐅᐊᕈᑎᒌᑦᓱᑎᓗ. ᑌᑦᓱᒪᓂ, ᐊᑕᐅᓯᕐᒥᒃ ᐆᒪᔪᖁᑎᖃᕐᑎᑕᐅᒍᓐᓇᓯᒪᕗᒍᑦ. 
ᐊᓯᓕᒫᖏᑦ ᕿᖕᒦᑦ ᐱᓇᓱᑦᑎᒋᔭᐅᓯᒪᔪᑦ. ᐊᒫᕐᐸᓱᑕ ᕿᖕᒥᐊᕋᕐᓂᒃ, ᐱᖕᖑ
ᐊᖃᑎᒋᑦᓱᒋᑦ ᓴᐳᒻᒥᓱᒋᓗ.

ᑕᕐᕋᓕᒃ: ᐃᓱᒪᒋᔭᑎᒍᑦ ᖃᓄᐃᓘᕆᐊᓪᓚᑐᑦᓴᐅᕙᑦ ᐃᑲᔪᕐᓯᒋ
ᐊᓪᓚᕈᑎᑦᓴᓄᑦ ᓭᒻᒪᖃᑎᒌᓐᓂᒧᑦ ᒪᒥᓴᕐᓂᒧᓗ?

ᓗᐃᓴ: ᑮᓇᐅᔭᖅ ᒪᒥᑎᑦᓯᒍᑎᐅᖕᖏᑐᖅ. ᓄᖑᑦᓴᐅᑎᒋᓲᖅ. ᒪᒥᓴᑦᓯᐊᓂᖅ 
ᐱᓯᒪᒋᐊᓕᒃ ᐅᖄᒍᑎᖃᕐᓂᒥ, ᐅᖃᐅᓯᖕᖑᑎᑦᓯᓂᕐᒥᒃ ᐊᑑᑎᓯᒪᔭᕗᓐᓂᒃ. ᐊᑐᓂ 
ᓄᓇᓖᑦ ᐱᓇᓱᐊᕈᓯᓕᒫᒥ ᐊᓂᐊᑦᓯᑎᑕᐅᔪᑦᓴᐅᕗᑦ, ᐅᖄᒍᑎᖃᕐᓗᑎᒃ ᓯᕗᓂ
ᐊᒍᑦ ᐊᑑᑎᓯᒪᔪᓂᒃ. ᐅᖄᓂᖃᕐᑎᓗᖓ ᑲᕙᒪᐅᑉ ᓵᖓᓂ ᑲᖏᕐᓱᔪᐊᒦᑦᓱᑕ 
(ᐃᓚᒋᔭᐅᑦᓱᓂ ᐃᓛᓂᐅᖕᑑᑐᕐᓂᒧᑦ), ᐱᒋᐊᕐᓂᑐᐃᓐᓇᐅᓯᒪᔪᖅ. ᐱᕕᑦᓴᖃᕆ
ᐊᓪᓚᕆᐊᖃᕐᖁᒍᑦ ᑌᒣᑦᑐᓂᒃ. ᐃᓄᑑᑦᔨᒐᑦᑕ ᑕᒪᒃᑯᓂᖓ ᐊᑯᓂᐅᓗᐊᕐᑐᖅ.

ᑕᕐᕋᓕᒃ: ᐃᑉᐱᒋᔭᖃᕐᖀᑦ ᒪᒥᑦᓯᒪᓕᕐᓂᓂᒃ?
ᓗᐃᓴ: ᓚᕆᖕᖏᑐᖅ. ᐃᓚᖏᓐᓂᒃ ᓴᒃᑯᐃᓯᒪᓕᕐᖁᖓ ᐅᖄᒍᑎᒋᑦᓱᒋᑦ. 

ᑭᓯᐊᓂ ᒪᒥᓴᕐᓂᓂᒃ ᐊᑑᑎᒍᒪᔪᕕᓂᐅᓇᕐᑐᖅ ᐊᑑᑎᕐᖃᒥᐅᑎᓪᓗᒋᑦ ᑕᒪᒃᑯᐊ 
ᒫᓐᓇᓂᑕᐅᖏᓐᓇᑎᓪᓗᒋᑦ. ᒫᓐᓇᓕ, ᐱᔭᕇᕐᓯᒪᓕᕐᑐᖅ. ᐱᐊᕋᐅᓯᒪᕗᒍᑦ. ᑌᒃᑯ
ᐊᓗ ᕿᖕᒦᔭᕐᑕᐅᔪᕕᓃᑦ, ᐅᖄᒍᑎᖃᕐᓯᒪᕋᑕᖕᖏᓚᑦ, ᐊᖑᑏᑦ ᐱᓗᐊᕐᑐᒥᒃ 
ᐃᓗᒻᒦᑐᐃᓐᓇᖏᓐᓇᒪᑕ. ᓴᒃᑯᐃᓂᖅ, ᒥᑭᔫᒐᓗᐊᕐᐸᑦ, ᕿᓚᒍᑦᔮᕆᓂᐅᔮᕐᑐᖅ 
ᐃᓕᓐᓃᑐᒥᒃ ᕿᓚᑦᓯᒪᔪᒥᒃ.

ᕿᖕᒦᑦ ᑕᙯᕐᓯᓚᐅᕐᑐᑐᑦ ᐊᐳᑎᒦᑦᓱᑎᒃ, ᐊᑦᔨᓕᐊᕕᓂᖅ 1910ᖑᑎᓪᓗᒍ ᐊᒻᒪᓗ 1922ᖑᑎᓪᓗᒍ.

ᑕᕐᕋᓕᒃ: ᐱᓇᓱᖃᑎᖃᖏᓐᓇᓕᒫᓲᖑᖓᕕᑦ ᐃᓅᓱᑦᑐᓂᒃ. ᓯᕗᓂᑦᓯᐊᒥᒃ 
ᓂᕆᐅᒋᔭᖃᕐᕿᑦ?

ᓗᐃᓴ: ᐋᐊ, ᐃᓅᓱᑦᑐᓂᒃ ᐃᓕᒍᒪᔪᓂᒃ ᐱᑕᓕᒃ. ᓱᑲᓕᐅᑎᖃᑎᐅᒍᒪᔪᓂᒃ 
ᕿᖕᒥᓂᒃ ᐱᕈᕐᓭᒍᒪᑦᓱᑎᓗ. ᑭᓯᐊᓂ ᖃᐅᔨᒪᒋᐊᓖᑦ ᐱᔭᕆᐊᑐᔫᓂᖓᓂᒃ. 
ᑐᓂᒪᑦᓯᐊᕆᐊᖃᕐᒪᑕ ᑲᒪᒋᖏᓐᓇᓕᒫᕐᓗᒋᑦ. ᐅᑭᐅᒥᑐᐃᓐᓇᐅᖏᑦᑐᖅ. ᕿᖕᒦᑦ 
ᐊᕐᕌᒍᓕᒫᑎᒍᑦ ᑲᒪᒋᔭᐅᒋᐊᖃᕐᒪᑕ.

ᑕᕐᕋᓕᒃ: ᐅᖃᐅᓯᑦᓴᖃᕆᐊᓪᓚᖀᑦ?
ᓗᐃᓴ: ᐃᓄᓐᓂᒃ ᐱᑕᓕᒃ ᐅᖄᒍᑎᖃᓚᐅᕐᓯᒪᖕᖏᑐᓂᒃ ᐊᑑᑎᔭᐅᔪᕕᓂᕐᒥᒃ. 

ᐊᑕᐅᓯᖅ ᐃᓄᑐᖃᖅ ᐊᕐᓇᖅ ᕿᖕᒦᕈᕐᓯᒪᔪᖅ ᕿᔪᑦᑕᓱᓂ ᑰᑉ ᐊᑭᐊᓂ. ᑲᓇᑕᐅᑉ 
ᐳᓖᓯᖏᑦ ᓇᕝᕚᓯᒪᕙᐅᒃ ᑖᕙᓂ ᕿᖕᒥᖏᓗ ᖁᑭᕐᓱᓂᒋᑦ, ᕿᒪᑦᓱᓂᐅᒃ. 
ᖁᐊᕐᓵᖓᓪᓗᑐᕐᓱᓂ ᐅᖄᒍᓐᓇᓯᒪᖕᖏᑐᖅ ᐊᒥᓱᓂᒃ ᐅᓪᓗᓂᒃ. ᐊᓈᓇᒐᓗ 
ᐳᓛᕆᐊᕐᓯᒪᔭᕗᒃ ᐊᓂᕐᕋᓯᒪᓕᕐᑎᓗᒍ. ᑕᑯᓯᒪᖕᖏᑐᖅ ᐅᕙᑦᑎᓂᒃ, ᐅᖓᑎᑦᑎᓂᒃ 
ᑕᑯᓐᓇᑐᐃᓐᓇᓱᓂ. ᑭᖑᓂᐊᒍᑦ ᐅᓂᒃᑳᕈᓐᓇᓯᓯᒪᔪᖅ ᐊᑑᑎᓯᒪᔭᒥᓂᒃ. ᑭᓯᐊᓂ 
ᐊᓯᖏᑦ ᓯᒪᕋᑕᖕᖏᑐᑦ.

ᐊᑕᐅᓯᖅ ᐅᖃᕆᐊᖓ ᐳᐃᒍᕐᑕᕕᓂᕋ: ᓂᑯᕐᕋᓱᖓ ᐊᖑᑎᐅᑉ ᓯᕗᕌᓂ 
(ᓴᐳᒻᒥᒐᓱᑦᓱᒍ ᓯᕗᓕᕐᑎᖓ ᕿᖕᒥᒃ ᐃᓚᖏᑦᑕ ᕿᒧᑦᓯᒍᑎᖏᓐᓂ) 
ᑐᖓᓕᖓᓄᑦ, ᓴᒃᑯᒧᑦ ᐅᓕᑲᑦᑕᕋ ᑭᓪᓚᑕᐅᓚᐅᕐᓯᒪᔪᖅ. ᑌᒫᒃ ᖁᑭᑲᓴᑦᓯᒪᕚᖓ. 
ᖃᐅᔨᒪᓯᒪᖕᖏᑐᖓ ᐅᓐᓄᐊᕈᕐᒪᑦ ᑭᓯᐊᓂ ᖃᐅᔨᑦᓱᖓ ᐊᓐᓄᕌᒃᑲᓂ ᐲᔦᓕᕋᒪ 
ᖃᐅᔨᓯᒪᕗᖓ, “ᐃᐃ, ᖁᑭᕐᑕᐅᑲᓴᓐᓂᖁᖓ.” ᑰᑎᒧᑦ ᐱᐅᓕᐊᕐᑕᐅᓯᒪᕐᖂᖁᖓ.

ᑕᕐᕋᓕᒃ: ᓇᑯᕐᒦᒃ, ᓗᐃᓵ.
ᓗᐃᓴ: ᓇᑯᕐᒦᒃ ᓈᓚᒐᕕᑦ. ᒪᒥᓴᕐᓂᒦᖏᓐᓇᖁᒍᑦ. ᑭᓯᐊᓂ ᐊᓐᓇᓯᒪᕗᒍᑦ. 

ᐊᐅᓚᔨᕗᒍᑦ.

ᑕᕐᕋᓕᒃ ᐊᑐᐊᒐᑦᓴᖑᖁᔨᕗᖅ ᐊᓯᖏᓐᓂᒃ ᐃᓄᑐᙯᑦ ᐊᐅᓚᔨᔭᖏᓐᓂᒃ 
ᕿᖕᒦᔭᕐᑕᐅᓂᕕᓂᕐᓂ ᐊᑑᑎᔭᕕᓂᕐᓂ ᓄᓇᕕᒻᒥ. ᐊᓪᓚᕕᖃᕆᑦᓯ ᐅᕗᖓ 
magazine@makivvik.ca.

ᐃᓪᓗᕕᒐᖅ ᕿᖕᒦᓗ ᐊᐳᑎᒦᑦᑐᐃᑦ ᑰᑦᔪᐊᕌᐱᐅᑉ ᓴᓂᐊᓂ, ᐊᑦᔨᓕᐊᕕᓂᖅ ᐊᑯᓐᓂᖏᓐᓂ 1902 ᐊᒻᒪᓗ 1904.ᐅᑭᐅᕐᓯᐅᕕᒃ, ᑰᑦᔪᐊᕌᐱᐅᑉ ᓴᓂᐊᓂ, ᐊᑦᔨᓕᐊᕕᓂᖅ 
ᐊᕐᕌᒍᖏᓐᓂ 1950ᓂ.

ᐊᖑᑏᑦ ᓇᕿᑕᕆᔪᐃᑦ ᑰᑦᔪᐊᕌᐱᐅᑉ ᓴᓂᐊᓂ, ᐊᑦᔨᓕᐊᕕᓂᖅ ᐊᑯᓐᓂᖏᓐᓂ 1902 ᐊᒻᒪᓗ 1904.

ᐱᑕ ᐃᓚᐅᓚᐅᔪᕗᖅ ᖁᓕᓪᓗ ᓯᑕᒪᐅᔪᕐᑐᓗᓐᓄᑦ ᑲᑎᒪᓂᐊᕈᓯᖃᕐᑎᑕᐅᔪᓄᑦ 
The Wayfinding Sessions-ᓚᔭᐅᔪᒥᒃ, ᐅᓪᓗᓂ ᐱᖓᓱᓂ ᑕᑯᒥᓇᕐᑐᓕᐅᕐᑏᑦ 
ᐱᕙᓪᓕᐊᕈᑎᑦᓴᒥᓂᒃ ᐱᓇᓱᒍᑎᓕᕆᑎᑕᐅᑎᓪᓗᒋᑦ Lynn Feasey-ᒧᑦ 
ᐱᓇᓱᒐᓕᒻᒧᑦ Points North Creative Inc.-ᒥᒃ ᑕᑯᒥᓇᕐᑐᓕᐅᕐᑏᑦ ᐃᒻᒥᓂᒃ 
ᐊᐅᓚᑦᓯᒍᓐᓇᓯᖁᑦᓱᒋᑦ ᓇᒻᒥᓂᕐᒥᓅᓕᖓᔪᓂᒃ ᐱᓇᓱᒐᕐᒥᓅᓕᖓᔪᓂᓪᓗ, 
ᓱᓇᑐᐃᓐᓇᓂᒃ ᐱᓕᐅᓲᑦ. ᑐᖕᖓᓱᑦᑎᑕᐅᔪᐃᓐᓇᐅᓚᐅᔪᕗᑦ.

ᑲᔪᓯᑎᑦᓯᖃᑎᖃᓚᐅᔪᕗᖅ Feasey ᑕᑯᒥᓇᕐᑐᓕᐅᕐᑎᒥᒃ ᐃᓕᓭᔨᐅᑦᓱᓂᓗ 
ᐅᓛᔪ ᐱᓗᕐᑑᒥᒃ, ᑕᑯᒥᓇᕐᑐᓕᐅᕐᑎᐅᓂᕐᒥᓂᒃ ᐃᓕᓭᒍᑎᖃᓚᐅᔪᒻᒥᔪᒥᒃ. ᐅᓛᔪᓗ 
ᑐᓵᔨᒋᔭᐅᖃᑦᑕᓱᓂ ᑲᑎᒪᓂᐊᕈᓯᖃᕐᑎᓗᒍ, ᐃᓚᐅᔪᓕᒫᑦ ᓴᐳᑦᔨᓯᐊᕈᒪᑦᓱᒋᑦ 
ᐃᓚᐅᑦᓯᐊᖁᒧᓪᓗ.
ᑕᒪᓐᓇ ᐊᑐᐃᓐᓇᕈᕐᑎᑕᐅᓚᐅᔪᕗᖅ ᓕᓐ ᒧᐊᖃᐅᔅᒧᑦ ᓈᓇᓯ ᒍᐃᑦᒧᓪᓗ 

ᒪᑭᕝᕕᐅᑉ ᐱᓇᓱᑦᑎᒋᓐᓄᑦ, ᐊᔪᐃᓐᓇᕈᑎᖃᓲᒍᒐᒥᒃ ᓄᓇᕕᒻᒥᐅᑦ 
ᑕᑯᒥᓇᕐᑐᓕᐅᕐᑏᑦ ᑫᓪᓚᑐᕐᑕᐅᒍᑎᑦᓴᖏᓐᓂᒃ ᓴᓇᕐᕈᑎᑦᓴᕆᒍᓐᓇᑕᖏᓐᓂᓗ. 
ᒧᐊᖃᐅᔅ ᑲᔪᓯᒃᑫᔨᓂᒃ ᖃᐅᔨᒪᑎᑦᓯᖃᑦᑕᓂᕋᕐᑐᕕᓂᖅ ᐊᕐᕌᓂ ᐃᓅᕕᓕᐊᕐᓯᒪᑦᓱᓂ 
ᑲᑎᖃᑎᒌᒍᑎᖃᕐᑎᓗᒋᑦ Great Northern Arts Festival-ᓚᔭᐅᔪᒥᒃ.

“ᑲᑎᒪᓂᐊᕈᓯᖃᕐᑎᓯᒍᒪᓚᐅᔪᒐᑦᑕ ᑕᑯᒥᓇᕐᑐᓕᐅᑏᑦ ᑐᑭᓯᒪᑎᑦᓯᐊᕈᒪᑦᓱᒋᑦ 
ᐊᑭᓕᐅᕈᓯᕐᓂᒃ ᖃᓄᕐᓗ ᓂᐅᕐᕈᑎᖃᖃᑦᑕᕈᓐᓇᒪᖔᑕ ᐱᓕᐊᕕᓂᕐᒥᓂᒃ,” 
ᐅᖃᕐᑐᕕᓂᖅ ᒧᐊᖃᐅᔅ.

ᓴᓪᓗᓃᑦᓱᑎᒃ ᑲᑎᒪᓂᐊᕈᓯᖓᑦ ᑐᖓᓕᕆᔭᐅᓚᐅᔪᕗᖅ, ᑰᑦᔪᐊᒦᓚᐅᔪᒻᒥᓱᑎᒃ 
ᑌᒣᑦᑐᓭᓐᓇᑲᓵᒥᒃ ᓄᕕᒻᐸᒥ ᑲᑎᒪᓂᐊᕈᓯᖃᕐᑎᓯᑦᓱᑎᒃ. ᒧᐊᖃᐅᔅ ᓯᕗᓂᕐᒥ 
ᑲᑎᒪᓂᐊᕈᓯᐅᕙᓚᖓᔪᓂᒃ ᑌᓯᓚᐅᔪᒋᕗᖅ, ᓯᑦᑎᒻᐸᒥᓪᓗ ᑲᑎᒪᓂᐊᕈᓯᐅᓛᕐᑐᒥᒃ, 
ᓇᓃᓐᓂᓴᖓ ᖃᐅᔨᒪᓇᕋᑕᕐᑎᓇᒍ ᓯᓂᑦᑕᕖᑦ ᐊᑐᐃᓐᓇᐅᒍᓐᓇᓂᖏᑦ ᒪᓕᑦᓱᒋᑦ, 
ᑕᑯᒥᓇᕐᑐᓕᐅᕐᑏᑦ ᑎᒻᒥᔫᒃᑰᕆᐊᖃᓲᒍᒻᒪᑕ ᓄᓇᓕᒥᓂᑦ ᑲᑎᒪᓂᐊᕈᓯᖃᕐᕕᐅᔪᒧᑦ.

Lynn Feasey ᐅᖃᐅᓯᖃᕐᓂᖁᖅ ᐊᑦᔨᒋᔭᐅᖕᖏᑐᒥᒃ ᐱᒐᓱᐊᒻᒪᕆᓐᓇᑐᒃᑰᕈ
ᑎᖃᓲᒍᒋᐊᖏᓐᓂᒃ ᑕᕐᕋᒥᐅᑦ ᑕᑯᒥᓇᕐᑐᓕᐅᕐᑏᑦ ᐆᒪᑦᓯᒍᑎᑦᓴᕆᒐᓱᐊᕈᑎᑦᓴᕆᓂ
ᐊᕐᓗᒍ.

“ᐊᒥᓱᑦ ᐃᓄᑑᑦᓱᑎᒃ ᐱᓇᓱᐊᓲᑦ, ᐃᓂᑦᓴᖃᑦᓯᐊᕋᑎᒃ, ᐱᓇᓲᑎᑦᓴᖃᑦᓯᐊᕋᑎᒃ, 
ᐱᕕᑦᓴᖃᑦᓯᐊᕋᑎᓪᓘᓃᑦ ᐱᓕᐊᕕᓂᕐᒥᓂᒃ ᓂᐅᕐᕈᓯᕐᕕᓴᓂᒃ,” ᐅᖃᕐᑐᕕᓂᖅ. 
“ᖃᐅᔨᒪᔭᐅᕐᖄᕆᐊᖃᓲᓂᓪᓗ ᐱᓇᓱᒐᖃᕐᕕᓕᓐᓄᑦ ᖃᐅᔨᒪᑦᓯᐊᓂᕋᑎᒃ - 
ᐱᓗᐊᕐᑐᖅ ᐊᑭᓕᐅᕈᓐᓇᓂᕐᒥᒃ, ᑕᒪᓐᓇ ᖃᐅᔨᒪᔭᐅᑦᓯᐊᖏᓐᓂᐸᐅᓲᒍᒻᒪᑦ 
ᐱᔭᕆᐊᑐᓂᕐᐸᐅᖃᑕᐅᑦᓱᓂᓗ. ᑕᑯᒥᓇᕐᑐᓕᐅᕐᑏᑦ ᖄᖏᕐᓂᑯᓕᐅᓪᓗᐊᓲᒍᖕᖏᒪᑕ 
- ᖄᖏᕐᓂᑯᓕᐅᖕᖏᓗᑐᓲᒍᑦᓱᑎᓪᓘᓃᑦ.”
ᐊᑦᔨᒌᖕᖏᑐᓂᒃ ᐅᖄᔨᖃᖃᑦᑕᓱᑎᒃ, ᐊᒡᒐᒧᓪᓗ ᓱᒐᓱᐊᕋᑦᓴᖃᖃᑦᑕᓱᑎᒃ, 

ᓱᓕᔪᖕᖕᒍᐊᒍᓯᖃᑦᑕᓱᑎᓪᓗ, ᑲᑎᒪᓂᐊᕈᓯᖃᕐᑎᓯᔪᓄᑦ ᐃᑲᔪᕐᓯᔭᐅᓚᐅᔪᕗᑦ ᓱᒧᑦ 
ᑕᑯᒥᓇᕐᑐᓕᐅᕐᑎᐅᒪᖔᕐᒥᒃ ᖃᓄᕐᓗ ᐱᓇᓱᒐᖃᕐᕕᒥᓂᒃ ᐊᐅᓚᑦᓯᒍᓐᓇᒪᖔᕐᒥᒃ 
ᐱᓪᓚᕆᖁᑎᒋᔭᒥᓂᒃ ᑐᖕᖓᕕᖃᕐᓗᑎᒃ ᑐᕌᒐᓕᐊᕆᓯᒪᔭᒥᓂᓪᓗ - ᖁᑉᐹᒍᑦᑕᐅᑦ 
ᐃᓅᒐᓱᐊᕈᑎᒋᒍᓐᓇᓂᐊᕐᓗᒍ.
ᐱᑕ ᓯᕗᓪᓕᐹᑦᓯᐊᒥᒃ ᑌᒣᑦᑐᒧᑦ ᑲᑎᒪᓂᐊᕈᓯᓕᐊᕆᐅᓚᐅᔪᕗᖅ - 

ᐱᐅᒋᓪᓚᕆᑦᓱᒍᓗ ᐃᑲᔪᕐᓯᒍᑎᓪᓚᕆᐅᓂᕋᕐᓱᒍᓗ ᑕᑯᒥᓇᕐᑐᓕᐅᕐᑎᐅᒋᐅᕐᓴᑐᓄᑦ 
ᑕᑯᒥᓇᕐᑐᓕᐅᕐᑎᐅᓕᕇᕐᑐᓄᓪᓗ. ᐊᑭᓕᐅᕆᐅᕐᓴᑎᑕᐅᑦᓱᓂᓗ ᓈᒻᒪᓈᕐᓂᓴᓂᒃ, 
ᐅᐱᒋᔭᖃᓚᐅᔪᕗᖅ ᑲᑎᓯᖃᑦᑕᕆᐊᒥᒃ ᑕᑯᒥᓇᕐᑐᓕᐅᕐᑎᐅᖃᑎᒥᓂᒃ 
ᐱᓕᐊᕕᓂᖏᓐᓂᓗ ᑕᑯᖃᑦᑕᕆᐊᒥᒃ. ᓯᕗᓂᕐᒥ, ᑕᑯᒋᐊᑦᓯᐊᓲᒍᓚᖓᓕᕐᑐᖅ 
ᐊᑦᔨᒌᖕᖏᑐᓂᒃ ᓂᐅᕐᕈᓭᕕᐅᓲᒍᒻᒥᔪᓂᒃ ᑕᑯᒥᓇᕐᑐᓕᐅᕈᑎᑦᓴᐅᓲᓂᓪᓗ.

Feasey ᐅᖃᐅᓯᑦᓴᖃᓚᐅᔪᕗᖅ ᓄᓇᕕᒻᒥ ᑕᑯᒥᓇᕐᑐᓕᐅᕐᑎᓄᑦ ᐃᒫᒃ:
“ᐳᐱᒍᕐᑌᓕᓪᓚᕆᒋᐊᖃᐳᓯ ᓱᒧᑦ ᑕᑯᒥᓇᕐᑐᓕᐅᓲᒍᒻᒪᖔᑦᓯ. ᐊᓕᐊᓇᕐᑑᒪᑦ, 

ᐃᓄᐃᑦ ᐃᓕᕐᖁᓯᖓ ᐅᐱᒋᔭᐅᒻᒪᑦ, ᓭᒪᓇᕐᑑᒪᑦ, ᖃᓄᐃᖕᖏᓯᐊᕐᓇᑑᒻᒪᑦ, 
ᑮᓇᐅᑦᔭᕈᑎᐅᒍᓐᓇᒪᓪᓘᓃᑦ. ᐱᑦᔪᑏᑦ ᓱᓇᐅᓂᐊᕐᐸᑦ, ᐱᓕᐅᖃᑦᑕᕆᑦᓯ 
ᓂᐅᕐᕈᑎᒋᖃᑦᑕᓗᒋᓪᓗ ᐅᐱᓐᓇᑐᕐᑕᖃᕐᑎᓗᒍ - ᑭᓇᒧᓪᓘᓃᑦ ᐃᒣᑦᑐᒥᒃ 
ᐱᓕᐅᓚᖓᕗᑎᑦ ᓚᔭᐅᖃᑦᑕᕈᓐᓀᓗᓯ.”

ᑲᑎᒪᓂᐊᕈᓯᖃᕐᑎᑕᕕᓃᑦ 
ᑕᑯᒥᓇᕐᑐᓕᐅᕐᑏᑦ 
ᓂᐅᕐᕈᓯᕈᓐᓇᓂᕐᒨᓕᖓᔪᒥᒃ
ᐱᑕ ᑕᔭᕋ 1999-ᒥᓂᑦ ᓂᐅᕐᕈᓯᕐᑎᐅᓲᒍᓕᕐᑐᖅ ᐱᓕᐊᕕᓂᕐᒥᓂᒃ. 
ᑭᓯᐊᓂᓕ ᑲᑎᒪᓂᐊᕈᓯᓕᐊᕐᓯᒪᔪᕕᓂᐅᑦᓱᓂ ᓴᓪᓗᓂ ᔮᓄᐊᕆᒥ, 
ᖃᐅᔨᓚᐅᔪᕗᖅ ᐱᓕᐊᕕᓂᕐᒥᓂᒃ ᐊᑭᑭᓗᐊᕐᑎᓯᓲᕕᓂᐅᒋᐊᕐᒥᓂᒃ 
ᐊᕐᕌᒍᕐᓂ ᐊᓂᒍᕐᑐᓂ.

  ᐳᐱᒍᕐᑌᓕᓪᓚᕆᒋᐊᖃᐳᓯ ᓱᒧᑦ 
ᑕᑯᒥᓇᕐᑐᓕᐅᓲᒍᒻᒪᖔᑦᓯ. ᐊᓕᐊᓇᕐᑑᒪᑦ, 
ᐃᓄᐃᑦ ᐃᓕᕐᖁᓯᖓ ᐅᐱᒋᔭᐅᒻᒪᑦ, 
ᓭᒪᓇᕐᑑᒪᑦ, ᖃᓄᐃᖕᖏᓯᐊᕐᓇᑑᒻᒪᑦ, 
ᑮᓇᐅᑦᔭᕈᑎᐅᒍᓐᓇᒪᓪᓘᓃᑦ. ᐱᑦᔪᑏᑦ 
ᓱᓇᐅᓂᐊᕐᐸᑦ, ᐱᓕᐅᖃᑦᑕᕆᑦᓯ 

ᓂᐅᕐᕈᑎᒋᖃᑦᑕᓗᒋᓪᓗ ᐅᐱᓐᓇᑐᕐᑕᖃᕐᑎᓗᒍ 
- ᑭᓇᒧᓪᓘᓃᑦ ᐃᒣᑦᑐᒥᒃ ᐱᓕᐅᓚᖓᕗᑎᑦ 

ᓚᔭᐅᖃᑦᑕᕈᓐᓀᓗᓯ.   

ᐱᑕ ᑕᔭᕋ ᐊᒻᒪᓗ ᓕᓐ ᕕᓯ.

ᓅᕕᒻᐱᕆ 8-ᒥᑦ ᑎᑭᑦᓱᒍ ᓅᕕᒻᐱᕆ 15, 2024, ᐅᕙᒍᑦ, ᐳᕐᑐᓂᕐᓴᒥ 5-ᒥ 
ᐃᓕᓐᓂᑎᐅᔪᒍᑦ ᔮᓂᒻᒪᕆᒃ ᐃᓕᖕᓂᐊᕕᖕᒥ ᑰᒃᔪᐊᒥ, ᐱᒍᓐᓇᓯᓚᐅᔪᕗᒍᑦ 21-ᖑᑦᓱᑕ 
ᐃᓕᓐᓂᐊᑏᑦ ᐱᓇᓱᖃᑎᒌᒍᑎᒋᑦᓱᒋᑦ ᑕᑭᔫᖕᖏᑐᓂᒃ ᑕᕐᕋᓕᔮᒐᓕᐅᕐᓱᑕ, ᐃᑲᔪᕐᑎᖃᕐᓱᑕ 
ᓄᓇ ᖃᐅᔨᓴᕐᓂᓄᑦ ᐱᓇᓱᒍᑎᓂᒃ. ᐅᒃᓗᓂ ᐊᒥᓲᖕᖏᑐᓂ ᐃᓱᒪᒋᔭᑦᑎᓂᒃ 
ᑲᑎᑦᓯᓱᑕ ᓴᕐᕿᑎᑦᓯᓚᐅᔪᕗᒍᑦ ᑕᑯᒥᓇᕐᑐᐊᐱᓐᓂᒃ ᑕᕐᕋᓕᔮᒐᑦᓴᓂᒃ “ᓄᓇ.” ᓚᔪᒥᒃ 
ᑌᔭᐅᒍᑎᑖᕐᑕᑎᓐᓂᒃ. ᑐᑭᑖᓚᐅᔪᒍᑦ ᐃᓘᓐᓇᑕ ᐃᓱᒪᑖᑦᑎᓂᒃ ᑕᑯᓐᓇᕋᑦᓴᓕᐅᕈᑎᖃᕐᓂ
ᐊᓱᑕ ᓴᕐᕿᑎᑦᓯᓕᓚᐅᔪᕗᒍᑦ ᑕᑯᓐᓇᕋᑦᓴᓂᒃ ᓄᓇᑦᑎᓂᒃ ᖃᓄᖅ ᐅᕙᑦᑎᓄᑦ ᑐᑭᖃᕐᒪᖔᑦ 
ᐅᓂᒃᑲᐅᓯᖃᕐᓱᑕ. ᐊᑑᑎᒍᑎᒋᓯᒪᔭᑦᑎᓂᒃ ᐊᒥᕐᖃᖃᑎᒌᒍᑎᖃᕐᓱᑕ ᖃᓄᕐᓗ ᓄᓇᑦᑎᓄᑦ 
ᐱᑐᑦᓯᒪᖃᑎᒌᒍᑎᖃᕐᒪᖔᑦᑕ ᐃᓚᐅᑎᑦᓯᓱᑕ.

ᑕᕐᕋᓕᔮᓕᐊᕗᑦ ᐱᒋᐊᕐᐸᓕᐊᒍᑎᖃᕐᑐᖅ ᑐᑭᖓᓂᒃ ᓄᓇᓕᑦᑕ, ᑰᒃᔪᐊᒥᒃ. ᐱᑦᔪᑎᖃᕐᓱᑕ 
ᐅᖓᓯᑦᑐᓂᑦᑎᓂᒃ ᑕᕆᐅᕌᓗᒻᒧᑦ ᐅᖓᓯᑦᑐᒧᑦ ᐊᓐᓂᑐᕆᐊᕐᑐᓱᖑᕗᒍᑦ. ᓄᓇᓕᑦᑕ 
ᐊᓯᖏᑦ ᓄᓇᓖᑦ ᑐᑦᑐᓄᑦ ᖃᓂᑦᑐᓲᑦ, ᑭᓯᐊᓂᓕ ᐅᕙᒍᑦ ᓇᐹᕐᑐᓕᐅᑉ ᑭᓪᓕᐊᓃᒐᑦᑕ, 
ᑐᑦᑐᓂᒃ ᐅᖓᓯᑦᓴᓱᖑᔪᒍᑦ ᓯᑮᑐᑎᒍᑦ ᐅᕝᕙᓘᓐᓃᑦ ᐅᒥᐊᒃᑯᑦ ᑐᑦᑐᓯᐅᕆᐊᕆᐊᒥᒃ. 
ᑰᒐᓘᑉ ᐃᖏᕐᕋᓂᖓ ᓲᖑᔪᒻᒪᕆᐊᓗᑦᓱᓂᓗ ᑎᓂᖕᖓᒐᓗᐊᕋᒥ ᐅᓕᖕᖓᒐᓗᐊᕋᒥᓗ 
ᐊᑦᔨᒌᑐᐃᓐᓇᐅᓱᓂ.
ᓂᒪᕐᑐᓕᐅᕈᑎᒧᑦ ᐊᑦᔨᓕᐅᕆᖃᑦᑕᓚᐅᔪᒍᑦ ᐊᑦᔨᖑᐊᑐᐃᓐᓇᓂᓪᓗ 

ᐊᑦᔨᓕᐅᕆᖃᑦᑕᒥᑦᓱᑕ ᓄᓇᓕᑦᑎᓂᒃ ᓄᓇᓕᐅᓪᓗ ᓯᓚᑖᓂ ᓄᓇᑐᐃᓐᓇᒥᒃ 
ᐃᓚᖃᕐᑎᓚᐅᔪᒻᒥᔭᑦᑎᓂᒃ ᐊᖑᓇᓱᑦᑐᖑᐊᓂᒃ ᓄᓂᕙᑦᑐᖑᐊᓂᓪᓗ ᐊᑦᔨᖑ
ᐊᖁᑎᒋᒌᕐᑕᑐᖃᑦᑎᓂᒃ. ᑕᕐᕋᓕᔮᒐᑦᓴᓕᐅᓚᐅᔪᒻᒥᓱᑕᓗ ᐊᕿᒃᒋᓂᒃ, ᕿᓚᓗᒐᕐᓂᒃ, 
ᑐᑦᑐᓂᒃ, ᓂᕐᓕᓯᐅᕐᑐᓂᒃᓗ. ᑕᑯᑦᓴᐅᑎᑦᓯᓚᐅᔪᒻᒥᔪᒍᑦ. ᑕᑯᑦᓴᐅᑎᑦᓯᓚᐅᔪᒻᒥᓱᑕᓗ 

ᓱᑲᓵᕐᓱᑎᒃ ᓯᑮᑐᑎᒍᑦ ᐃᖏᕐᕋᔭᑲᑦᑐᓂᒃ. ᐊᑦᔨᓕᐅᕆᑲᑕᓚᐅᔪᒻᒥᓱᑕᓗ ᓯᑯᓂᒃ 
ᐊᓂᐅᒥᒃ, ᐊᓄᕆᒥᓪᓗ ᓇᐹᕐᑐᐃᑦ ᐃᒻᒧᐊᓃᑦᓱᑕ ᐃᒪᒐᓴᒻᒥᒃ ᐊᔨᓕᐅᕆᖃᑦᑕᒥᑦᓱᑕ. 
ᐱᒍᓐᓇᑎᑕᐅᒍᒪᒐᑦᑕ ᐊᖏᕐᑕᐅᓚᐅᔪᒻᒥᔪᒍᑦ ᑭᓚᓗᒐᕐᕙᓛᓂᒃ ᓂᐱᓕᐊᖑᓯᒪᔪᓂᒃ 
ᐊᑐᕈᒪᑦᓱᑕ ᐊᖏᕐᑕᐅᔪᑦᓯᐊᖑᓚᐅᔪᒍᑦ ᐊᖑᕕᒐᒃᑯᓄᑦ ᑰᒃᔪᐊᒥᐅᒧᓪᓗ 
ᖃᓄᑐᐃᓐᓇᖅ ᑐᓴᕐᓈᑎᑦᓯᓱᓂᓗᓐᓃᑦ ᐊᓯᐊᒍᓪᓗᓃᑦ ᑕᑯᓐᓇᐅᔮᕐᑎᓯᓲᒧᑦ 
ᐊᖏᕐᑕᐅᓱᑕ ᓂᑦᔭᓗᑦᑖᕈᓯᖓᓂᒃ ᐱᖃᑎᒐ-ᒥᒃ ᑕᕐᕋᓕᔮᓕᐊᑦᑎᓂ 
ᓂᐱᖃᕐᑎᓯᑎᑕᐅᓚᐅᔪᒻᒥᔪᒍᑦ. ᐃᓄᑐᖃᕐᒥᒃ ᐊᐱᕐᓱᓂᒍᓐᓇᓯᓚᐅᔪᒻᒥᔪᒍᑦ 
ᐳᕐᑐᓂᕐᓴᒥᓪᓗ ᐃᓄᒃᑎᑐᑦ ᐃᓕᓐᓂᐊᑎᑦᓯᔨᒥᒃ. ᑖᓐᓇ ᐃᓄᑐᖃᖅ ᐊᐱᕐᓱᓚᐅᔪᔭᕗᑦ 
ᓱᓇᓂᒃ ᓄᓇᒨᓕᖓᔪᓂᒃ ᐊᐅᓚᔨᔭᖃᕐᒪᖔᑦ, ᓄᓂᕙᑉᐸᓚᐅᕐᓂᒐᓴᖓᓂᒃ. 

ᓄᓈᐱᕗᑦ
ᑕᑭᔫᖕᖏᑐᑦ 
ᑕᕐᕋᓕᔮᒐᑦᓴᓕᐊᕕᓃᑦ 
ᐳᕐᑐᓂᕐᓴᒥᒃ 
ᐃᓕᓐᓂᐊᑎᖁᑎᖏᓐᓄᑦ 
ᔮᓂᒻᒪᕆᒃ ᐃᓕᓐᓂᐊᕕᐅᑉ 
ᑰᒃᔪᐊᒥ

ᐊᑦᔨᖑᐊᑦ ᑐᓂᔭᕕᓃᑦ

ᐊᑦᔨᖑᐊᑦ ᑐᓂᔭᕕᓃᑦ

ᑕᑯᓐᓇᕋᑦᓴᓕᐊᕆᓚᐅᔪᔭᕗᑦ ᓱᕙᓪᓕᒋᐊᒥᒃ ᖃᓄᐃᓘᕆᐊᖃᕐᓂᒥᒃ ᐊᔪᖀᒍᑎᓂᒃ 
ᐱᑕᖃᕐᒥᔪᖅ.

ᐃᓘᓐᓇᑎᒃ ᐃᓚᐅᔪᑦ ᐊᑐᓂᑦ ᑕᕐᕋᓕᔮᓕᐊᑦᑎᓂ ᐱᓂᐊᕐᓂᖃᓚᐅᔪᕗᑦ. 
ᐃᓚᕗᑦ ᐃᓚᖏᑦ ᑕᕐᕋᓕᔮᒐᑦᓴᓕᐅᓚᐅᔪᑦ, ᐃᓚᖏᓪᓗ ᓂᐱᓕᐅᕆᑎᓪᓗᒋᑦ 
ᑐᓴᕐᓂᔮᕐᑎᓯᒍᑎᑕᖏᓐᓂᒃ, ᐃᓚᖏᓪᓗ ᐃᑲᔪᕐᑎᓗᒋᑦ ᑕᕐᕋᓕᔮᒐᓕᐊᑦᑎᓂᒃ 
ᐋᕐᕿᓱᕆᐊᓪᓛᓱᒋᑦ ᐱᓇᓱᑦᑕᖃᕐᑎᓗᑕ ᐃᓚᕗᓪᓗ ᓱᓕ ᐃᓚᖏᑦ ᐅᖃᐅᓯᐅᑉ 
ᐁᑉᐹᓄᔦᑎᓪᓗᒋᑦ ᐊᐱᕐᓱᓂᕕᓂᕐᓂᒃ. ᐅᐃᒍᒋᔭᐅᑎᑦᓱᒋᑦ ᑕᑭᔫᖕᖏᑐᓂᒃ 

ᑕᑯᓐᓇᕋᑦᓴᓕᐅᓚᐅᔪᕗᒍᑦ, “ᑕᑯᑦᓴᐅᓇᑎᒃ ᐱᓇᓱᑦᑐᕕᓃᑦ” ᑖᒃᑯᓄᖓ ᓀᑦᑐᓕᐊᕆᑦᓱᒋᑦ 
ᑕᑯᓐᓇᕋᑦᓴᓕᐊᕆᓚᐅᔪᔭᑦᑎᓅᓕᖓᔪᓂᒃ.

ᑕᕐᕋᓕᔮᒐᓕᐊᑦᑎᒍᑦ ᑕᑯᑦᓴᐅᑎᑦᓯᒍᒪᓚᐅᔪᕗᒍᑦ ᓄᓇᐅᑉ ᑕᑯᒥᓇᕐᓂᖓᓂᒃ, ᒪᙯᓐᓂᐅᓗ 
ᑕᑯᒥᓇᕐᓂᖓᓂᒃ. ᐊᒥᕐᖃᖃᑎᒌᒍᑎᖃᕈᒪᓚᐅᔪᑦᓱᑕᓗ ᐊᖑᓇᓱᒋᐊᕐᕕᒋᓲᑦᑎᓂᒃ ᓱᒧᓪᓗ 
ᓄᓇ ᐅᕙᑦᑎᓄᑦ ᐱᒻᒪᕆᐊᓘᓂᖃᕐᒪᖔ. ᐆᒪᔪᓂᒃ ᐊᓕᐊᓱᐊᖕᖑᐊᕈᑎᖃᑐᐃᓐᓇᓂᕐᒧᑦ 
ᑐᖁᕃᓱᖑᖕᖏᓇᑦᑕ.

ᐃᓱᓕᒍᑎᒋᓗᒋᑦ ᐅᖃᕈᒪᕗᒍᑦ ᐃᒫᒃ, ᑖᒃᑯᐊ ᑲᑎᒪᓂᐊᕈᓯᖃᕈᑎᒋᓚᐅᔪᔭᕗᑦ 
ᐱᓇᓱᒋᐊᓕᒻᒪᕆᑲᓪᓚᐅᓚᐅᔪᒻᒪᑕ, ᑭᓯᐊᓂᓗᑦᑕᐅᖅ ᖁᕕᐊᓇᕐᑐᒪᕆᐅᓚᐅᔪᑦᓱᑎᒃ.

ᓄᓇ ᖃᐅᔨᓴᕐᓂᓄᑦ ᐱᓇᓱᒍᑏᑦ (F. Joliet, L. Chanteloup, Th. Herrmann) 
ᐃᓚᒋᔭᐅᕗᑦ OHMi-ᒥᒃ ᓄᓇᕕᒻᒥ ᐱᓇᓱᒍᑎᑦᓴᓕᐊᖑᓯᒪᔪᓄᑦ, ᓯᕗᓂᖃᕈᑎᐅᑦᓱᑎᒃ 
ᓴᐳᒻᒥᓂᕐᒥᒃ ᑕᑯᑦᓴᓂᒃᓗ ᐅᓂᒃᑲᑐᐊᓂᒃᓗ ᐱᔪᓐᓇᐅᑎᖃᕐᑎᑕᐅᒍᑎᑦᓴᖏᓐᓂᒃ 
ᓄᓇᕕᒻᒥᐅᑦ ᐅᕕᒐᕐᑐᖏᑕ. ᑖᒃᑯᐊ ᐱᓇᓱᒍᑎᑖᖑᓯᒪᔪᑦ ᐋᕐᕿᓱᐃᒍᑎᐅᓯᒪᕗᑦ 
ᐊᒥᓱᑲᓪᓚᓂᒃ ᑕᑯᓐᓇᕋᑦᓴᓕᐅᕐᓂᒥᒃ ᑲᑎᒪᓂᐊᕈᓯᖃᕐᑎᓯᒍᑎᓂᒃ ᐊᒥᓱᓂ 
ᐃᓕᓐᓂᐊᕕᓐᓂ ᓄᓇᕕᐅᑉ ᓄᓇᓕᖏᓐᓂ, ᐅᕕᒃᑲᓄᑦ ᐊᒥᕐᖃᖃᑎᖃᕈᑎᐅᑦᓱᑎᒃ 
ᑕᐅᑐᒍᓯᖏᓐᓂᒃ ᐱᓛᕈᒪᔭᖏᓐᓂᓗ ᓄᓇᒥᓐᓂ. ᑕᕐᕋᓕᔮᒐᑦᓴᓕᐊᖑᓯᒪᔪᑦ ᑖᒃᑯᓇᓂ 
ᑲᑎᒪᓂᐊᕈᓯᕐᓂ ᐃᓘᓐᓇᑎᒃ ᓄᐃᑕᐅᖃᑦᑕᓯᒪᕗᑦ ᐅᑎᕐᑎᑕᐅᓱᖑᕗᑦ ᐃᓕᖕᓂᐊᕕᖕᓄᑦ 
ᐁᑦᑐᑕᐅᓱᖑᑦᓱᑎᒃᓗ ᐅᕕᒃᑫᑦ ᐊᑐᓂᑦ ᐃᓚᐅᔪᕕᓃᑦ, ᐱᒍᓐᓇᓯᒍᑎᖃᕐᓂᐊᑎᓪᓗᒋᑦ 
ᑕᐅᕐᓯᖃᑦᑕᐅᑎᓂᕐᓂᒃ ᓴᕐᕿᑎᑦᓯᓂᕐᓂᓗ ᐅᒃᓗᒥ ᓄᓇᕕᐅᑉ ᖃᓄᐃᑦᑑᓂᖓᓂᒃ. 
ᑕᒃᑲᓂ ᐊᕐᕌᒍᒥ, ᖃᐅᔨᓴᕐᓂᒥᒃ ᐱᓇᓱᖃᑎᒌᒍᑎᓖᑦ (F. Jol iet, L. 
Chanteloup, V. Antomarchi, K. Henchoz-Manita)-ᑯᑦ ᑰᒃᔪᐊᒦᓚᐅᔪᕗᑦ 
ᓴᐳᑦᔭᐅᒪᒻᒪᕆᓚᐅᔪᑦᓱᑎᒃᓗ ᔮᓂᒻᒪᕆᒃ ᐃᓕᖕᓂᐊᕕᖕᒧᑦ ᑲᔪᓯᑦᓯᐊᑎᑦᓯᓂᖃᕐᑎᓗᒋᑦ 
ᑖᒃᑯᓂᖓ ᐱᓇᓱᑦᑕᐅᔪᓂᒃ (J. Blais, D. Rooney, G. Koiter).ᐊᑦᔨᖑᐊᑦ ᑐᓂᔭᕕᓃᑦ

ᑕᕐᕋᓕᔮᒥ ᓄᐃᑕᑎᓪᓗᒍ ᐊᑦᔨᓕᐊᕕᓂᖅ.

ᐃᓄᑦᔪᐊᖅ 2025: 
ᐃᓄᑐᐃᓐᓀᑦ ᐅᕕᒃᑫ 
ᐊᑑᑎᔭᖃᓯᕗᑦ ᓯᕗᓕᕐᑎᐅᓂᕐᒥᒃ 
ᐊᖏᖃᑎᒌᒍᑎᓕᐅᕐᓂᒥᒃ 
ᐊᑐᑎᔭᖃᖕᖑᐊᓗᑎᒃ
ᑐᓂᔭᐅᔪᑦ ᖃᕐᔪᐃᑦ ᐅᕕᒃᑫᑦ ᑲᑎᒪᔨᖏᓐᓄᑦ

ᐊᑦᔨᖑᐊᓕᒫᑦ ᐊᑦᔨᓕᐅᕐᑕᕕᓃᑦ ᖃᕐᔪᐃᑦ ᐃᓅᓱᑦᑐᐃᑦ ᑲᑎᖕᖓᔨᖏᓐᓄᑦ

ᔭᓄᐊᕆ 27-ᒥᑦ 29 ᑎᑭᑦᓱᒍ 2025-
ᒥ, ᐃᓄᑦᔪᐊᖅ ᐃᓄᒋᐊᑦᓯᓯᒪᑫᓐᓇᓚᐅᔪᕗᖅ 
ᕿᑦᑌᖓᔮᑦᑐᓯᐊᓄᑦ ᐃᓄᑐᐃᓐᓇᓄᑦ 
ᐅᕕᒃᑲᓄᑦ ᓯᕗᓕᕐᑎᓄᑦ ᑎᑭᑕᐅᒪᑦᓱᓂ 
ᐊᑐᐃᓐᓇᐅᓯᐊᕐᑐᓄᑦ ᐱᔭᑦᓴᖃᕐᑎᑕᐅᒍᑎᒥᓄᑦ 
ᐊᓂᕐᕋᒥᓐᓄᑦ ᖃᓂᑦᑐᒧᑦ—ᓇᒻᒥᓂᖅ 
ᐊᐅᓚᑦᓯᒍᓐᓇᓯᒍᒪᓂᕐᒧᓗ ᓄᓇᒨᓕᖓᔪᓂᒃᓗ 
ᐱᔪᓐᓇᐅᑎᖃᕐᑎᑕᐅᒍᑎᓄᑦ.ᓄᓇᕕᒻᒥ 
ᐊᖏᕈᑎᓕᐅᕐᓂᒧᑦ ᓇᒻᒥᓂ-ᑐᑭᑖᕆᖃᑦᑕᕋᔭᕐᓂᒥᒃ 
ᐆᑦᑐᕋᐅᑎᖃᕐᓱᑎᒃ ᐊᑑᑎᑎᓚᐅᔪᔭᒥᓐᓂᒃ 
ᐅᕕᒃᑫᑦ ᓄᓇᖁᑕᐅᔪᓕᒫᒥᑦ ᐱᓯᒪᑦᓱᑎᒃ 
ᐃᓕᑦᓯᒋᐊᕐᑐᓚᐅᔪᒐᒥᒃ, ᐱᓇᓱᖃᑎᒌᒋᐊᕐᑐᓱᑎᒃ, 
ᑕᐅᑐᕐᖂᖃᑎᒌᒋᐊᕐᑐᓱᑎᒃᓗ ᐃᓄᑐᐃᓐᓇᑎᒍᑦ 
ᐊᐅᓚᑦᓯᔨᐅᓂᕆᓛᕐᑕᒥᓐᓂᒃ ᓯᕗᓂᑦᓴᒥᓂ.

ᐸᕐᓇᑕᐅᓯᒪᑦᓱᓂ ᖃᕐᔪᐃᑦ ᐅᕕᒃᑫᑦ ᑲᑎᒪᔨᖏᓐᓄᑦ, ᒪᑭᕝᕕᒧᓪᓗ Gordon 
Foundation/ᑯᐊᑕᓐ ᑐᖕᖓᕕᒻᒧᓗ, ᑕᒪᑐᒪ ᐊᑐᑎᔭᐅᓂᖓ ᑐᕌᖓᓚᐅᔪᕗᖅ 
ᓄᓀᑦ ᐱᖁᔭᖁᑎᖏᓐᓄᑦ—ᐱᓪᓗᑯᒋᐊᖃᒻᒪᕆᑦᓱᓂ ᐊᑐᑎᔭᐅᓗᓂᓗ 
ᑭᓯᐊᓂᐅᑦᓱᓂ ᐃᓄᑐᐃᓐᓀᑦ ᓇᒻᒥᓂᖅ-ᑐᑭᑖᕐᑐᐃᖃᑦᑕᓂᑦᓴᖏᓐᓅᓕᖓᑦᓱᓂ. 
ᑲᑎᒪᓂᐊᕈᓯᖃᕐᓂᑐᐃᓐᓇᐅᓚᐅᔪᖕᖏᑐᑦ ᑲᑎᖕᖓᓂᑐᐃᓐᓇᐅᒐᑎᒃᓗ—
ᐱᓇᓱᑦᑕᖃᕐᓂᐅᓚᐅᔪᒐᒥ ᐅᑎᕐᑎᓯᒋᐊᕐᓂᒥᒃ ᖃᐅᔨᒪᓂᕐᒥᒃ, ᓂᐱᖃᕐᓂᒥᒃ, 
ᐅᕕᒃᑲᓂᒃᓗ ᓯᕗᓕᕐᑎᐅᓂᑦᓴᖏᓐᓄᑦ ᐱᔪᓐᓇᓂᕐᑕᕆᓇᓱᓐᓂᒥᒃ.

ᐱᔪᓐᓇᓂᕐᑕᖃᒻᒪᕆᑦᑐᒥᒃ ᐱᕙᓪᓕᐊᓯᓂᖃᕐᓂᖅ
ᑖᒃᑯᐊ ᖃᓄᐃᓘᕐᓂᐅᔪᑦ ᐱᕙᓪᓕᐊᓂᖃᓯᓚᐅᔪᕗᑦ ᐊᑦᑐᑕᐅᓐᓇᑐᒥᒃ 

ᐅᒃᑯᐃᓯᒍᑎᖃᕐᓱᓂ ᑐᑦᓯᐊᓂᖃᕐᑎᓗᒍ ᐃᓄᑐᖃᕆᔭᐅᓚᐅᔪᖅ ᓗᐃᓴ 
ᑯᑭ-ᐳᔭᐅᓐ, ᑐᖕᖓᓂᓖᒋᐊᒃᑲᓂᕐᓂᖃᕐᓱᓂ ᐃᓘᓐᓇᖏᓐᓂᒃ ᐃᓄᑐᐃᓐᓇᑎᒍᑦ 
ᐃᒃᓕᓇᕐᑐᖁᑎᐅᔪᓄᑦ ᓇᒻᒥᓂᕐᓗ-ᑐᑭᑖᕆᒍᓐᓇᓯᒍᒪᓂᕐᒧ. ᑕᒪᑐᒥᖓ ᐱᒻᒪᕆ
ᐊᓘᑦᓱᓂ ᐱᔪᖃᓚᐅᕐᑎᓗᒍ, ᐅᕕᒃᑫᑦ ᑐᓵᑎᑕᐅᓕᓚᐅᔪᒋᕗᑦ ᐲᑕ ᐃᓄᑉᐸᒧᑦ, 
ᐊᑎᓕᐅᖃᑕᐅᓯᒪᔪᒧᑦ ᔦᒥᓯ ᐯ ᑯᐯᒃᓗ ᑕᕐᕋᖓᑕ ᐊᖏᖃᑎᒌᒍᑎᖏᓐᓂᒃ 
ᑕᒐᑕᒐᓗ ᐃᓄᑦᔪᐊᒥ ᓯᕗᓕᕐᑎᒋᔭᐅᑦᓱᓂ. ᐊᖏᖃᑎᒌᒐᓱᓐᓂᐅᓚᐅᕐᓯᒪᔪᒥᒃ 
ᔦᒥᓯ ᐯ ᑯᐯᒃᓗ ᑕᕐᕋᖓᑕ ᐊᖏᖃᑎᒌᒍᑎᖏᓐᓂᒃ ᐃᕐᖃᐅᒪᒋᔭᒥᓂᒃ 
ᐅᖄᑎᓪᓗᒍ ᐅᕕᒃᑫᑦ ᐊᑐᑎᓪᓚᕆᑦᓯᒪᔪᒥᑦ ᐅᓂᒃᑲᐅᔭᐅᓚᐅᔪᕗᑦ ᓄᓇᕕᐅᑉ 
ᐊᖏᕈᑎᑕᕆᓯᒪᔭᖓᓂᒃ

ᖃᓄᐃᓘᕆᐊᖃᕆᐊᒥᒃ ᐃᓕᑦᓯᑎᑕᐅᒍᑏᑦ
ᐅᒃᓗᓂ ᐱᖓᓱᓂ, ᐃᓚᐅᖃᑎᒌᔭᕐᑐᓯᒪᔪᑦ ᐃᓚᐅᓚᐅᔪᕗᑦ ᐱᓇᓱᖃ

ᑎᒌᖃᑦᑕᓱᑎᒃᓗ ᑲᑎᒪᓂᐊᕈᓯᕐᓂ ᐱᒋᐅᕐᓴᔭᐅᓂᖃᕐᓂᓂᓗ ᐱᓇᓱᖃᑎᖃᕐᓱᑎᒃ 
ᐊᑑᑎᔭᖃᓚᐅᕐᓯᒪᑦᓱᑎᒃ ᐊᔪᖀᒋᐊᕈᓐᓇᑐᓂᒃ, ᑖᒃᑯᐊ ᐅᕕᒃᑲᓂᒃ 
ᑕᓯᐅᕐᓯᖃᑦᑕᓚᐅᔪᑦ ᐊᑑᑎᓪᓚᕆᑦᓯᒪᔪᓂᒃ ᐊᖏᖃᑎᒌᒐᓱᓐᓂᒥ ᐱᓇᓱᒍᑎᓂᒃ. 
ᑖᒃᑯᐊ ᑲᑎᒪᖃᑎᒌᓐᓂᐅᖃᑦᑕᑐᑦ ᐃᑲᔪᕐᓯᓚᐅᔪᕗᑦ ᐅᕕᒃᑲᓂᒃ ᑐᑭᓯᑎᑦᓱᒋᑦ 
ᖃᓄᐃᓘᕐᓗᑎᒃ ᐃᓱᒪᑦᓴᓯᐅᖃᑦᑕᑐᑦᓴᐅᒪᖔᑕ, ᑐᑭᓯᔭᐅᑎᑦᓯᓂᖃᑦᓯ
ᐊᖃᑦᑕᓂᕐᒥᒃ ᑐᕌᕐᑕᐅᒐᓱᑦᑐᓂᒃ, ᖃᓄᐃᓕᒋᐊᕆᐊᖃᓕᕐᒪᖔᕐᒥᓗ ᐱᓪᓗᑯᒋ
ᐊᓕᓐᓂᒃ ᐱᓂᐊᕐᓂᓕᕆᒍᑎᓂᒃ ᐅᖃᖃᑎᒌᒍᑎᖃᕐᓂᓂ—ᐱᔭᕆᐅᕐᑕᐅᓯᒪᓂᑦᓴᖏᑦ 
ᐱᑕᖃᓪᓚᕆᒋᖃᕐᒪᑕ ᐃᓄᑐᐃᓐᓀᑦ ᓯᕗᓕᕐᑎᒋᓛᑕᖏᓐᓄᑦ ᐊᑐᕐᑕᐅᔪᑦᓴᐅᓗᑎᒃ.

ᑲᑐᑦᔨᓱᑎᒃ, ᖃᐅᔨᓴᖃᑎᒌᓚᐅᔪᑦ ᐱᑦᔪᑎᐅᓗᐊᖕᖑᐊᑐᓂᒃ ᓲᕐᓗ ᑲᒃᑯᓂᖓ:
•	ᐃᓄᑐᐃᓐᓇᐅᓂᕐᒧᑦ ᖃᓄᑎᒋᒃ ᓄᓀᑦ ᑐᑭᖃᕐᒪᖔᑕ
•	ᐃᓄᑐᐃᓐᓇᐅᒍᓐᓀᑎᑕᐅᒐᓱᓐᓂᐅᓯᒪᓂᐅᑉ ᑲᔪᓯᔪᒥᒃ ᓱᕐᕃᓯᒪᖏᓐᓇᓂᖏᑦ
•	ᐱᖁᔭᑎᒎᕐᑐᑎᒍᓪᓗ ᐃᓗᕐᖁᓯᑎᒎᕐᓂᖏᑎᒍᓪᓗ ᓇᓗᓇᕐᓂᖏᑦ ᔦᒥᓯ ᐯ 

ᑯᐯᒃᓗ ᑕᕐᕋᖓᑕ ᐊᖏᖃᑎᒌᒍᑎᖏᑕ

ᓄᓇᓗ, ᓯᓚᓗ ᐱᔭᑦᓴᖁᑎᖃᕐᑎᑕᐅᒍᑏᓪᓗ
ᓄᑭᓕᒻᒪᕆᒃ ᐱᑦᔪᑕᐅᔪᖅ ᓄᐃᑕᐅᕗᖅ: ᓄᓇᕗᑦ ᓯᕗᓂᑦᓴᕆᕙᕗᑦ. 

ᐅᕕᒃᑫᑦ ᐅᖄᒍᑎᖃᓚᐅᔪᕗᑦ ᐅᖄᓪᓚᕆᑦᓯᐊᑐᐃᓐᓇᓱᑎᒃ ᖃᓄᖅ ᓯᓚ 
ᐊᓯᑦᔨᓂᖃᕐᓯᒪᓕᕐᒪᖔᑦ, ᐱᑦᓴᖁᑎᐅᔪᓪᓗ ᓄᓇᒥᑦ ᐅᔭᕋᓐᓂᐊᓱᒋᑦ ᑎᒍᓚᔭᐅᑦᓱᑎᒃ, 
ᐱᕙᓪᓕᐊᑎᑦᓯᒍᑎᐅᔪᓪᓗ ᓱᕐᕃᓂᖃᓕᕐᓂᖏᑦ ᓄᓇᓕᖕᓂᒃ. ᐅᕕᒃᑫᑦ 
ᓂᑦᔮᒍᑎᖃᓚᐅᔪᑦ ᓄᑭᖃᕆᐊᕐᓂᓴᐅᓗᑎᒃ ᐃᓄᑐᐃᓐᓇᓄᑦ-ᓯᕗᓕᕐᑕᐅᔪᑦ ᓄᓇᐅᑉ 
ᐊᕙᑎᖓᓂᒃ ᑲᒪᒋᔭᖃᕈᑏᑦ ᐊᑑᑎᔭᐅᖁᓕᕐᓱᓂᒋᑦ, ᐅᖃᐅᓯᖃᕆᐊᓪᓚᒪᕆᒻᒥᓱᑎᒃᓗ 
ᐱᑕᖃᕆᐊᓕᓐᓂᒃ ᓇᓪᓕᖁᐊᕇᑎᑦᓯᓂᕐᓂᒃ ᒪᑭᑕᒐᓱᒍᑎᓂᒃ ᐅᓇᒻᒥᓱᒍᑎᐅᔪᓂᒃ 
ᓲᓱᒋᔭᖃᕐᓗᑎᒃ ᓄᓇᒥᒃ ᓯᕗᓂᑦᓴᒥᓗ ᑭᖑᕚᖑᓛᕐᑐᓂᒃ.

ᐊᖏᖃᑎᒌᒐᓱᐊᕐᓂᓂᒃ ᐊᑑᑎᔭᖃᖕᖑᐊᓃᑦ
ᑕᑯᑦᓴᐅᓚᕆᓚᐅᕐᑐᖅ ᖃᓄᐃᓘᕐᓂᐅᔪᓂ ᐊᑐᑎᔭᖃᖕᖑᐊᓂᖅ ᐊᖏᖃᑎᒌᒐᓱᖃ

ᑎᖃᕐᓂᓂᒃ—ᐱᒐᓱᒍᑎᖃᕈᒪᑦᓯᐊᑐᑦ, ᐊᑐᑎᖕᖑᐊᖃᑎᒌᓚᐅᕐᒪᑕ ᑭᒡᒐᑐᕐᑎᖏᓪᓗ 
ᑯᐯᒃ ᑲᕙᒪᐅᑉ ᐃᓄᑐᐃᓐᓀᓗ. ᐅᕕᒃᑫᑦ ᐊᕕᑦᑐᓯᒪᓚᐅᔪᑦ ᐱᓇᓱᖃᑎᒌᔪᕐᑐᓱᑎᒃ, 
ᑕᓯᐅᕐᓯᔭᐅᑦᓱᑎᒃ ᐊᔪᖀᒋᐊᕐᑎᓄᑦ, ᐊᑑᑎᔭᖃᓕᓚᐅᔪᕗᑦ ᖃᓄᐃᓘᕐᑎᐅᒍᑎᖏᓐᓂᒃ 

ᐊᖏᖃᑎᒌᒐᓱᓲᑦ ᑕᒪᖏᓐᓂ ᓲᕐᓗ ᑲᕙᒪᒃᑯᓂᓪᓗ ᐊᖏᖃᑎᒌᒐᓱᑦᑏᑦ ᐃᓄᑐᐃᓐᓀᓗ 
ᐊᖏᖃᑎᒌᒐᓱᑦᑎᖏᑦ

ᐊᑑᑎᔭᖃᓕᓚᐅᔪᑦ ᐃᓕᓐᓂᐊᑎᑕᐅᒍᑎᒋᕋᑕᕐᑕᒥᓐᓂᒃ ᐱᔪᓐᓇᓂᕐᑕᕆᓚᐅᕐᑕᒥᓂᒃ 
ᐊᑭᓴᕐᑐᕆᐊᖃᕐᑕᓂᑎᒍᑦ, ᐱᓇᓱᑦᑕᐅᔪᑦᓴᓕᐅᕐᓂᑯᑦ, ᐱᓇᓱᖃᑎᖃᕐᓂᑯᓪᓗ—ᓱᓕᖕᖑ
ᐊᕈᑎᖃᕐᓱᑎᒃ ᐊᖏᕈᑎᓂᒃ ᐊᖏᖃᑎᒌᒐᓱᒍᑎᖃᕐᓂᓂᒃ ᐊᑑᑎᔭᖃᓕᓂᖕᖑᓴᕐᓱᑐᒃᓗ 
ᐱᕕᑭᑦᑐᒥ ᐱᔭᕇᕋᓱᓐᓂᐅᒋᐊᖃᓲᓂᒃ ᓇᓗᓇᕐᓯᕙᑦᑐᓂᒃᓗ ᓴᐳᑦᔨᓯᒪᓇᓱᒍᑎᐅᑦᓱᑎᒃ 
ᓄᓇᓕᒻᒥ ᐱᔪᓐᓇᐅᑎᖏᓐᓂᒃ.
ᑕᒪᑐᒥᖓ ᐊᑑᑎᔭᖃᖕᖑᐊᓂᕐᒥᒃ ᐱᕙᓪᓕᐊᑎᑦᓯᓂᕐᒥ ᓯᕗᓂᖓᓂ, 

ᐅᕕᒃᑫᑦ ᐃᓗᕐᖁᓯᕐᒥᒍᑦ ᑐᖕᖓᓱᑦᑎᓯᓂᕐᒥᒃ ᐊᑑᑎᔭᖃᓚᐅᔪᕗᑦ ᑲᑕᑦᔭᓂᒃᑯᓗ 
ᕿᓚᐅᑦᔭᓂᒃᑯᓗ, ᑐᖕᖓᓂᓖᒋᐊᒃᑲᓂᕈᑎᒋᑦᓱᒋᑦ ᖃᓄᐃᓘᕐᓂᓂᒃ ᐃᓄᑐᐃᓐᓀᑦ 
ᐃᒃᓕᓇᕐᑐᖁᑎᖏᓐᓂᒃ ᓄᓇᒥᓂᒃᓗ ᓲᓱᒋᔭᖃᑦᓯᐊᓂᕐᒥᓂᒃ. ᑌᒪᓗᑦᑕᐅᖅ ᑕᒪᓐᓇ 
ᐊᑑᑎᔭᖃᖕᖑᐊᓂᖅ ᐃᓱᓕᓂᖃᓚᐅᔪᖕᖏᑲᓗᐊᕐᑎᓗᒍ ᐊᖏᖃᑎᒌᒍᑎᑖᕐᓂᒥ, 
ᐱᑎᑦᓯᒍᑎᖃᓚᐅᔪᕗᖅ ᑌᒫᑦᓭᓇᖅ ᐃᒃᓕᓇᕐᑐᖃᑎᒥᓂᒃ: ᑐᑭᓯᔭᖃᕐᓂᒥᒃ 
ᓱᓇᓂᒃ ᐊᓯᐅᔨᑐᐃᓐᓇᕆᐊᖃᕐᓂᒥᒃ—ᖃᓄᐃᓘᕐᑕᐅᒋᐊᖃᕐᓂᖏᓐᓂᓗ—ᓯᕗᒧ
ᐊᒍᑎᐅᓂᑦᓴᖏᑎᒍ ᓇᒻᒥᓂᖅ-ᐊᐅᓚᑦᓯᒍᓐᓇᓯᓂᐅᒐᓱᑦᑑᑉ.

ᑭᖑᒧᑦ ᕿᕕᐊᕐᓂᖅ—ᓯᕗᒧᓪᓗ ᑕᑯᓴᕐᓂᖅ
ᖃᓄᐃᓘᕐᓂᐅᔪᖅ ᐃᓱᓕᓯᑎᓪᓗᒋᑦ, ᐃᓚᐅᔭᕐᑐᖃᑎᒌᑦᓯᒪᔪᑦ ᑲᑎᐅᑎᓚᐅᔪᕗᑦ 

ᐅᒃᑯᐊᓯᓂᖃᓯᑦᓯᑎᒃ ᐊᒻᒪᓗᑭᑕᐅᓕᖓᑦᓱᑎᒃ ᐃᓕᑦᓯᑎᑕᐅᒍᑎᒥᓐᓂᒃ ᐅᖄᒋ
ᐊᕐᑐᓱᑎᒃ. ᐊᒥᓱᑦ ᐃᑉᐱᓂᐊᕐᓂᖃᓚᐅᔪᑦ ᓄᑭᑖᕐᔪᒥᓂᖃᕐᓂᒥᒃ, ᐱᑐᖃᑎᖃᕐᓂᒥᒃ, 
ᖁᕕᐊᓱᐊᓕᕐᓱᑎᒃᓗ ᓯᕗᓂᑦᓴᒥᓄᑦ.

ᐃᖏᕐᕋᓂᖃᕐᓂᖅ ᑲᔪᓯᕗᖅ
ᑖᒃᑯᐊ ᐊᑑᑎᔭᖃᖕᖑᐊᓃᑦ ᓯᕗᓪᓕᐹᑐᐃᓐᓇᐅᕗᑦ. ᖃᕐᔪᐃᑦ ᐅᕕᒃᑫᑦ 

ᑲᑎᖕᖓᔨᖏᑦ ᐸᕐᓇᓕᕇᕐᒥᔪᑦ ᑭᖑᓪᓕᐅᓗᓂ ᓱᔪᖃᕐᓂᐅᓛᕐᑐᒥᒃ, ᑐᕌᒐᖃᕐᓗᓂ 
ᓄᑖᓄᑦ ᖃᓄᐃᓘᕈᑎᓕᐅᓛᓕᕐᒥᔪᓄᑦ ᐃᓕᖓᓂᖃᕐᓗᑎᒃ ᓄᓇᕕᐅᑉ ᐊᑯᓂ-
ᐊᑑᑎᔭᐅᔪᑦᓴᐅᑎᓪᓗᒍ ᓇᒻᒥᓂᖅ-ᐊᐅᓚᑦᓯᓂᑦᓴᓄᑦ ᑐᕌᖓᑎᓪᓗᒋᑦ.

ᐅᕕᒃᑲᐅᔪᓯ ᐃᓘᓐᓇᓯ ᓂᐱᓯ ᑐᓵᕙᕗᑦ: ᑕᑯᓐᓇᐸᑦᓯᒋᑦ, ᑐᓵᕙᑦᓯᒋᑦ, ᑕᒐᑕᒐᓗ 
ᐱᕕᑦᓴᓯ ᒫᓐᓇᐅᓕᕐᖁᖅ.
ᐃᓚᐅᖃᑕᐅᑦᓯᐊᖏᓐᓇᖃᑦᑕᕆᑦᓯ, ᐱᔪᕆᒪᓂᖃᑦᓯᐊᕆᑦᓯᓗ. ᓇᒻᒥᓂᖅ 

ᓯᕗᓂᑦᓴᓯᓐᓂᒃ ᑎᒍᒥᐊᕋᑦᓯ.
ᓱᓕᐁ ᙯᒻᒪᑕ—ᓈᓚᒐᓱᖏᓐᓇᖃᑦᑕᑎᒍᑦ!

ᓵᓕ ᐊᕐᓇᑐᒃ ᓵᓚᖃᕐᐳᖅ 
2025-ᒥ ᐃᕙᒃᑲᓱᑎᒃ 
ᕿᒧᑦᓯᑯᑦ ᓱᑲᓕᐅᑎᔪᓂ
ᐊᑦᔨᖑᐊᓕᒫᓂᒃ ᐊᑦᔨᓕᐅᕆᔪᕕᓂᖅ ᓘᑲᓯ ᑭᐊᑌᓐᓇᖅ/ᒪᑭᕝᕕᒃ

ᓵᓕ ᐊᕐᓇᑐᒃᑯᒃ ᕿᒧᑦᓯᖃᑎᖓᓗ ᔮᑲᕃᔭ ᓵᓐᑕ, 
ᑕᒪᕐᒥᒃ ᑕᓯᐅᔭᕐᒥᐅᒃ, ᓵᓚᖃᓚᐅᔪᕘᒃ ᐃᕙᒃᑲᓱᑎᒃ 
ᕿᒧᑦᓯᓄᑦ ᓱᑲᓕᐅᑎᔪᓂ ᐃᖏᕐᕋᓂᖃᓚᐅᔪᕘᓪᓗ 
ᑲᑎᑦᓱᑎᒃ 26-ᓂᒃ ᑫᕙᓪᓚᒍᓯᕐᓂ ᐃᓚᖃᕐᑎᓗᒋᑦ 
23 ᒥᓇᑦᓯᓂᒃ. ᓱᑲᓕᐅᑎᕕᒃ ᓯᕕᑐᓂᖃᓚᐅᔪᖅ 
328 ᑭᓚᒦᑕᓂᒃ, ᐊᐅᓪᓚᑎᕆᐊᖕᖓᖃᕐᓱᑎᒃ 
ᑲᖏᕐᓱᐊᓗᒃᔪᐊᒥᒃ ᕕᕈᐊᕆ 26-ᖑᑎᓪᓗᒍ 
ᐃᓱᓕᑦᓱᑎᒃᓗ ᓴᓚᓖᒃ ᓄᓇᓕᖓᓂ ᒫᑦᔨ 6-ᒥ.

ᐊᕐᓇᑑᑉ ᕿᒧᑦᓯᕈᑎᖏᑦ 14 ᒥᓇᑦᓯᓄᑦ ᓯᕗᓪᓕᐅᓚᐅᔪᑦ ᑕᓯᐅᔭᕐᒥᐅᖑᖃᑎᒥ 
ᓱᑲᓕᐅᑎᖃᑎᒋᑦᓱᒍᓗ ᒍᐃᓕ ᑮᓐ ᓄᑲᕐᓯᐅᓗ ᑖᒥᓴ ᓵᓐᑕᐅᓪᓗ ᕿᒧᑦᓯᖏᓐᓂᑦ. 
ᑌᒪᓕ ᒍᐃᓕ ᑮᓐ, ᓄᑲᕐᓯᖅ ᑎᑭᐅᑎᕐᖃᓂᕐᓴᐅᓚᐅᔪᒐᓗᐊᕐᓱᓂ ᑫᕙᓪᓚᒍᓯᑎᒍᑦ 
ᑭᓯᑕᐅᓕᕋᒥᒃ ᐊᕐᓇᑐᒃᑯᒃ ᓵᓐᑕᒃᑯ ᓱᑲᓐᓂᓴᕕᓂᐅᓚᐅᔪᒃ. ᔮᓐ-ᒪᕇ ᐳᐆᓐᓗ 
ᔮᑯᓯ ᐊᒫᒪᑦᑐᐊᓗ ᐳᕕᕐᓂᑐᕐᒥᐅᒃ ᐱᖓᔪᒋᔭᐅᓚᐅᔫᒃ, ᐃᖏᕐᕋᓂᓕᕕᓂᐅᑦᓱᑎᒃ 
27-ᓂᒃ ᑫᕙᓪᓚᒍᓯᕐᓂᒃ ᐃᓚᖃᕐᑎᓗᒋᑦ 23 ᒥᓇᑦᓯᓂᒃ.
ᓱᑲᓕᐅᑎᓂᖅ ᐱᒋᐊᕈᒫᕐᓂᐊᓯᒪᓚᐅᔪᖅ ᕕᕈᐊᕆ 24-ᒥ ᑭᓯᐊᓂ 

ᐅᒃᓘᓄᑦ ᒪᕐᕉᓄᑦ ᑭᖑᕙᕆᐊᕐᓯᒪᓚᐅᔪᖅ ᓯᓚᑦᓯᐊᖑᖕᖏᑐᒧᑦ ᐱᔭᐅᑦᓱᓂ. 
“ᐅᒃᓗᓴᓕᐅᕐᓯᒪᓚᐅᔪᔭᕗᑦ ᕕᕈᐊᕆ 24-ᒥᒃ. ᑭᓯᐊᓂ ᓯᓚᐅᑉ ᐱᐅᑦᓯᐊᖏᓐᓂᖓᓂᒃ 
ᐱᑦᔪᑎᖃᕐᓱᑕ ᑭᖑᕙᕆᐊᓚᐅᔪᔭᕗᑦ ᕕᕈᐊᕆ 26-ᒧᑦ,” ᐅᖃᓚᐅᔪᖅ ᓕᐊᓐ 
ᒧᐊᖃᐅᔅ, ᐃᓅᑦᔪᓯᓕᕆᓂᕐᓄᓗ-ᒪᑭᑕᒐᓱᒍᑎᓕᕆᓂᕐᓄᓗ ᐱᑦᔪᔨᕕᖓᓂ ᒪᑭᕝᕕᐅᑉ 
ᑲᒪᔨᒻᒪᕆᒋᔭᐅᔪᖅ ᓯᕗᓕᕐᑎᐅᓱᓂᓗ ᐊᑐᐃᓐᓇᕈᕐᑎᑕᐅᓂᖓᓂᒃ ᐃᕙᒃᑲᑐᑦ 
ᓱᑲᓕᐅᑎᓂᑦᓴᖏᑕ.
ᓱᑲᓕᐅᑎᓂᓕᒫᖏᓐᓂ ᓯᓚ ᐱᐅᑦᓯᐊᖏᑦᑐᖏᓐᓇᓕᒫᓚᐅᔪᖅ. ᕿᒧᑦᓯᑐᑦ 

ᐊᑑᑎᒋᐊᖃᖃᑦᑕᓚᐅᔪᑦ ᕿᐅᔭᓇᕐᑐᒪᕆᒻᒥᒃ -30-ᒦᒍᑦᔭᐅᖃᑦᑕᓱᑎᒃ, ᑐᑦᔭᐱᓐᓇ
ᑐᒃᑰᓱᑎᒃ, ᐊᑦᓱᕈᕆᐊᓕᓐᓂᓗ ᓵᖕᖓᔭᑦᓴᖃᖃᑦᑕᓱᑎᒃ ᑲᖏᕐᓱᐊᓗᒃᔪᐊᓗ ᑰᒃᔪ
ᐊᓗ ᐊᑯᓐᓂᖓᓂ. “ᐅᒃᓗᐃᑦ ᐃᓚᖓᓐᓂ ᐃᖏᕐᕋᓯᓚᖓᓕᕋᒥᒃ ᐸᕐᓇᓕᕐᓱᑎᒃ, 
ᐅᖃᕐᑐᖃᓕᓚᐅᔪᖅ ᓯᓚ ᖃᑯᕐᑕᐅᓱᓂ ᐊᑦᔨᒌᓕᓂᖃᕆᐊᖓ, ᐱᕐᓯᒐᓚᑦᓱᓂ, 
ᑌᒣᓐᓂᑯᖓᓄᑦ ᑕᒻᒫᑎᕆᐊᓪᓚᒋᐊᖃᓕᓚᐅᔪᑦ,” ᐅᖃᕐᑐᖅ ᒧᐊᖃᐅᔅ.

ᓱᑲᓕᐅᑎᔪᑦ ᐊᕐᖁᓯᓂᑦᓴᖓᑦ ᑕᒃᑲᓂ ᐊᕐᕌᒍᒥ ᒪᓂᕐᖃᓴᕐᑕᐅᒋᐊᖃᓚᐅᔪᖅ 
ᑌᒣᓘᕈᑎᐅᖏᓐᓇᓱᖑᖕᖏᑐᒥᒃ, ᐅᖃᓚᐅᔪᖅ 2024-ᒥ ᐃᕙᒃᑲᑎᓪᓗᒋᑦ ᑐᕙᐅᑉ 
ᖃᓄᐃᓐᓂᖓᓂᒃ ᑲᒪᒋᔭᑐᐊᖃᕆᐊᖃᕐᓯᒪᑦᓱᑎᒃ ᐊᓯᖏᓐᓂ ᐱᓇᓱᒋᐊᑐᓚᐅᔪᖕᖏᑐᑦ.
2025-ᒥ ᐃᕙᒃᑲᑐᓂᒃ ᐃᑲᔪᕐᑎᐅᓂᕐᒥᒃ ᐱᓇᓱᖃᑎᒌᒍᑎᓖᑦ ᐱᓇᓱᑦᑎ

ᑕᖑᓯᒪᓚᐅᔪᕗᑦ ᐱᖓᓲᔪᕐᑐᓂᑦ ᓄᓇᓕᓐᓂᑦ ᐅᑯᓇᖕᖓᑦ: ᖁᐊᕐᑕᖅ, ᑕᓯᐅᔭᖅ, 
ᐊᐅᐸᓗᒃ, ᑰᒃᔪᐊᖅ, ᑲᖏᕐᓱᐊᓗᒃᔪᐊᖅ ᑲᖏᕐᓱᔪᐊᕐᓗ. ᓱᑲᓕᐅᑎᔪᑦ ᕿᖕᒥᖏᑕ 
ᐋᓐᓂᐊᓯᐅᕐᑎᒪᕆᖓᑦ ᑎᑭᑎᑕᐅᓚᐅᔪᒻᒥᔪᖅ ᑯᐯᒃ ᓯᑎᒥᑦ. ᓱᑲᓕᐅᑎᔪᑦ 
ᐊᕐᖁᑎᖓᑦ ᑲᖏᕐᓱᐊᓗᒃᔪᐊᓗ ᑰᒃᔪᐊᓗ ᐊᑯᓐᓂᖓᓃᑦᑐᖅ ᒪᔪᕐᖃᐅᓚᐅᔪ 
ᐃᓚᖓᓗ ᓇᐹᕐᑐᖃᕐᓱᓂ. “ᐱᑦᔪᑎᖃᕐᓱᑎᒃ ᐊᕐᖁᓯᓂᐅᑉ ᖃᓄᐃᑦᑐᓂᖓᓂ, 
ᖃᕐᖃᒥᓪᓗ, ᒪᔪᕋᕆᐊᖃᕐᓂᒥᓪᓗ ᖃᕐᖃᒥᒃ, ᐱᓇᓱᑦᑎᑕᕆᐊᓪᓚᒋᐊᖃᓚᐅᔪᒍᑦ 
ᕿᒧᑦᓯᑐᑦ ᐱᐅᒃᑯᑎᖏᓐᓂᒃ ᐅᓯᔪᑦᓴᓂᒃ,” ᐅᖃᕐᑐᖅ ᒧᐊᖃᐅᔅ.
ᕿᒧᑦᓯᑐᑦ ᑕᒃᒐᓂ ᐊᕐᕌᒍᒥ ᐁᑉᐸᖃᕆᐊᖃᓚᐅᔪᑦ, ᑕᒪᓐᓇ ᕿᒧᑦᓯᑏᑦ 

ᑐᑭᑕᕈᑎᒋᓯᒪᓚᐅᔪᔭᖓ. “ᑕᒃᒐᓂ ᐊᕐᕌᒍᒥ ᑕᒪᓐᓇ ᐁᑉᐸᖃᕐᓂᖓᑦ ᓈᒻᒪᓯᐊᓚᐅᔪᖅ 

  ᓵᓚᖃᕆᐅᓚᐅᔪᖅ ᑕᒃᒐᓂ ᐊᕐᕌᒍᒥ 
ᓄᓇᓕᒻᒥᓄᑦ ᑎᑭᐅᑎᑦᓱᓂᓗ. ᐅᕙᓐᓄᑦ 

ᑲᑭᓪᓚᑑᔭᕐᓇᓚᕿᓚᐅᔪᖅ,ᐅᖃᕐᑐᖅ ᒧᐊᖃᐅᔅ.   

ᐱᑦᔪᑎᖃᕐᓱᓂ ᐊᕐᖁᑎᒥᒃ ᐊᑑᑎᒋᐊᓕᖓᓐᓂᒃ, ᓇᐹᕐᑐᓂᒃ, ᒪᔪᕋᑲᑦᑕᓂᕐᓂᓗ 
ᓯᑐᑲᑕᓐᓂᓂᓪᓗ,” ᐅᖃᕐᑐᖅ ᒧᐊᖃᐅᔅ.
11-ᖑᓚᐅᔪᑦ ᕿᒧᑦᓰᑦ ᓱᑲᓕᐅᑎᖃᑎᒌᑦᑐᑦ, 16 ᐃᓚᐅᓛᕈᒪᑦᓱᑎᒃ 

ᐊᒃᓚᓯᒪᔪᖕᖑᐃᓯᒪᓚᐅᔪᒐᓗᐊᕐᑎᓗᒋᑦ, ᐃᓚᖏᑦ ᐊᑐᐃᓐᓇᐅᖏᓗᐊᕋᒥᒃ 
ᓄᕐᙯᓇᓚᐅᔪᑦ ᐃᓚᖏᓪᓗ ᕿᖕᒥᒥᓂᒃ ᐊᐅᓚᑦᓯᖃᔭᑦᓯᐊᖏᓗᐊᕋᒥᒃ 
ᐃᓚᐅᒍᓐᓀᓚᐅᔪᑎᓪᓗᒋᑦ.
ᐊᑐᓂᑦ ᓄᓇᓖᑦ ᕿᒧᑦᓯᑐᓄᑦ ᐊᕐᖁᓵᕐᑕᐅᔪᑦ ᑐᖕᖓᓱᑦᑎᓯᖃᑦᑕᓚᐅᔪᑦ 

ᓂᕆᒻᒫᓂᖃᕐᓱᑎᒃ, ᐃᓚᐅᑎᓪᓗᒋᒃ ᐅᒃᓘᒃ ᒪᕐᕉᒃ ᑰᒃᔪᐊᒥ ᕿᖕᒥᓂᒃ 
ᑕᙯᕐᓯᑎᑦᓯᓂᐅᓚᐅᔫᒃ. “ᐃᓄᐃᑦ ᖁᕕᐊᓱᐊᒍᑎᖃᖏᓐᓇᓲᑦ ᕿᓚᓈᕐᓱᑎᒃᓗ 
ᕿᒧᑦᓯᑐᓄᑦ ᑎᑭᑕᐅᓚᖓᓂᕐᒥᓂᒃ. ᐅᐃᒻᒪᓂᐅᔭᕈᓱᓕᓲᑦ,” ᐅᖃᕐᑐᖅ ᒧᐊᖃᐅᔅ.
ᐊᕐᓇᑐᒃ ᓯᕗᓪᓕᐹᒥ ᐃᕙᒃᑲᓱᑎᒃ ᓱᑲᓕᐅᑎᔪᓂ ᓵᓚᖃᕆᐅᓚᐅᔪᖅ. 

“ᓵᓚᖃᕆᐅᓚᐅᔪᖅ ᑕᒃᒐᓂ ᐊᕐᕌᒍᒥ ᓄᓇᓕᒻᒥᓄᑦ ᑎᑭᐅᑎᑦᓱᓂᓗ. ᐅᕙᓐᓄᑦ 
ᑲᑭᓪᓚᑑᔭᕐᓇᓚᕿᓚᐅᔪᖅ,” ᐅᖃᕐᑐᖅ ᒧᐊᖃᐅᔅ.
ᑕᒃᒐᓂ ᐊᕐᕌᒍᒥ ᓵᓚᖃᐅᑎᑖᕐᑎᓯᒍᑏᑦ ᑮᓇᐅᔭᑎᒍᑦ ᐅᓄᕐᓂᖃᓚᐅᔪᑦ 

$187,000-ᓂᒃ ᓱᑲᓕᐅᑎᖃᑎᒌᑦᑐᕕᓂᕐᓂᒃ ᐊᕕᖃᑎᒌᑎᑦᓯᒍᑏᑦ, ᐃᓚᖃᕐᓱᑎᒃ 

ᖃᖓᑦᑕᐅᑎᑦᓴᔭᓂᒃ ᑐᓂᕐᕈᑎᒋᓚᐅᔪᔭᖏᓐᓂᒃ ᐃᓄᐃᑦᑯᓗ ᑲᓀᑎᐋᓐ ᓄᐋᑦᑯᓗ, 
ᐊᓯᒋᐊᓪᓚᖏᓐᓂᒃ ᑮᓇᐅᔭᓂᓪᓗ ᖃᖓᑦᑕᐅᑎᑦᓴᔭᓂᓪᓗ ᐃᓚᖃᕐᒥᓱᑎᒃ 
ᓇᓗᓀᕐᑕᐅᒍᑎᑕᓚᐅᔪᒧᑦ ᕿᒧᑦᓯᑯᑦ ᓱᑲᓕᐅᑎᖃᑎᐅᒋᐅᕐᑐᒧᑦ ᑕᒃᒐᓂ ᐊᕐᕌᒍᒥ 
(ᑫᐅᓪ ᐊᐃᑦᓯᓴᓐᒧᑦ), ᐱᖕᖑᐊᖃᑕᐅᑦᓯᐊᓂᕐᒨᓕᖓᔪᕐᓗ ᓇᓗᓀᕐᑕᐅᒍᑎᑕᖑᑦᓱᓂ 
(ᐃᑦᓴᔭ ᐊᕐᓇᑐᒻᒧᑦ) ᐱᐅᓯᑐᖃᕐᒥᓗ ᑕᑯᑦᓴᐅᑎᑦᓯᓂᕐᒨᓕᖓᔪᖅ ᓇᓗᓀᕐᑕᐅᒍᑎ 
ᑐᓂᔭᐅᑦᓱᓂ (ᑯᓗ ᑐᑲᓚᒻᒧᑦ). ᐃᓚᒌᓴᖅ ᑐᓂᔨᓚᐅᔪᒻᒥᔪᖅ ᑐᓂᕐᕈᑎᒻᒪᕆᓐᓂᒃ 
ᓂᐅᕕᕈᑎᑦᓴᔭᓂᒃ ᑐᓂᓚᐅᔪᔭᒥᓂᒃ ᑕᒃᒐᓂ ᐊᕐᕌᒍᒥ ᓵᓚᓕᓐᓄᑦ/ᓵᓚᓐᓃᔪᓄᑦ.
ᒪᑭᕝᕕᐅᑉ ᓄᓇᓕᓐᓂ ᑭᒡᒐᑐᕐᑎᐅᓂᕐᒧᑦ ᑲᑎᖕᖓᔨᖏᑦ ᐅᑭᐊᒥ 

ᑲᑎᖕᖓᒌᕐᓯᒪᓕᑐᐊᕐᐸᑕ. ᐸᕐᓇᓃᑦ ᐃᓱᓕᒍᑎᖏᑦ ᐃᓕᖓᓛᕐᑐᑦ 2026-ᒥ 
ᐃᕙᒃᑲᓗᑎᒃ ᕿᒧᑦᓯᑯᑦ ᓱᑲᓕᐅᑎᓂᐅᓛᕐᑐᒧᑦ ᐊᑐᑎᑎᑕᐅᒋᐊᓯᓛᕐᐳᑦ.

ᑭᓇᑐᐃᓐᓇᖅ ᐃᓚᐅᖃᑕᐅᓛᕈᒪᔪᖅ ᕿᒧᑦᓯᓗᓂ ᐅᕝᕙᓘᓐᓃᑦ ᓴᐳᑦᔨᓯ
ᒪᔨᓄᑦ ᐱᓇᓱᖃᑕᐅᓛᕈᒪᒍᓂ ᑐᓴᕐᑕᐅᑎᒋᐊᖃᕐᐳᖅ ᑐᕃᓐᓇᕕᒋᓗᒍ ᓕᐊᓐ ᐅᕙᓂ 
lmoorhouse@makivvik.ca ᐅᕝᕙᓘᓐᓃᑦ ᓈᓇᓯ ᒍᐁᑦᒧᑦ ᑐᕌᕐᑎᓗᒋᑦ ᐅᕗᖓ 
nwhite@makivvik.ca.

ᐋᑦᑕᒥ ᐃᓄᕐᐸᐅᑉ ᐃᕐᖃᐅᒪᔭᐅᓂᖓᓄᑦ ᓇᓗᓀᕆᒍᑎ 
ᐱᖕᖑᐊᖃᑕᐅᑦᓯᐊᓂᕐᒨᓕᖓᔪᖅ ᓵᓚᖃᐅᑎᑕᖑᓚᐅᔪᕗᖅ ᐃᑦᓴᔭ ᐊᕐᓇᑐᒻᒧᑦ.

ᐅᕌᓄᓪ ᓂᖏᐅᕈᕕᒃ ᑑᐅᓅᑉ ᐃᕐᖃᐅᒪᔭᐅᓂᖓᓄᑦ ᓇᓗᓀᕆᒍᑎᒥᒃ 
ᐅᕕᒃᑲᓅᓕᖓᑦᓱᓂ ᐊᕐᕌᒎᕆᔭᐅᔪᒥ ᑐᓂᔭᐅᓚᐅᔪᒥᒃ ᑫᐅᓪ ᐊᐃᑦᓯᓴᓐᒧᑦ.

ᒪᑭᕝᕕᒃ ᓇᓗᓀᕆᒍᒪᕗᖅ ᐱᑦᓯᐊᒪᕆᑦᑐᓄᑦ ᐃᑲᔪᑕᐅᓂᕆᓚᐅᔪᔭᒥᓂᒃ 2025-ᒥ ᐃᕙᒃᑲᓱᑎᒃ ᓱᑲᓕᐅᑎᔪᓂᒃ ᐃᑲᔪᕐᓯᓚᐅᔪᓂᒃ, ᐅᑯᓂᖓ ᐊᑦᔨᖑᐊᒥ ᓄᐃᑕᔪᓂᒃ.

ᓄᓇᕕᐅᑉ ᐃᓄᑐᐃᓐᓇᖏᑦ 
ᐱᖕᖑᐊᓯᐊᒻᒪᕆᓚᐅᕐᐳᑦ ᐊᕙᓐᓈᒥᒃ 
ᐱᖕᖑᐊᓂᖃᕐᑎᓗᒋᑦ
ᐊᑦᔨᖑᐊᓕᒫᑦ ᐱᓯᒪᔪᐃᑦ ᐊᕚᓐᓇ ᐅᑭᐅᕐᑕᑐᒥ ᐱᖕᖑᐊᓂᕐᔪᐊᖏᓐᓂ

ᑯᕆᑦᓴᕙ ᐊᖑᑎᒍᓗᒃ ᐅᖃᐅᓯᖃᓚᐅᔪᕗᖅ ᓯᕗᓪᓕᐹᖑᒍᑎᖓᓂᒃ ᐊᕙᓐᓈ ᐅᑭᐅᕐᑕᑐᒥ ᐱᖕᖑᐊᓂᐅᔪᑦ 
ᐃᓅᓯᓕᒫᒥᓂ ᐊᑑᑎᓯᒪᔭᒥᓂᑦ ᐱᒻᒪᕆᐅᓂᕐᐸᐅᓂᖃᓚᐅᕐᑎᓗᒍ.

“ᐃᓄᖏᓐᓂᒃ ᖁᕕᐊᒋᔭᕐᑖᒪᕆᓚᐅᔪᕗᖓ, ᓄᓇᖓᓂᓪᓗ, 
ᐃᓗᓐᓈᒍᓪᓗ ᑐᖕᖓᓱᑦᑎᑕᐅᓂᖃᕐᓱᖓ ᑭᓇᓕᒫᒃᑯᓄᑦ 
ᓄᓇᓕᓕᓐᓂᒃ ᐃᓗᓕᔅᓴᑦᒥ,” ᐅᖃᓚᐅᔪᕗᖅ ᑖᓐᓇ ᐅᕕᒐᕐᑐᖅ 
29-ᓂᒃ ᐅᑭᐅᓕ. ᐱᔪᕆᒪᓂᖃᕐᓱᓂ ᓄᓇᕕᒻᒥᒃ ᑭᒡᒐᑐᓚᐅᕋᒥ, 
ᓱᔪᖃᕐᓂᐅᔪᓕᒫᒐᓚᓐᓂ ᐃᓚᐅᕕᖃᖃᑦᑕᓱᓂ, ᐊᖏᕐᕋᒥᓄᓪᓗ 
ᐅᑎᐅᑦᔨᓚᐅᔪᑦᓱᓂ ᐱᔪᕆᒪᓇᕐᑐᓚᕆᒻᒥᒃ.

“ᐊᖏᕐᕋᐅᔨᓚᐅᔪᕗᖓ ᐊᕐᔮᖓᔪᒥᒃ ᐅᔭᒥᑕᐅᒍᑎᐅᓲᒥᒃ ᐃᓕᖓᑎᓪᓗᒍ 
ᐊᖁᕕᖓᑦᓱᖓ ᕿᒃᒋᕆᐊᕐᓂᒧᑦ ᐃᒃᓗᐃᓇᕐᒥᒃ ᐃᑎᒐᒐᓂᒃ ᕿᒃᒋᒋ
ᐊᕈᑎᖃᕐᓱᖓ, ᑭᓯᐊᓂᓕ ᐱᔪᕆᒪᒍᑎᒋᓂᕐᐹᖃᕐᖁᖓ ᐊᖏᕐᕋᒧᑦ ᐅᑎᐅᑦᔨᒋᐊᒥᒃ 
ᓇᓗᓀᕐᑕᐅᒍᑎᒥᒃ ᑐᓂᕐᕈᓯᐊᕆᓚᐅᔪᔭᕋᓂᒃ ᐱᖕᖑᐊᖃᑎᖃᑦᓯᐊᕈᓐᓇᓂᕋᓄᑦ 
ᐱᖑᐊᕆᐊᕐᑐᓯᒪᕕᒃᑲᓂ,” ᓚᑦᓱᓂ ᐅᖃᕐᐳᖅ.
ᖁᕆᔅᑕᕙ ᐃᓚᒋᔭᐅᓚᐅᔪᕗᖅ 14-ᓄᑦ ᓄᓇᕕᒻᒥᐅᖑᑦᓱᑎᒃ ᐱᖕᖑ

ᐊᑎᓄᑦ ᐊᑯᑭᑦᑐᓕᐊᓚᐅᔪᓄᑦ ᓯᕗᓪᓕᐹᒥ ᐊᑑᑎᓂᖃᕆᐊᕐᑐᓱᑎᒃ ᕕᕈᐊᕆ 
8 – 13 ᐅᓪᓗᖏᓐᓂ ᐊᕐᕌᒎᒃ ᒪᕐᕈᑕᒫᑦ ᐊᑑᑎᔭᐅᓂᖃᕐᐸᓂᐊᓕᕐᑐᒥᒃ ᓯᕗᒧ
ᐊᒍᑎᖃᕐᓱᑎᒃ. ᐃᓚᒋᔭᐅᑎᓪᓗᒋᑦ ᐃᓗᕐᖁᓯᕐᒨᓕᖓᔪᑦ, 70 ᒥᑦᓯᑎᓐᓃᑐᑦ 
ᐱᖕᖑᐊᑏᑦ ᑎᑭᕝᕕᖃᓚᐅᔪᕗᑦ ᓄᓇᓕᒻᒥ 5,000 ᒥᑦᓯᑎᓐᓂ ᐅᓄᕐᓂᓕᓐᓄᑦ 
ᓄᓇᓕᒋᔭᐅᔪᒥᒃ. ᑌᒪᓕ ᐊᑦᔨᒋᔭᐅᓇᑎᒃ ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓂᕐᔪ
ᐊᓂᐅᓲᓄᑦ, ᐱᖕᖑᐊᕆᐊᕐᑐᕕᐅᓯᒪᓲᓄᑦ ᑲᓇᑕᐅᑉ ᑕᕐᕋᖓᑕ ᓄᓇᖁᑎᖏᓐᓂᑦ 
ᐱᓯᒪᔪᓄᑦ, ᑖᒃᑯᐊ ᐊᕙᓐᓈ ᐱᖕᖑᐊᓃᑦ ᐃᓚᐅᕕᐅᓚᐅᔪᕗᑦ ᐃᓄᑐᐃᓐᓇᓄᑦ 
ᑭᓯᐊᓂ ᐱᓯᑎᐅᓕᐅᑎᒋᐊᕐᑐᑐᓄᑦ ᐱᓯᒪᑦᓱᑎᒃ ᓄᓇᕕᒻᒥᑦ, ᓄᓇᕗᒻᒥᑦ, ᐊᓛᔅᑲᒥᑦ 
ᐊᑯᑭᑦᑐᒥᓪᓗ.

ᑯᕆᔅᑕᕙ ᐅᖃᓚᐅᔪᖅ ᐊᕙᓐᓈ ᐱᖕᖑᐊᓃᑦ ᐊᑦᔨᐅᖏᑦᑐᒐᓛᐱᐅᒍᑎᒋᓚ
ᐅᔪᔭᖏᓐᓂᒃ ᑐᕌᖓᓪᓚᕆᓚᐅᔪᒐᒥ ᐃᓄᑐᐃᓐᓀᑦ ᐱᖕᖑᐊᕈᓯᑐᖃᖏᓐᓄᑦ ᐊᓰᑦ 
ᐱᖕᖑᐊᕈᓰᑦ ᐃᓚᐅᑎᓐᓇᒋᑦ, ᐊᑦᔨᐅᖏᑦᑐᒍᑎᖃᓚᐅᔪᒻᒥᔪᑦ ᑐᔪᕐᒥᐅᕕᑎᒍᓪᓗ, 
ᓂᕿᑎᒍᓪᓗ, ᐃᓗᓕᔅᓵᒥᐅᓂᒃᓗ ᑲᑎᖕᖓᓯᓂᐅᖃᑦᑕᑐᑎᒍᑦ.
“ᑐᔪᕐᒥᐅᕕᒻᒦᓚᐅᔪᒍᑦ ᐊᑕᐅᓯᕐᒥᒃ ᖃᕆᐊᖃᑎᖃᕐᓱᑕ, ᐃᓕᓐᓂᐊᕕᒻᒥ 

ᐊᓯᑦᑎᓂᒃ ᐱᖕᖑᐊᑎᓂᒃ ᑐᔪᕐᒥᐅᖃᑎᖃᖔᕋᑕ. ᐊᓯᑦᑎᓄᑦ ᐅᓚᐱᑕᐅᒐᑕ 
ᑎᒥᓐᓂᐊᕈᓐᓇᓱᑕ, ᐃᓱᐊᕐᑐᓂᒃᓗ ᐃᒃᓕᖃᕐᓱᑕ. ᐊᕙᓐᓈ ᐃᓗᓕᔅᓵᒥᐅᓂᒃ 
ᐱᓇᓱᑦᑎᓯᓚᐅᔪᒻᒥᔪᖅ ᓂᕐᓯᐅᖃᑦᑕᑐᑦᓴᓂᒃ. ᓂᕆᒃᑲᑕᐅᖃᑦᑕᓚᐅᔪᒍᑦ ᒪᒪᕐᑐ
ᐊᓗᓐᓂᒃ ᐊᕿᐊᑦᑐᓯᒪᓐᓇᑐᓂᒃ ᓂᕿᓂᒃ, “ᓚᑦᓱᓂ ᐅᖃᕐᑐᖅ, ᒥᑕᓚᑳᑦᓱᓂᓗ 
ᐅᖃᕐᒥᓱᓂ ᒪᑦᑕᒥᒃ ᖃᔪᕐᑐᑕᕕᓂᕐᒥᓂᒃ ᐱᒋᐊᓪᓚᒍᒪᒐᔭᕐᓱᓂ!

“ᑌᒪᓕ ᐊᕙᓐᓈ ᐱᖕᖑᐊᓃᑦ ᐃᓗᓕᔅᓵᑦᒥᑉᐸᓚᖓᒻᒪᑕ, ᐃᑉᐱᒍᓱᓚᐅᔪᕗᖓ 
ᐃᓗᓕᔅᓵᑦᒥᐅᑦ ᑐᖕᖓᓇᕆᐊᓪᓚᓚᐅᔪᓂᖏᓐᓂᒃ ᐱᖕᖑᐊᑎᓂᒃᓗ 
ᓂᓪᓕᐅᔫᑎᖃᑎᖃᖃᑦᑕᓱᑎᒃ. ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓂᕐᔪᐊᑦ, 
ᐊᑑᑎᔭᐅᓱᖑᒻᒪᑕ ᑕᒃᑲᓂᑦᓭᓇᐅᖕᖏᑐᖅ, ᑕᒪᕐᒥᒃ ᐱᖕᖑᐊᕈᓰᓪᓗ ᐱᖕᖑᐊᑕᐅᔪᑦ 
ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓂᕐᔪᐊᓃᓪᓗ ᐊᑐᑎᔭᐅᓂᖏᑦ ᐃᓗᐃᑦᑐᓱᖑᒻᒪᑕ. 

ᐊᓯᑦᑎᓂᒃ ᓂᓪᓕᐅᔪᑎᖃᑎᖃᓱᖑᔪᒍᑦ ᐱᖕᖑᐊᕈᓯᑦᑎᓅᓕᖓᔪᓂᒃ, ᐅᕝᕙᓘᓐᓃᑦ 
ᐃᓕᑦᑎᓂᒃ ᐱᓯᑎᐅᓕᐅᑎᒋᐊᕐᑐᓯᒪᔪᓂᒃ ᐊᓯᓂ, ᑌᒣᑦᓱᑕᓗ ᓄᓇᓕᓐᓂ 
ᐅᖄᖃᑎᖃᑦᓯᐊᕈᓐᓇᐸᖕᖏᓚᒍᑦ.”

ᒍᐃᓕᔅ ᑕᒍᕐᓈᖅ ᒪᑭᕝᕕᐅᑉ ᐱᓇᓱᑦᑎᖁᑎᖓ ᐱᖕᖑᐊᑐᓕᕆᓂᕐᓂᓗ ᐅᕕᒃᑫᓗ 
ᐱᕙᓪᓕᐊᑎᑕᐅᒍᑎᖏᓐᓂᒃ ᐊᑕᐅᑦᓯᑯᕐᑎᓯᔨᒋᑦᓱᒍ. ᐅᖃᓚᐅᔪᖅ ᓄᓇᕕᐅᑉ 
ᐃᓕᒌᑦᑐᖁᑎᖏᑦ ᐱᖕᖑᐊᕆᐊᕐᑐᓯᒪᔪᑦ ᐅᑭᐅᖃᓚᐅᔪᒻᒪᑕ 15-ᓂᑦ ᐱᒋᐊᕐᑐᓂᑦ 
ᑎᑭᑦᓱᑎᒃ 30-ᓃᑦᑐᓂᒃ ᐅᑭᐅᓕᓐᓄᑦ. ᐃᓕᒌᑦᑐᑦ ᐊᑐᓂᑦ ᓇᑦᓴᓯᓯᒪᒍᓐᓇᓚᐅᔪᖅ 
ᓯᑕᒪᓂᒃ ᓄᑲᕐᓯᓂᒃ ᐱᖕᖑᐊᑎᓂᒃ (ᐅᑭᐅᓕᓐᓂᒃ 17-ᓂᒃ ᓄᑲᕐᓯᓂᓪᓗ) 12-ᓂᒃ 
ᐱᖕᖑᐊᑎᒃᑭᓯᒪᑦᓱᑎᒃ (ᐅᑭᐅᓕᓐᓂᒃ 18-ᓂᒃ ᐅᖓᑖᓄᓪᓗ). ᐊᑯᓂᐅᖕᖏᑐ
ᐊᐱᒃ ᐱᖕᖑᐊᕆᐊᕐᑐᑐᑦᓴᓂᒃ ᑎᒃᑯᐊᓯᓂᖃᓚᐅᔪᑦ ᐊᐅᓚᓂᖃᕐᓂᖏᓪᓗ, ᑭᓯᐊᓂ 
ᐊᖏᖃᑎᓕᒃ ᑯᕆᔅᑕᕗᒥᒃ ᐱᑦᔪᑎᖃᕐᓱᑎᒃ ᐊᑑᑎᔭᕕᓂᕐᒥᓂᒃ, ᐃᓚᖃᕐᑎᓗᒋᑦ 
ᑐᔪᕐᒥᐅᕕᑦᓯᐊᒪᕆᐊᓗᓐᓂᓗ ᓂᕿᑦᓯᐊᒪᕆᓐᓂᓗ ᐱᑎᑕᐅᒍᑎᒋᖃᑦᑕᓚᐅᔪᔭᒥᓂᒃ.
“ᐃᓘᓐᓇᑕ ᐃᓄᑐᖃᕐᓄᑦ ᓂᕆᒃᑲᑕᐅᖃᑦᑕᓚᐅᔪᒐᑦᑕ, ᓂᕆᓲᑐᖃᖏᓐᓂᒃ. 

ᐊᓕᐊᓇᕐᑐᒪᕆᐊᓘᓚᐅᔪᖅ.”
ᒍᐃᓕᔅ ᐃᓚᖃᕐᓱᓂ ᓴᐳᑦᔨᓯᒪᓂᕐᒥᒃ ᐱᓇᓱᑦᑎᓂᒃ ᐊᐅᓚᖃᑎᖃᖃᑕᐅᓚᐅᔪᕗᖅ 

ᐱᖕᖑᐊᑎᓂᒃ ᐅᒃᓗᓂ ᐊᒥᓲᖕᖏᑐᓂ ᑰᒃᔪᐊᒦᓚᐅᕐᓱᑎᒃ ᐊᐅᓪᓚᕆᐊᓯᖕᖏᓂᒥᓂ 
ᑲᑎᖕᖓᖃᑎᒌᕐᖃᓱᑎᒃ ᐊᒥᓱᕕᒐᑎᓪᓗ ᐱᒋᐅᕐᓴᓂᖃᓚᐅᕐᑐᓱᑎᒃᑭ. ᓯᕗᓂᑦᓴᒥ, 
ᒍᐃᓕᔅ ᐅᖃᕐᑐᖅ ᐱᖕᖑᐊᑎᓂᒃ ᐱᓯᑎᐅᓕᐅᑎᓂᑦᓴᒥᓄᑦ ᐸᕐᓇᓯᒪᑦᓯ
ᐊᓂᕐᓴᐅᒐᔭᖁᔨᑦᓱᓂ ᑖᒃᑯᑎᒎᓇ ᑕᑯᒐᔭᕋᒥ ᓄᓇᖃᕐᕕᒥ ᐱᖕᖑᐊᑎᖏᑦ 
ᓇᓪᓕᖏᑦ ᐱᓯᑎᐅᓂᖃᕐᒪᖔᑕ. ᑌᒣᒐᓗᐊᕐᑎᓗᒍ ᑖᒃᑯᐊ ᑕᑯᑦᓴᐅᑎᑦᓯᓯᐊᓚᐅᔪᕗᑦ 
ᓄᓇᕕᒻᒥᐅᓂᒃ ᐱᒍᓐᓇᓂᖃᑦᓯᐊᑐᓂᒃ.
ᒍᐃᓕᔅ ᐅᖃᕐᑐᖅ ᑯᕆᔅᑕᕙ ᑕᑯᑦᓴᐅᓯᐊᖃᑦᑕᓚᐅᕆᐊᖓ ᐃᓗᓕᔅᓵᑦᒥ 

ᑕᒣᑎᒍᑦ ᐱᖕᖑᐊᑎᐅᓂᕐᒥᒍᓪᓗ ᐱᐅᓯᖃᑦᓯᐊᓂᒃᑯᓗ, ᐱᓚᕿᒍᑎᒋᓚᐅᕐᑕᒥᓂᒃ 
ᐱᖕᖑᐊᖃᑎᖃᓯᐊᕈᓐᓇᓂᒥᓄᑦ ᓇᓗᓀᕐᑕᐅᒍᑎᒥᒃ. ᐊᓯᖓᓗ ᑯᕆᔅᑕᕚᐅᒻᒥᔪᖅ, 
15-ᓂᒃ ᐅᑭᐅᓕᒃ ᑯᕆᔅᑕᕙ ᒣ ᑐᕈᓪᓛ ᑰᒃᔪᐊᒥᐅᔭᖅ, ᐱᓯᑎᒻᒪᕆᐅᓚᐅᕆᕗᖅ 
ᐱᖕᖑᐊᓱᓂ, ᐱᔭᖃᓚᐅᕋᒥ ᖃᑯᕐᓕᒥᒃ ᓵᓚᖃᐅᑎᒥᒃ ᖃᖓᑦᑕᔫᖕᖑᖑᐊᓱᓂ.

ᐅᑯᐊᑕᒃᒐ ᐱᖕᖑᐊᑏᑦ ᐊᒃᓚᑕᐅᓯᒪᒍᑎᖏ ᓄᓇᕕᒻᒥᒃ ᑭᒡᒐᑐᕆ
ᐊᕐᑐᓯᒪᓚᐅᔪᑦ ᑕᒃᑲᓂ ᐊᕐᕌᒍᕐᒥ ᐊᕙᓐᓈ ᐅᑭᐅᕐᑕᑐᒥ 
ᐱᖕᖑᐊᓂᕐᓄᑦ ᐊᑑᑎᓚᐅᔪᓄᑦ ᐃᓗᓕᔅᓵᑦ, ᐊᑯᑭᑦᑐᒥ.

ᐊᖑᑏᑦ

ᐃᓄᑦᔪᐊᖅ ᔫᓯᐱ ᓇᐅᒃᑲᕈᐊᖅ

ᑰᒃᔪᐊᖅ ᐃᒪᓄᐃᐊᓪ ᑎᐋᓐ

ᑰᒃᔪᐊᖅ ᔫᓕᐅᓯ ᓵᓐᑕ

ᖂᕐᔪᐊᕌᐱᒃ ᑯᕆᔅᑕᕙ ᐊᖑᑎᒍᓗᒃ

ᖂᕐᔪᐊᖅ ᐊᖂᔭᖅ ᓯᓄᐹ

ᐃᓄᑦᔪᐊᖅ ᑭᐊᔨ ᒥᑐᖅ

ᐊᕐᓀᑦ

ᐃᓄᑦᔪᐊᖅ ᒥᐊᔨ ᔦᓐ ᕿᓐᓄᐊᔪᐊᖅ

ᓴᓗᐃᑦ ᔫᑦᔨᑦ ᓇᓗᐃᔪᖅ

ᑲᖏᕐᓱᔪᐊᖅ ᑏᓇ ᒥᕝᓱᑦ

ᑰᒃᔪᐊᖅ ᖁᓪᓕᒃ ᑳᑦᐳᐊ

ᑰᒃᔪᐊᕌᐱᒃ/ᒍᐊᑉᒫᑯᔅᓱ ᓴᒫᓐᓴ ᕉᐳᑦ

ᐊᖑᑏᑦ ᓄᑲᕐᓰᑦ

ᑰᒃᔪᐊ ᑯᕆᔅᑕᕙ ᒣ

ᐊᕐᓀᑦ ᓄᑲᕐᓰᑦ

ᑰᒃᔪᐊ ᐁᒥ ᒣ

ᑰᒃᔪᐊᕌᐱᒃ/ᒍᐊᑉᒫᑯᔅᓱ ᐋᒻᐱᕆᐊᓪ ᕉᐳᑦ

“ᓵᓚᖃᕋᓱᖏᓐᓇᓕᒫᖃᑦᑕᓚᐅᔪᖅ ᓵᓚᖃᐅᑎᑖᓚᕿᒍᒪᑦᓱᓂ, ᓲᕐᓗ 
ᐃᓘᓐᓇᖏᓐᓂ ᐱᖕᖑᐊᖃᑕᐅᕕᒻᒥᓂ,” ᒍᐃᓕᔅ ᓚᒍᑎᓕᒃ ᐅᕕᒃᑲᒥᒃ. “ᐱᖕᖑ
ᐊᑎᖁᑎᒋᓚᐅᔪᔭᕗᑦ ᐱᓯᑎᐅᒐᔭᕆᐊᖓ ᑌᒪᓪᓗᑐᖅ ᐃᓱᒪᒋᓚᐅᔪᖕᖏᑕᕗᑦ. 
ᓇᑭᐅᔮᖕᖏᑐᖅ ᐱᔪᓐᓇᓂᕐᑕᓯᒪᓚᐅᔪᖅ!”
ᐱᒐᓱᕝᕕᓴᖃᕐᓂᖅ ᐱᓯᑎᐅᓕᐅᑎᓂᕐᒥᒃ ᐃᑲᔪᕐᓯᔭᑐᐊᖃᕋᔭᖕᖏᓚᖅ 

ᓄᓇᖁᑎᑦᑎᓂᒃ ᓇᓗᓀᕐᓯᓂᑦᓴᖓᒍᑦ ᓇᓃᒻᒪᖔᑕ ᐱᔪᓐᓇᓂᖃᑦᓯᐊᑐᑦ, ᐃᑲᔪᕐᓯ
ᒐᔭᕐᒥᒐᒥ ᐱᖕᖑᐊᑎᒐᓴᓐᓂᒃ.
“ᐱᔪᓐᓇᓂᖃᑦᓯᐊᑐᒻᒪᕆᐊᓗᓐᓂᒃ ᐱᖕᖑᐊᑎᖃᕐᑐᒍᑦ ᐱᔪᓐᓇᓂᖃᑦᓯ

ᐊᖏᒍᑎᑐᐊᓕᓐᓂ, ᐃᓱᒪᒋᔭᒃᑯᑦ ᐱᓯᑎᐅᓕᐅᑎᓂᖃᑦᓯᐊᓚᐅᕐᓯᒪᖕᖏᓂᕐᒥᓂᒃ,” 
ᐅᖃᕐᑐᖅ ᒍᐃᓕᔅ. “ᐱᓯᑎᐅᓕᐅᑎᖃᑕᐅᒋᐊᕐᑐᓕᕋᑦᑕ, ᑌᒪᖕᖓᒐᓛᒃ ᐱᖕᖑ
ᐊᕆᐊᕐᑐᑐᑦ ᐃᓘᓐᓇᑎᒃ ᑕᑯᒋᐅᓲᑦ.” ᐱᒐᓱᕝᕕᓴᓂᒃ ᐊᑐᑎᓂᖃᕐᑎᓯᓂᑦᓴᒥᒃ 
ᐱᔭᖃᕈᒪᔪᖅ ᐃᑲᔪᕐᓯᒍᑎᒋᓂᐊᕐᑕᒥᓂᒃ ᓯᕗᒧᐊᒍᑎᖃᕐᓂᑎᒍᑦ. ᑕᒪᑐᒧᖓ 
ᑎᑭᐅᑎᓚᐅᖕᖏᓂᕐᒥᓂ, ᐅᖃᕐᑐᖅ, ᐊᕙᓐᓈᑯᑦ ᐱᓯᑎᐅᓕᐅᑎᓂᖃᕐᓂᖅ ᐱᖕᖑ
ᐊᕕᑦᓴᖃᓪᓚᕆᒋᐊᖓ ᐃᓱᒪᒍᑎᐅᒍᓐᓇᒪᑦ.
ᑕᒪᒃᑯᐊ ᓱᔪᖃᕐᓂᐅᔪᑦ, ᐱᓗᐋᕐᑐᒥ ᐱᖕᖑᐊᕈᓯᑐᖃᕐᓂᒃ ᐱᖕᖑᐊᓃᑦ, 

ᐃᑉᐱᒍᓱᓕᕐᓇᒪᑕ ᐃᓚᒌᓐᓂᖃᕐᓂᒥᒃ. ᑕᒪᓐᓇᑕᒃᒐ ᖃᐅᔨᓯᒪᔭᕋ ᐱᖕᖑᐊᓂᕐᓂᒃ 
ᐊᑐᑎᖃᑕᐅᕙᑦᓱᖓ ᑌᒣᓚᕿᑦᓱᓂᓗ ᐃᓘᓐᓇᑕ ᖃᓂᑕᕇᓕᕐᓯᒪᓱᖑᓂᑦᑎᓂᒃ.” 
ᐅᖃᕐᑐᖅ ᒍᐃᓕᔅ.

“ᐃᓘᓐᓇᑕ ᐃᓚᒌᑎᑐᑦ ᐱᐅᓯᖃᓯᓱᖑᔪᒍ ᐊᓱᐃᓛ ᐱᓯᑎᐅᓕᐅᑎᖃᑎᒌᓯᑦᓱᑕ, 
ᑭᓯᐊᓂ, ᑌᒣᑦᑐᑎᒍᑦ ᓴᐳᑦᔨᓯᒪᐅᑎᓂᖃᑦᓯᐊᑐᑦ, ᑌᒣᓕᖓᓕᕐᑎᓗᒋᑦ ᑕᑯᓐᓇᕆ
ᐊᖏᑦ ᐱᐅᔪᒻᒪᕆᐊᓗᓲᖅ.”

ᑯᕆᔅᑕᕙ ᐊᖑᑎᒍᓗ ᐅᖃᕐᑐᖅ ᐊᓕᐊᒋᓂᕐᐹᖃᓚᐅᔪᖕᖏᒋᐊᒥᒃ ᐊᕙᓐᓈᒥ 
ᐱᓯᑎᐅᓕᐅᑎᖃᑎᖃᕐᓂᓂᒃ, ᓂᕿᖏᓐᓂᓗᓐᓃ, ᑐᔪᕐᒥᐅᕕᒻᒥᓂᓪᓗᓃᑦ 
ᐊᓕᐊᒋᓂᕐᐹᖃᓚᐅᔪᒐᒥ ᐱᓂᐊᕐᓂᑎᒍᑦ ᐊᐅᓚᔨᒐᑦᓴᑖᒥᓂᒃᓗ ᐃᓚᓐᓈᑕᒥᓂᒃᓗ.
“ᖁᕕᐊᒋᓪᓚᕆᑦᓱᒋᑦ ᐃᕐᖃᐅᒪᒋᕙᒃᑲ ᐊᑐᑎᓚᐅᔪᔭᒃᑲ ᐃᓗᓕᔅᓵᑦᒥ. 

ᓄᓇᓕᖓᑦ ᑕᑯᒥᓇᕐᑐᒪᕆᒃ, ᐃᓄᖏᑦ ᐃᓄᕐᕿᑐᒻᒪᕇᑦ ᑐᖕᖓᓇᕐᑐᒪᕆᐅᑦᓱᑎᒃᓗ, 
ᐱᖃᓗᔭᒥᒃ ᐱᓱᕝᕕᖃᕈᓐᓇᓯᓚᐅᔪᒻᒥᔪᖓ ᐅᓪᓗᓭᓐᓇᖅ ᐃᓚᓐᓇᑕᕆᕐᖃᐅᔭᕋᓄᑦ 
ᐅᒥᐊᕐᑐᖃᑕᐅᑦᓱᖓ.”

  ᐃᓘᓐᓇᑕ ᐃᓚᒌᑎᑐᑦ ᐱᐅᓯᖃᓯᓱᖑᔪᒍ 
ᐊᓱᐃᓛ ᐱᓯᑎᐅᓕᐅᑎᖃᑎᒌᓯᑦᓱᑕ, ᑭᓯᐊᓂ, 
ᑌᒣᑦᑐᑎᒍᑦ ᓴᐳᑦᔨᓯᒪᐅᑎᓂᖃᑦᓯᐊᑐᑦ, 
ᑌᒣᓕᖓᓕᕐᑎᓗᒋᑦ ᑕᑯᓐᓇᕆᐊᖏᑦ 

ᐱᐅᔪᒻᒪᕆᐊᓗᓲᖅ.   

ᐃᓕᓴᕐᑕᕕᓂᖓ, ᐊᕐᕌᒍᕐᓂ ᐱᖓᓱᑐᕐᑐᕕᓂᖅ ᓇᑉᐸᒥᓪᓗ, ᑲᑎᒍᑕᐅᓚᐅᔪᕗᖅ 
ᖁᕕᐊᓲᑎᐅᑦᓱᓂ ᔫᓂ 3-ᒥ ᒪᑭᐊᓪ ᐃᓕᓴᕐᕕᖁᑎᖓᑦᑕ ᐃᓚᖓᓐᓂ ᒪᓐᑐᕆᐊᓪ 
ᐃᓪᓗᒐᓴᕐᔪᐊᖃᕐᕕᖓᓂ. ᓄᓇᓕᑐᙯᑦ ᐱᔭᕇᕈᓯᕐᑐᑦ ᖁᕕᐊᓲᑎᒋᔭᐅᒻᒥᑎᓪᓗᒋᑦ 
ᐃᓚᒥᓄᑦ, ᐃᓕᓭᔨᒥᓄᑦ, ᓄᓇᕐᖃᑎᒥᓄᑦ, ᐃᓕᓴᖃᑎᕕᓂᕐᒥᓄᓪᓗ ᐃᓄᐃᑦ 
ᐃᓕᕐᖁᓯᖓ ᐃᓚᐅᑎᑕᐅᑦᓯᐊᑎᓪᓗᒍ, ᐅᖄᔪᖃᖃᑦᑕᑎᓪᓗᒍᓗ, ᑲᑕᑦᔭᑎᓪᓗᒋᓪᓗ 
ᕖᐱ ᐊᑕᒍᑦᑖᓗᒃᑰᒃ ᐸᓂᒌᒃ.

“ᑕᒪᓐᓇ ᐃᓕᓴᕐᓂᒨᓕᖓᑐᐃᓐᓇᖏᑦᑐᖅ - ᐱᒍᓐᓇᓯᕙᓪᓕᐊᓂᕐᒨᓕᖓᔪᖅ, 
ᓯᕗᓕᕈᓐᓇᓂᕐᒨᓕᖓᔪᖅ ᐱᓇᓱᑦᑎᓴᕐᑖᐸᓪᓕᐊᓂᕐᒨᓕᖓᑦᓱᓂᓗ,” ᐅᖃᕐᑐᕕᓂᖅ 
ᔮᔨ ᐴᑎ, ᒪᑭᕝᕕᐅᑉ ᑮᓇᐅᔭᓕᕆᔨᒻᒪᕆᖓ. “ᑖᒃᑯᐊ ᐊᕐᓀᑦ ᐃᑦᔭᕋᑦᓴᓯᐊᒍᕗᑦ 
ᐃᓚᒥᓄᑦ, ᐃᓘᓐᓇᑎᓐᓄᓗ ᒪᑭᕝᕕᒥ, ᓄᓇᕕᒻᒧᓗ. ᐊᓯᖏᑦ ᑌᒣᖁᓇᕐᒥᔫᒐᓗᐊᑦ.”

ᐃᓕᓴᕐᑕᕕᓂᖓ ᖁᓕᓐᓂᒃ ᐃᓕᓴᕋᑦᓴᑕᓕᕕᓂᖅ ᐱᒋᐅᕐᓴᑎᑕᐅᖃᑦᑕᑎᓪᓗᒋᑦ 
ᐊᐅᓚᑦᓯᒍᓯᕐᓂᒃ, ᓯᕗᓕᕈᓐᓇᓂᕐᒥᒃ ᐊᐅᓚᑦᓯᓂᓕᕆᓂᕐᒥᓗ. ᓚᓕ ᑭᐊᑌᓐᓇᖅ, 
ᐊᐅᓚᓂᐅᒋᐊᓕᓐᓂᒃ ᐊᑕᐅᑦᓯᑰᕐᑎᓯᔨ ᒪᑭᕝᕕᒥ, ᐃᓕᓴᖃᑕᐅᓯᔪᕕᓂᐅᑦᓱᓂ 
ᑐᑭᓯᒍᑎᖃᕐᓂᕋᕐᓂᖁᖅ ᑕᒪᑐᒥᖓ ᐃᓕᓴᕐᑕᐅᔪᑦᓴᐅᔪᖁᑎᖃᕐᓱᓂ ᐱᓇᓱᑦᑎᓕᒫᓄᑦ.

“ᓱᓇᒥᒃ ᑕᒪᓐᓇ ᐱᕕᒋᓛᕐᒪᖔᒃᑯ ᓇᓗᓇᓚᐅᔪᒐᓗᐊᕐᑎᓗᒍ, ᐊᓕᐊᑦᑐᒪᕆᐅᕗᖓ 
ᐱᔭᕇᕐᓯᒪᒐᒃᑯ. ᐃᓕᑦᓯᓚᐅᔪᒐᒪ ᐃᑲᔪᕐᓯᓚᕆᑦᑐᓂᒃ ᐱᓇᓱᖃᑎᒌᑦᓯᐊᕈᑎᑦᓴᓂᒃ 
ᐱᓇᓱᑦᓯᐊᕈᓐᓇᐅᑎᑦᓴᓂᓪᓗ.”

ᑭᐊᑌᓐᓇᖅ ᐃᓕᓴᕆᐊᖃᑦᑕᓱᓂᓗ ᐱᕈᕐᓭᓱᓂᓗ ᐱᖓᓱᐊᐱᓐᓂᒃ ᕿᑐᕐᖓᒥᓂᒃ 
- ᐊᓇᕐᕋᐅᑎᒐᕐᒥᓂᓪᓗ ᐃᓕᓴᓯᖃᑦᑕᓱᓃᒋᐊᖃᓚᐅᔪᕗᖅ ᐅᓐᓄᐊᓯᐅᓯᖃᑦᑕᓱᓂ.

“ᐊᑐᐊᕐᓯᒐᓱᐊᓯᕙᑦᓱᖓ ᐊᓪᓚᕋᓱᐊᓯᕙᑦᓱᖓᓗ ᐱᖓᓱᓂᒃ ᒥᑭᔪᖃᕐᓱᖓ…
ᑌᒫᒍᖕᖏᒪᑦ ! ᓯᓂᓯᒻᒪᑕ ᑭᓯᐊᓂ ᐃᓕᓴᐅᑎᓕᕆᒍᓐᓇᓯᖃᑦᑕᓚᐅᔪᕗᖓ,” 
ᐅᖃᕐᑐᕕᓂᖅ ᓚᓕ. “ᑭᓯᐊᓂ ᖃᐅᔨᒪᖁᓚᐅᔪᕙᒃᑲ ᐊᔪᕐᓇᑐᖃᖕᖏᒪᑦ.”

ᐱᔭᕇᕈᓯᕐᑕᐅᒋᐊᕐᑐᓱᓂ, ᐱᔭᕇᕐᓂᒥᓂᒃ ᐅᐱᒍᓱᓐᓂᔪᐊᖃᕐᓂᖁᖅ.
“ᐊᓕᐊᓇᕐᑐᔪᐊᕌᓗᒃ - ᓲᕐᓗ ᐱᓇᓱᒐᕐᑖᕆᐊᓪᓚᑑᔮᕐᓇᑐᖅ.”

ᕕᑦᑑᕆᐊ ᐅᒃᐱᒃ, ᒪᑭᕝᕕᐅᑉ ᐃᕐᖃᑐᐃᓂᓕᕆᓂᕐᒧᑦ ᐊᓪᓚᕕᖓᓂ ᐱᓇᓱᑦᑎ, 
ᐊᑦᔨᐅᖏᓐᓂᓴᒻᒪᕆᓐᓂᒃ ᐱᒐᓱᐊᒻᒪᕆᓐᓇᑐᑰᕈᑎᖃᖃᑦᑕᓂᕐᖁᖅ. ᐃᓕᓴᕐᓂᖓᑕ 
ᕿᑎᖓᓃᓪᓗᐊᓕᕐᓱᓂ, ᖃᐅᔨᔭᐅᔪᕕᓂᖅ ᑲᒡᒍᑎᖃᕆᐊᖓ ᐃᓕᓴᖕᖏᑑᑫᓐᓇᕆ
ᐊᖃᓯᑦᓱᓂ ᐊᕐᕌᒍᓕᒫᒥ ᒪᒥᓴᕐᑕᐅᖃᑦᑕᕆᐊᖃᕐᓂᕋᒥ.
“ᐃᓕᓴᖕᖏᑑᑫᓐᓇᕆᐊᖃᕐᓯᒪᔪᖓ, ᐅᑎᕐᒥᓱᖓ ᐃᓕᓴᕆᐊᓕᕕᓂᒃᑲ 

ᐊᖑᒻᒪᑎᒋᐊᖃᓯᑦᓱᑎᑦ,” ᐅᖃᕐᑐᕕᓂᖅ ᕕᑭ. “ᐱᔭᕇᕋᒪ ᐅᕿᓪᓕᓯᐊᕐᓯᒪᔪᖓ 
ᓱᓇᓕᒫᑎᒎᖃᑦᑕᑐᕕᓂᐅᑦᓱᖓ.”

ᐅᒃᐱᒃ ᖁᕕᐊᓲᑎᓕᓐᓂᒃ ᐱᔭᕇᕈᓯᕐᑐᓂᒃ ᐃᑲᔪᕐᓯᒪᖃᑕᐅᓐᓂᕆᕗᖅ ᐃᓄᓐᓂᒃ 
ᐃᓕᑕᕐᓇᐅᑎᖃᕐᑎᓯᑦᓱᓂ. ᑕᑯᓯᒪᓐᓂᕋᒥ ᓄᓇᓕᑐᙯᑦ ᒪᑭᐊᓪᒥᑦ ᐱᔭᕇᕈᓯᕐᑕᐅᔪᑦ 
ᓴᕝᕕᒥᐅᑕᖃᕐᑎᑕᐅᑎᓪᓗᒋᑦ ᓇᓗᓀᒃᑯᑕᕐᑕᓕᓐᓂᒃ ᓱᓗᖕᖑᐊᓂᒃ ᐆᒪᔪᖕᖑ
ᐊᓂᓪᓗ (turtles) ᑕᒪᒃᑯᐊ ᐱᓪᓚᕆᖁᑎᒋᔭᐅᒻᒪᑕ ᐊᓯᖏᓐᓄᑦ ᓄᓇᓕᑐᙯᑦ 
ᐃᓕᕐᖁᓯᖏᓐᓄᑦ, ᐃᓄᓐᓅᖏᑦᑐᓕ, ᑕᒐ ᐊᓯᑦᔨᑕᐅᖁᔨᓐᓂᖁᖅ.
“ᐃᓅᑦᓱᑕ ᐃᓕᑕᕐᓇᕈᑎᑦᑎᓂᒃ ᐱᒍᒪᒐᑦᑕ,” ᐅᖃᕐᑐᕕᓂᖅ ᕕᑭ. 

“ᓇᓪᓕᑳᓚᐅᔪᕗᒍᑦ ᐃᓄᒃᓱᖑᐊᒥᒃ, ᑖᓐᓇ ᓇᓗᓀᒃᑯᑕᐅᒻᒪᑦ ᑕᓯᐅᕐᑕᐅᓯᐊᕐᓂᒥᒃ 
ᓇᓗᓀᒃᑯᑕᐅᑦᓱᓂᓗ ᐊᖑᑎᓄᑦ ᐊᕐᓇᓄᓪᓗ ᐃᓄᐃᑦ ᐃᓕᕐᖁᓯᖓᑎᒍᑦ. 
ᑕᓕᖃᖕᖏᑐᒥᒃ ᓇᓗᓀᒃᑯᑕᓕᐅᖁᔨᓚᐅᔪᔪᖓ, ᑕᒪᓐᓇᓗ ᐃᓘᓐᓀᓄᑦ 
ᓈᒻᒪᒋᔭᐅᓚᐅᔪᑦᓱᓂ. ᑌᓐᓇ ᓱᓗᖕᖑᐊᖅ ᐲᑦᔭᓇᒍ, ᐅᐱᒍᓱᒍᒪᑦᓱᑕ ᐊᓪᓓᑦ 
Anishinabe ᓄᓇᖓᓂᒃ ᒪᑭᐊᓪ ᑌᒃᑯᐊ ᓄᓇᖓᓐᓃᒪᑦ.

ᐱᔭᕇᕈᓯᕐᑐᓂᒃ 
ᐅᐱᒍᓱᓐᓂᖅ
ᖁᓕᓪᓗ ᐊᑕᐅᓯᕐᓗᐃᑦ ᐱᓇᓱᑦᑏᑦ 
ᐱᓇᓱᑦᑎᐅᖃᑦᑕᓯᒪᔪᐃᓪᓗ 
ᐱᔭᕇᕈᓯᕐᑕᐅᓂᕐᖁᑦ ᒪᑭᐊᓪ 
ᐃᓕᓐᓂᐊᕕᕐᔪᐊᖓᓂ 
ᓇᐅᓕᒫᓄᐊᖓᔪᓄᑦ ᐊᐅᓚᑦᓯᓂᓕᕆᓂᕐᒥ 
ᐊᐅᓚᑦᓯᓂᕐᒥᓗ ᐃᓕᑕᕆᔭᐅᒍᑎᑖᕐᓂᒧᑦ 
ᐃᓕᓐᓂᐊᓯᒪᓂᕐᒧᑦ

ᐱᔭᕇᕈᓯᕐᑕᐅᔪᓕᒫᑦ ᐁᑦᑐᑕᐅᓚᐅᔪᕗᑦ ᕿᓯᔭᒥᒃ ᐅᓗᖕᖑᐊᒥᒃ ᓇᓴᕐᒥᐅᑕᑦᓴᒥᓂᒃ.

ᓄᓇᕕᒻᒥ ᑐᓴᕋᑦᓭᑦ

ᒪᑭᕝᕕᐅᑉ ᐱᓇᓱᑦᑎᖏᑦ ᐱᓇᓱᑦᑎᒋᓯᒪᔭᖏᓪᓗ ᐱᔭᕇᕈᓯᕐᑕᐅᔪᓃᑦᑐᑦ ᒪᑭᐊᓪᑎᒍᑦ 
ᓇᐅᓕᒫᓄᐊᖓᔪᓄᑦ ᐊᐅᓚᑦᓯᓂᓕᕆᓂᕐᒥ ᐊᐅᓚᑦᓯᓂᕐᒥᓗ ᐃᓕᑕᕆᔭᐅᒍᑎᑖᕐᓂᒧᑦ 
ᐃᓕᓐᓂᐊᒐᑎᒍᑦ. ᖃᑯᕐᑌᑦ, ᐊᐅᐸᕐᑐᐃᑦ ᕿᕐᓂᑌᓪᓗ ᖁᖏᓰᓕᑌᑦ ᐊᑐᕐᑕᐅᔪᑦ ᕕᑦᑑᕆᐊ 
ᐅᒃᐱᐅᑦ ᐱᔭᕇᕈᓯᕐᑐᕕᓂᐅᑉ ᑕᕐᓴᓕᐅᕐᑕᕕᓂᖏᑦ.

ᐃᓕᑕᕆᔭᐅᒍᑎᑖᕋᓱᐊᕈᑎ ᑐᑭᒧᐊᑦᑎᑕᐅᓯᒋᐊᕐᑐᕕᓂᖅ ᐃᑲᔪᕐᓯᑎᓪᓗᒍ 
ᒪᑭᕝᕕᐅᑉ ᑐᑭᒧᐊᑦᑎᓯᔨᖓ ᐱᓇᓱᑦᑐᓕᕆᕕᒻᒥ, ᒣᒃ ᐃᐅᕆᐅ. ᑌᒪᖕᖓᓂ
ᐊᓗᑦ ᐱᒋᐅᕐᓴᑎᑦᓯᓂᖅ ᒪᑭᕝᕕᒧᑦ ᐃᓱᒪᒋᔭᐅᕙᓪᓗᖃᑦᑕᓯᒪᑎᓪᓗᒍ, ᐃᐅᕆᐅ 
ᐅᑉᐱᕆᔭᖃᕐᐳᖅ ᐃᓕᓴᕐᕕᒥ ᐃᓕᓴᕐᓂᐅᑉ ᓯᕗᓂᑦᓴᓕᐅᕈᑎᑦᓯᐊᒍᓂᖓᓂᒃ.

ᐱᔭᕇᕈᓯᕐᑐᕕᓃᑦ ᒪᑭᐊᓪᑎᒍᑦ 
ᓇᐅᓕᒫᓄᐊᖓᔪᓄᑦ ᐊᐅᓚᑦᓯᓂᓕᕆᓂᕐᒥ 
ᐊᐅᓚᑦᓯᓂᕐᒥᓗ ᐃᓕᑕᕆᔭᐅᒍᑎᑖᕐᓂᒧᑦ 
ᐃᓕᓐᓂᐊᒐᑎᒍᑦ:

ᕖᐱ ᐊᑕᒍᑦᑖᓗᒃ ᕕᒃᑑᕆᐊ ᐅᒃᐱᒃ
ᓕᓕᐊᓐ ᐃᒪᕐᓚᖅ ᓈᓇᓯ ᒍᐃᑦ
ᓚᓕ ᑭᐊᑌᓐᓇᖅ ᑖᓂᐊᓪᓚ ᐅᒃᐱᒃ
ᓇᕙᕋᓇ ᑲᓓᔅᑦ ᔨᐊᓂᕗ ᒫᑦᓯᑦ
ᓕᓐ ᒧᐊᖃᐅᔅ ᓚᐃᓇ ᑯᔩ
ᑖᒥ ᓅᓚᓐ

“ᑲᑎᒪᓂᐊᕈᓯᖃᕐᑎᓯᓃᑦ ᐱᐅᔪᓪᓚᕆᐊᓘᓲᑦ, ᒪᑭᐊᓪᑎᒍᐊᓪᓛᑦ 
ᐃᓕᑕᕆᔭᐅᒍᑎᑖᖃᑦᑕᑐᖃᓕᕐᖃ ? ᑕᒪᓐᓇ ᐱᕙᓪᓕᖁᑎᓪᓚᕆᐅᓚᖓᔪᖅ,” 
ᐅᖃᕐᑐᕕᓂᖅ ᐃᐅᕆᐅ. “ᐃᓄᐃᑦ ᐱᕕᑦᓴᑖᓚᖓᔪᑦ ᖁᕝᕙᐸᓪᓕᐊᓂᕐᒧᑦ - 
ᑲᒪᒋᔭᑦᓴᑖᕐᓂᓴᐅᖃᑦᑕᓗᑎᒃ, ᑮᓇᐅᑦᔭᓴᕐᓂᓴᐅᓗᑎᒃ, ᑕᑯᓐᓇᑕᐅᓂᖃᕐᓗᑎᒃ 
ᓯᕗᓕᕈᓐᓇᓂᖏᑦ.”

ᐃᐅᕆᐅ ᒪᑭᕝᕕᒧᑦ ᐃᓕᒋᐊᖕᖓᑎᓪᓗᒍ 1992-ᒥ, ᐃᓄᓐᓂᒃ ᑕᑯᑦᓴᐅᔪᖃᓪᓗ
ᐊᓯᒪᖕᖏᑐᖅ ᐊᐅᓚᑦᓯᔨᐅᓂᕐᒦᑐᓂᒃ.

“ᑌᑦᓱᒪᓂ, ᐊᐅᓚᑦᓯᔨᐅᓂᕐᒦᑐᑦ ᐱᓇᓱᑦᑏᑦ ᖃᓪᓗᓈᕙᓪᓘᓯᒪᔪᑦ. ᑕᒪᓐᓇ 
ᐊᓯᑦᔨᒍᒪᔭᕗᑦ. ᑕᒪᓐᓇᓗ ᑌᑯᖓ ᑐᕌᕈᑎᒋᕙᓪᓕᐊᓯᑦᓱᒍ.

ᓱᕐᕃᓯᒪᓂᖓ ᐃᑉᐱᓇᓕᕇᕐᑐᖅ. 22 ᐃᓄᐃᑦ ᐱᓇᓱᑦᑏᑦ ᐃᓕᓴᕐᓂᐅᓛᕐᑐᒧᑦ 
ᐊᑎᕐᒥᓂᒃ ᐊᓪᓚᑕᐅᑎᑦᓯᓯᒪᓕᕐᑐᑦ 30%ᖓᓂᓪᓗ ᐃᓕᓴᕇᕐᓯᒪᓕᕐᓱᑎᒃ.

“ᐱᕙᓪᓕᑐᑎᑦ-ᐱᕙᓪᓕᑐᒍᑦ ᐃᒣᓕᖓᔪᒍᑦ. ᓇᓪᓕᐊ ᐱᓇᓱᑦᑎᐅᒍᓐᓀᓂᕐᐸᑦ 
ᒪᑭᕝᕕᒧᑦ, ᐱᒍᓐᓇᓯᕙᓪᓕᐊᒍᑎᑦᓴᖏᓐᓂᒃ ᐃᑲᔪᕐᓯᔭᕗᑦ - ᑕᒪᓐᓇᓗ 
ᐅᐱᓐᓇᑑᑦᓱᓂ,” ᐅᖃᕐᑐᕕᓂᖅ ᐃᐅᕆᐅ.

“ᑕᑯᒍᒥᓇᕐᑐᖅ ᐅᓪᓗᐃᑦ ᓇᓪᓕᐊᓂ ᐅᓄᕐᓂᓴᓂᒃ ᐊᐅᓚᑦᓯᔨᐅᓂᕐᒦᑐᓂᒃ 
ᐱᓇᓱᑦᑎᖃᕐᓗᑕ ᐃᓄᓐᓂᒃ. ᑕᒪᓐᓇᑕᒐ ᑐᕌᒐᕗᑦ. ᐱᒋᐊᕐᕕᓕᐅᑎᑐᐃᓐᓇᖅ 
ᑕᒪᓐᓇ.”

  ᑕᒪᓐᓇ ᐃᓕᓴᕐᓂᒨᓕᖓᑐᐃᓐᓇᖏᑦᑐᖅ 
- ᐱᒍᓐᓇᓯᕙᓪᓕᐊᓂᕐᒨᓕᖓᔪᖅ, 

ᓯᕗᓕᕈᓐᓇᓂᕐᒨᓕᖓᔪᖅ 
ᐱᓇᓱᑦᑎᓴᕐᑖᐸᓪᓕᐊᓂᕐᒨᓕᖓᑦᓱᓂᓗ,” ᐅᖃᕐᑐᕕᓂᖅ 
ᔮᔨ ᐴᑎ, ᒪᑭᕝᕕᐅᑉ ᑮᓇᐅᔭᓕᕆᔨᒻᒪᕆᖓ. 
“ᑖᒃᑯᐊ ᐊᕐᓀᑦ ᐃᑦᔭᕋᑦᓴᓯᐊᒍᕗᑦ ᐃᓚᒥᓄᑦ, 

ᐃᓘᓐᓇᑎᓐᓄᓗ ᒪᑭᕝᕕᒥ, ᓄᓇᕕᒻᒧᓗ. ᐊᓯᖏᑦ 
ᑌᒣᖁᓇᕐᒥᔫᒐᓗᐊᑦ.   

ᐃᓕᑕᕆᔭᐅᒍᑖᕐᑐᓂ ᓯᕗᓪᓕᖓ,  ᐃᕙ ᑎᐊ ᖁᐊᕐᑕᒥᐅᒃ, ᐊᑎᖅ 
ᑐᓴᕐᓱᒍ ᐃᕐᙯᓇᕐᑐᖅ ᓲᖑᔪᒥᒃ, ᐃᓚᑦᔪᒍᓱᑦᓯᐊᑐᒥᒃ, ᓯᕗᓕᕐᑎᐅᓂᖓᓂᓗ. 
ᐃᓅᓱᑦᑑᓕᕐᓂᕋᒥᓂ ᑐᓵᔨᐅᑦᓱᓂ ᐋᓐᓂᐊᓯᐅᕐᑎᓄᑦ, ᐄᕙ ᐃᓅᓯᕐᒥᓂ ᐱᓇᓱ
ᐊᕈᑦᔨᓯᒪᔪᖅ ᖃᓄᐃᖕᖏᓯᐊᖁᑦᓱᒋᑦ ᐃᓄᐃᑦ ᓄᓇᖁᑎᓕᒫᖓᓂ. ᓄᓇᓕᖓᓂ 
ᖁᐊᕐᑕᐅᑉ ᓯᕗᓕᕐᑎᐅᓯᒪᔪᖅ, ᓯᕗᓕᕐᓱᓂ ᓄᓇᓕᒻᒥ ᐱᒋᐊᕐᑎᑕᐅᔪᓂᒃ, ᓄᓇᕕᒻᒥ 
ᓯᕗᓪᓕᐹᑦᓯᐊᒥᒃ ᐯᕆᑦᓯᕕᓕᐅᕐᑎᓗᒋᑦ ᐃᓚᐅᑦᓱᓂ ᐊᒻᒪᓗ 25 ᐊᕐᕌᒍᐃᑦ 
ᐅᖓᑖᓂ ᐃᓕᓐᓂᐊᕕᒻᒥ ᐊᖓᔪᕐᖄᖑᓯᒪᔪᖅ. ᐄᕙ ᑲᑎᖕᖓᔨᐅᖃᑦᑕᓯᒪᒻᒥᔪᖅ 
ᒪᑭᕝᕕᑯᓄᑦ ᐃᓄᐃᑦ ᖃᖓᑦᑕᔫᖏᓐᓄᓗ ᑭᖑᓂᐊᒍᓪᓗ ᓄᓇᕕᒻᒧᑦ 
ᑲᕙᓇᐅᓯᒪᒻᒥᔪᖅ. ᐃᓚᖃᕐᓱᓂ ᐊᖑᑎᒥᓂᒃ, ᐱᒋᐊᕐᑎᓯᖃᑎᐅᓯᒪᔪᖅ ᐋᕐᕿᑕᐅᕕᒃ 
ᒪᒥᓴᕐᕕᒥ, ᓯᕗᓕᖃᑎᐅᑦᓱᓂ ᒪᒥᓴᕐᓂᒧᑦ ᑲᑎᒪᓂᐊᕈᓯᕐᓂᒃ ᓄᓇᕕᓕᒫᒥ 
ᑎᒍᔭᐅᒪᕕᓐᓂᓗ.
ᒍᐃᓕᐊᒻ ᑕᒍᓐᓇ ᑰᑦᔪᐊᒥᐅᖅ, ᑐᖓᓕᖓᓂᒃ ᑐᓂᔭᕕᓂᖅ, 

ᐃᓚᐅᑦᓱᓂ ᖃᕆᑕᐅᔭᑎᒍᑦ ᐊᕐᕌᒍᑕᒫᕐᓯᐅᑎᒥᒃ ᑲᑎᖕᖓᓂᒻᒪᕆᖓᓄᑦ 
ᐁᑦᑐᑕᕕᓂᖅ ᐃᓕᑕᕆᔭᐅᒍᑎᑖᒥᓂᒃ. ᐱᒋᐊᕐᑎᓯᖃᑎᐅᔪᕕᓂᖅ ᐃᓄᓐᓂᒃ 
ᑐᓴᕋᑦᓴᓕᕆᔨᐅᓂᕐᒥᒃ ᐱᓇᓱᑦᑐᓂᒃ, ᓈᓚᐅᑎᑎᒍᑦ, ᓂᑦᔭᓗᑦᑖᓂᕐᒥᓗ, ᒍᐃᓕ
ᐊᒻ ᐊᕐᕌᒍᓂᒃ ᖁᓕᓕᕐᕿᑖᓂᒃ ᓂᐱᒋᔭᐅᓯᒪᔪᖅ ᐃᓄᓐᓄᑦ ᐃᓗᕐᕈᓯᖓᓄᓗ. 
ᐱᒋᐊᕐᑎᓯᓚᐅᕐᓱᓂ ᐃᓄᒃᑎᑐᑦ ᐊᑐᐊᒐᕐᒥᒃ, ᐱᒋᐊᕐᑎᓯᓯᓐᓂᒥᔪᖅ ᑕᕐᕋᓕᒃ-ᒥᒃ, 
ᐊᓪᓚᒍᑎᖃᖃᑦᑕᓱᓂ ᑐᑭᓯᒪᔭᐅᓪᓗᑐᕆᐊᓕᓐᓂᒃ ᐊᕐᕌᒍᖏᓐᓂ ᓯᕗᓪᓕᖏᓐᓂ 
ᓄᓇᑖᕋᓱᓐᓂᒧᑦ ᐱᓇᓱᑦᑕᐅᔪᒥ. ᐊᖓᔪᕐᖄᕆᔭᐅᑦᓱᓂ ᐊᕙᑕᒃᑯᓄᑦ, ᒍᐃᓕᐊᒻ 
ᐱᓇᓱᐊᖏᓐᓇᑐᖅ ᐃᓗᕐᕈᓯᒥᒃ ᐱᐅᓕᐊᕐᓂᒥᒃ ᐅᑎᕐᑎᓯᒐᓱᓐᓂᒥᓗ. ᐊᑯᓂ 
ᖃᐅᔨᒪᔭᐅᓂᐊᕐᑐᒥᒃ ᐱᓇᓱᓐᓂᒥᔪᖅ ᓰᐲᓰ ᑕᕐᕋᖓᑦ, ᐃᓄᒃᑎᑐᑦ ᐅᖄᑦᓱᓂ 
ᑐᓴᕋᑦᓴᓕᕆᔨᐅᑦᓱᓂ ᐊᕐᕉᒍᓂ 30 ᐅᖓᑖᓄᑦ. ᐱᒋᐊᕐᑎᓯᖃᑎᐅᓯᒪᔪᖅ 
ᓯᕗᓪᓕᐹᒥᒃ ᐃᓄᐃᑦ ᓂᑦᔭᓗᑦᑖᑎᖏᓐᓂᒃ, The Harpoons, ᐱᒋᐊᕐᑎᓯᑦᓱᓂᓗ 
ᐃᓄᐃᑦ ᑯᑭᑦᑕᐸᐅᑎᒧᑦ ᓂᑦᔭᓗᑦᑖᕈᓯᖏᓐᓂᒃ , ᒍᐃᓕᐊᒻ ᓂᐱᓕᐅᕐᓯᒪᔪᖅ 
ᐃᖕᖏᔫᓕᐅᖃᑦᑕᓯᒪᑦᓱᓂᓗ ᐊᒥᓱᓂᒃ Qimuk Music studio-ᖓᑎᒍᑦ, 
ᓴᐳᑦᔨᓱᓂ ᐃᑦᔭᕋᑦᓴᐅᓱᓂᓗ ᓄᑖᓄᑦ ᐃᖕᖏᑎᓄᑦ ᐃᓄᓐᓄᑦ.

2025 ᐃᓕᑕᕐᓯᒍᑏᑦ ᓄᓇᕕᒻᒥᐅᓂᒃ
ᒪᑭᕝᕕᑯᑦ ᐊᕐᕌᒍᑕᒫᕐᓯᐅᑎᒥ ᑲᑎᖕᖓᓂᒻᒪᕆᖃᕐᑎᓗᒋᑦ ᒣᖑᑎᓪᓗᒍ, ᐃᓕᑕᕐᓯᒍᑎᒃ ᓄᓇᕕᒻᒥᐅᓂᒃ, ᑎᒥᐅᔫᑉ 
ᐃᓕᑕᕐᓯᒍᑎᖏᓐᓂᒃ ᐳᕐᑐᓂᕐᐸᐅᓱᓂ, ᑐᓂᔭᕕᓂᐅᕗᖅ ᒪᕐᕉᓄᒃ ᐃᓅᓐᓄᒃ ᐃᓕᑕᕐᓇᒍᑎᖃᓪᓚᕆᑦᑑᓄᒃ ᐊᑯᓂᐊᓗᒃ 
ᑐᓂᓯᒪᓂᒋᓪᓗ ᑖᒃᑯᐊ ᓄᓇᕕᒻᒥ ᐃᓅᓯᐅᔪᒥ ᐱᐅᔪᓂᒃ ᐃᑲᔪᕐᓯᓯᒪᑦᓱᑎᒃ.

ᒪᑭᕝᕕᑯᑦ ᐃᓕᑕᕐᓯᒍᑎᖓ ᓄᓇᕕᒻᒥᐅᓂᒃ ᐃᓄᓐᓂᒃ. ᑐᓂᒪᑦᓯᐊᓂᖏᓐᓂᒃ 
ᐃᓅᓯᖏᑦ ᓄᐃᑕᑎᑦᓯᔪᓂᒃ, ᓯᕗᓕᕐᑐᓂᒃ, ᑐᓂᒪᑦᓯᐊᖏᓐᓇᓕᒫᕐᑐᓂᓗ 
ᓄᓇᓕᒻᒥᓄᑦ . ᑕᒡᒐᓂ ᐊᕐᕌᒍᕐᒥ ᐃᓕᑕᕆᔭᐅᒍᑎᑖᕐᑑᒃ ᑖᒃᑯᓂᖓ 
ᐱᒻᒪᕆᖁᑎᐅᔪᓂᒃ ᐊᕙᑕᖐᑦᓯᐊᑑᒃ.

2025ᒥ ᐃᓕᑕᕐᓯᒍᑎᖓᓂᒃ ᓄᓇᕕᒻᒥᐅᓂᒃ ᐁᑦᑐᑕᐅᔪᕕᓂᖅ ᐄᕙ ᑎᐊ 
ᐃᓅᓯᓕᒫᒥᓂ ᐅᖄᒍᑦᔨᓯᒪᔪᖅ ᐃᓄᐃᑦᓄᓇᕕᓕᒫᒥ ᖃᓄᐃᖕᖏᓯᐊᕆᐊᖃᕐᓂᖏᓐᓂᒃ.

2025ᒥ ᐃᓕᑕᕐᓯᒍᑎᖓᓂᒃ ᓄᓇᕕᒻᒥᐅᓂᒃ ᐁᑦᑐᑕᐅᔪᕕᓂᖅ ᒍᐃᓕᐊᒻ 
ᑕᒍᓐᓈ ᒪᑭᕝᕕᐅᑉ ᐅᓪᓗᑕᒫᕐᓯᐅᑎᖏᓐᓂ ᑲᑎᖕᖓᔩᓐᓄᒃ ᐋᑕᒥ ᑎᓕᓪ-
ᐊᓚᑯᒧᑦ ᐊᓕᓯᐊ ᐊᔭᒍᑕᒧᓗ.

ᒍᐃᓕᐊᒻ ᑑᒃᑲ – ᑲᖏᕐᓱᔪᐊᖅ
ᓕᑎᐊ ᔮᑲᒧᑦ ᑎᒃᑯᐊᑕᕕᓂᖅ, ᒍᐃᓕᐊᒻ ᑑᒃᑲ ᐃᓕᑕᕆᔭᐅᒍᑎᑖᕐᑎᑕᕕᓂᐅᕗᖅ 

ᐃᓄᒻᒥᒃ ᐊᓐᓇᑎᑦᓯᓂᕕᓂᖓᓄᑦ ᒣᖑᑎᓪᓗᒍ, 2024ᒥ, ᐅᐱᕐᖓᓴᒥ 
ᐃᓄᑐᙯᑦ ᐃᖃᓗᓐᓂᐊᕆᐊᕐᑎᑕᐅᓯᒪᑎᓪᓗᒋᑦ. ᓯᑭᑑᖅ ᐅᓯᔪᖅ ᐋᓯᕙ 
ᑭᐊᑌᓐᓇᒥᒃ ᐊᐱᑫᓪ ᔮᑲᒥᓗ ᓯᑯᒥ ᓵᑦᑐᒥ ᑲᑕᑦᑐᕕᓂᐅᑎᓪᓗᒍ, ᒍᐃᓕᐊᒻ 
ᐁᓯᑦᓴᐅᑎᒋᐊᕐᔪᑯᓗᑦᑐᕕᓂᖅ. ᐊᕐᐸᖏᕐᓱᓂ ᓯᑭᑑᒧᑦ ᑭᕕᓯᔪᒧᑦ ᐋᓯᕙᐅᑉ 
ᑕᓕᖓᓂᒃ ᑎᒍᓯᒍᓐᓇᓯᑦᓱᓂ ᑭᕕᓯᑎᓪᓗᒍ. ᓱᑲᑦᑑᓂᑯᒥᓄᑦ ᐃᒻᒥᓂᒃ ᐃᓱᒪᒐᓂ 
ᑲᒪᒋᐊᕐᓂᕕᓂᖓ, ᑲᑕᖃᑎᐅᑐᐃᓐᓇᕆᐊᖃᕋᓗᐊᕐᓱᓂ, ᑌᒃᑲᓂ ᐅᓪᓗᖓᓂ 
ᐊᓐᓇᑎᑦᓯᔪᕕᓂᖅ ᐃᓅᓯᕐᒥᒃ .

ᔫᓕᐊ ᖁᒫᓗᒃ – ᐊᑯᓕᕕᒃ/ᐅᒥᐅᔭᖅ
ᔫᓕᐊᑦ ᕕᓕᒥᖕᒧᑦ ᑎᒃᑯᐊᑕᕕᓂᖅ, ᔪᓕᐊ ᖁᒫᓗᒃ ᐃᓕᑕᕆᔭᕕᓂᖅ ᑲᑉᐱ

ᐊᑌᑦᑑᓯᒪᓂᖓᓄᑦ ᔫᓂ 2017ᒥ ᐱᓗᑲᑦᑐᖃᕐᓱᓂ ᖁᐊᕐᓵᓇᕐᑐᑕᓕᓐᓂᒃ ᓄᓇᓕᖓᓂ 
ᐅᐃᒪᓇᕐᑐᓂᒃ ᓱᔪᖃᕐᑎᓗᒍ. ᔫᓕᐊ ᑲᒪᒋᐊᓯᔪᕕᓂᖅ ᐅᐃᒪᓇᕐᓯᔪᖃᒻᒪᕆᑦᑎᓗᒍ 
ᐊᑯᓕᕕᒻᒥ ᓇᒻᒥᓄᓪᓗᑐᓗ ᐅᓯᑦᓱᓂ ᐱᓂᕐᓗᕕᐅᔪᕕᓂᕐᓂᒃ ᓄᓇᓕᐅᑉ ᐋᓐᓂ
ᐊᕕᖓᓅᕐᓯᓱᓂ ᐁᑉᐸᒥᑕ ᓄᓇᒃᑰᔪᖓᓂᒃ ᐅᓯᕕᓕᒻᒥᒃ ᐊᑐᕐᓱᓂ. ᓵᖕᖓᓯᓐᓂᒥᔪᖅ 
ᐱᓂᕐᓗᑐᒥᒃ, ᓄᕐᖃᑎᒐᓱᑦᓱᓂᐅᒃ. ᑲᑉᐱᐊᑌᑦᑐᕕᓂᐅᓂᖓ ᐅᐃᒪᓇᕐᑐᖃᕐᑎᓗᒍ 
ᓴᐱᕐᓂᖃᖕᖏᓂᖓᓂᒃ ᓄᐃᑕᑎᑦᓯᔪᖅ ᓇᒻᒥᓂᓗ ᐊᑦᑕᓇᕐᑐᒨᓚᕿᒐᓗᐊᕈᓂ 
ᐊᓯᒥᓂᒃ ᐃᑲᔪᕈᒪᓂᕐᒥᓄᑦ ᐅᓗᕆᐊᓱᖕᖏᓂᖓᓂᒃ ᑕᑯᑦᓴᐅᑎᑦᓯᔪᕕᓂᐅᑦᓱᓂ.

ᐱᖓᓱᑦ ᓄᓇᕕᒻᒥ ᓴᐱᕐᑌᑑᓂᕐᒥᓄᑦ 
ᐃᓕᑕᕆᔭᐅᒍᑎᑕᕕᓃᑦ
ᐊᕐᕌᒍᑕᒫᕐᓯᐅᑎᒥᓂ ᑲᑎᖕᖓᓂᒻᒪᕆᖃᕐᑎᓗᒋᑦ ᐅᐱᕐᖓᓴᐅᓚᐅᕐᑐᒥ, ᒪᑭᕝᕕᑯᑦ ᑐᓂᔨᓐᓂᖁᑦ 
ᐃᓕᑕᕆᔭᐅᒍᑎᓂᒃ ᓴᐱᕐᑌᑐᓄᑦ ᐃᓄᓐᓄᑦ ᐱᖓᓱᓄᑦ ᓇᖕᒥᓂᖅ ᐃᓅᓯᕐᒥᓂᒃ ᐅᓗᕆᐊᓇᕐᑐᒨᓚᖀᔪᕕᓂᕐᓄᑦ 
ᐊᓯᒥᓂᒃ ᓴᐳᒻᒥᓯᒋᐊᕐᓱᑎᒃ ᐊᓐᓇᓚᕿᑎᑦᓯᓱᑎᓘᓐᓃᑦ. ᑖᓐᓇ ᐃᓕᑕᕐᓯᒍᑎ, ᐃᓕᑕᕐᓯᒍᑎᐅᑦᓱᓂ 
ᓄᓇᕕᒻᒥᐅᓂᒃ ᐃᒻᒥᓂᒃ ᐃᓱᒫᓗᒐᑎᒃ ᐊᑦᑕᓇᕐᑐᒨᕐᓱᑎᒃ ᐊᓐᓇᑎᑦᓯᒋᐊᕐᑐᕕᓂᕐᓂᒃ, ᑐᓂᔭᕕᓂᖅ ᐅᑯᓄᖓ 
ᒍᐃᓕᐊᒻ ᑑᒃᑲᒃ, ᔫᓕᐊ ᖁᒫᓗᒃ ᐊᒻᒪᓗ ᔫᒥ ᒍᐃᓕᐊᒻᔅ.

ᓄᓇᕕᒻᒥ ᓴᐱᕐᑌᑑᓂᕐᒥᒃ ᐃᓕᑕᕆᔭᐅᒍᑎ ᐃᓕᑕᕐᓯᒍᑎᐅᕗᖅ 
ᓄᓇᕕᒻᒥᐅᓂᒃ ᐃᓅᓯᕐᒥᓂᒃ ᐅᓗᕆᐊᓇᕐᑐᒨᓚᕿᑎᑦᓯᖃᑦᑕᓯᒪᔪᓂᒃ 
ᐊᓯᒥᓂᒃ ᐊᓐᓇᑎᑦᓯᒐᓱᑦᓱᑎᒃ ᓴᐳᒻᒥᒐᓱᑦᓱᑎᓗᓐᓃᑦ. ᐱᒻᒪᕇᑦ 
ᐃᓱᒪᒋᔭᐅᒋᐊᓖᑦ:

ᔫᓂ 2024ᒥ, ᒥᐊᕆ ᐃᓄᒻᒥᒃ ᑲᑕᑦᑐᒥᒃ ᓯᑯᒥ ᑕᑯᔪᕕᓂᖅ. 
ᐊᑦᑕᓇᕐᑐᒨᓚᕿᒐᓗᐊᕋᒥ ᑲᑕᖃᑎᐅᑐᐃᓐᓇᕆᐊᖃᕐᓂᒥᓄᑦ ᓯᑯᒥ, 
ᐹᕐᖑᑐᕕᓂᖅ ᐸᐅᑎᒥᒃ ᑎᒍᒥᐊᕐᓱᓂ ᑎᑭᐅᑎᒍᓐᓇᓯᑦᓱᓂ ᐃᓄᒻᒧᑦ 
ᐃᒫᓃᑦᑐᒧᑦ.

–	ᐃᑲᔪᕐᓯᒍᓐᓇᓯᔪᕕᓂᖅ ᓯᑯᒨᕐᓱᑎᒃ ᓄᓇᒨᕈᓐᓇᓯᑦᓱᑎᓗ. ᐋᐊ

–	ᒥᐊᕆ ᐊᑦᑕᓇᕐᑐᒨᕐᓂᖃ ᐃᓄᒻᒥᒃ ᐊᑦᑕᓇᕐᑐᒦᑦᑐᒥᒃ 
ᐊᓐᓇᑎᑦᓯᓱᓂ? ᐋᐊ.

ᒥᐊᕆ ᓴᐱᕐᑌᑑᓂᕐᒥᓄᑦ ᐃᓕᑕᕆᔭᐅᒍᑎᑖᕐᓂᒧᑦ ᑎᒃᑯ
ᐊᑕᐅᒍᓐᓇᑐᖅ.

ᐅᑦᑑᑎᒃ ᐱᓂᐊᕐᓂᐅᓯᒪᔪᒧᑦ ᐊᑑᑎᖃᓪᓚᕆᑦᓱᓂ 
ᐱᒻᒪᕆᐅᑦᓱᓂᓗ ᑭᓯᐊᓂ ᐃᓚᕆᔭᐅᒍᑎᑖᕈᑎᐅᒍᓐᓇᖏᑦᓱᓂ 
ᓴᐱᕐᑌᑑᓂᕐᒧᑦ ᐃᓕᑕᕆᔭᐅᒍᑎᑖᕐᓂᒧᑦ:

ᔫᓂ 2024ᒥ, ᒥᐊᕆ ᐱᖃᓐᓈᒥᓂᒃ ᒪᙯᖃᑎᓕᕕᓂᖅ ᑌᓐᓇᓗ 
ᐱᖃᓐᓈᖓ ᓴᕕᒻᒧᑦ ᑭᓕᒻᒪᕆᑦᑐᕕᓂᐅᑦᓱᓂ. ᐊᐅᑦᑐᐹᓘᒐᓗᐊᕐᑎᓗᒍ, 
ᒥᐊᕆ ᐊᑐᕐᑐᕕᓂᖅ ᖃᐅᔨᒪᒍᓯᕐᒥᓂᒃ ᐊᓐᓇᑎᑦᓯᒐᓱᓐᓂᒥᒃ ᑭᓪᓕᖓᓂᒃ 
ᓇᔪᒻᒥᓱᓂ ᐅᖄᓚᑦᓱᓂᓗ ᐃᑲᔪᕐᑐᓴᒧᑦ. ᐃᑲᔪᕐᑕᐅᓐᓂᖏᒃᑯᓂ 
ᑖᑦᓱᒧᖓ, ᒥᐊᕆᐅᑉ ᐱᖃᓈᖓ ᑐᖁᒐᔭᕐᑐᕕᓂᖅ ᐊᐅᖏᕐᓗᓂ.

–	ᐊᕐᕌᒍᕐᓂᒃ ᐱᖓᓱᓂ ᐊᓂᒍᕐᓯᒪᓕᕐᑐᓂᒃ? ᐋᐊ

–	ᒥᐊᕆ ᐊᑦᑕᓇᕐᑐᒧᓐᓂᖄ ᐃᓄᒻᒥᒃ ᐊᓐᓇᑎᑦᓯᒐᓱᑦᓱᓂ 
ᐊᑦᑕᓇᕐᑐᒦᑦᑐᒥᒃ? ᐊᐅᑲ.

ᒥᐊᕆᐅᑉ ᐱᖃᓐᓈᖓ ᐊᑦᑕᓇᕐᑐᒦᑦᑐᕕᓂᐅᒐᓗᐊᕐᑎᓗᒍ, 
ᐃᑲᔪᕐᓯᓂᖓ ᒥᐊᕆᐅᑉ ᐊᑦᑕᓇᕐᑐᒨᓚᕿᒍᑎᒋᓐᓂᖏᓚᐅᖅ, ᑕᒐ 
ᓴᐱᕐᑌᑑᓂᕐᒧᑦ ᐃᓕᑕᕆᔭᐅᒍᑎᑖᕐᓂᒧᑦᑎᒃᑯᐊᑕᐅᒍᓐᓇᖏᑦᑐᖅ.

ᖃᓄᖅ ᖃᐅᔨᒍᓐᓇᖃᑦ ᐃᓄᒃ ᐃᓕᑕᕆᔭᐅᒍᑎᑖᕈᓐᓇᒪᖔᑦ 
ᓴᐱᕐᑌᑑᓂᕐᒥᓄᑦ ᐃᓕᑕᕆᔭᐅᒍᑎᒥᒃ?

ᔫᒥ ᒍᐃᓕᐊᒻᔅ – ᐃᓄᒃᔪᐊᒃ
ᐊᑑᑎᔪᕕᓂᕐᒥ 1980 ᐊᕐᕌᒍᖏᓐᓂ, ᔫᒥ ᓄᖕᖓ ᒍᐃᑖᓗᑦᑐᒧᑦ ᑎᒃᑯ

ᐊᑕᕕᓂᖅ ᐊᓐᓇᑎᑦᓯᓂᕕᓂᖓᓄᑦ ᐱᓕᐴᓯ ᒍᐃᑖᓗᑦᑐᒥᒃ, ᐃᒫᓯᑎᓪᓗᒍ 
ᐃᓄᒃᔪᐊᑉ ᑰᖓᓂ. ᖃᐅᔨᒐᒥ ᓱᒃᑯᐊᕿᓯᒪᔪᒥᒃ ᐱᓕᐴᓯ ᐳᐃᑦᔪᕋᕐᓱᓂ ᓄᐃᒋ
ᐊᓪᓚᕈᓐᓀᒪᑦ, ᔫᒥ ᐃᒫᓄᑦ ᐊᕐᖃᓕᕐᑐᕕᓂᖅ ᑌᒪᓗ ᐊᒧᒍᓐᓇᓯᑦᓱᒍ ᐊᓐᓇᑎᑦᓱᒍ. 
ᓱᑲᑦᑐᒥᒃ ᐃᓱᒪᓂᕕᓂᖓ ᐊᑦᑕᓇᕐᑐᒨᕐᑎᓱᓂᓗ ᐃᒫᓅᕐᓂᕕᓂᖓ ᓄᓇᓕᖓᓂ 
ᐊᑯᓂ ᐊᐅᓚᔨᔭᐅᓂᐊᓕᕐᑐᖅ.
ᓄᓇᕕᒻᒥ ᓴᐱᕐᑌᑑᓂᕐᒥᒃ ᐃᓕᑕᕐᓯᒍᑎᒃ ᐃᓱᒪᒋᔭᖃᓲᖑᕗᖅ ᖃᓄᓪᓗ

ᐊᑎᒋᒃ ᐃᓄᑦᑕᖓᑕ ᓇᒻᒥᓂᖅ ᐊᑦᑕᓇᕐᑐᒨᕐᓂᕕᓂᖓᓂᒃ ᑲᔪᓯᓂᕕᓂᖓᓂᓗ 
ᐊᑦᑕᓇᕐᑐᒦᑦᓱᓂ. ᑖᒃᑯᐊ ᐱᖓᓱᑦ ᑐᓂᓯᕕᐅᔪᑦ ᓄᐃᑕᑎᑦᓯᓂᕐᖁᑦ ᑲᑉᐱ
ᐊᑌᑦᑑᓂᕐᒥᓂᒃ, ᓇᒻᒥᓂᖅ ᐊᑦᑕᓇᕐᑐᒨᕐᑎᖔᕐᓱᑎᐊᓪᓛᑦ ᐊᓐᓇᑎᑦᓯᓱᑎᒃ ᐊᓯᒥᓂᒃ 
ᐃᓄᓐᓂᒃ.

ᒪᑭᕝᕕᑯᑦ ᓄᓇᕕᒻᒥᐅᓕᒫᓂᒃ ᑲᔪᖏᕐᓭᕗᑦ ᐃᓕᑕᕐᓯᖁᑦᓱᒋᑦ ᓄᓇᓕᒻᒥᓂᑦ 
ᑲᑉᐱᐊᑌᑦᑑᓂᕐᒥᒃ ᐱᓂᐊᕐᓂᐅᓯᒪᔪᓂᒃ ᑎᒃᑯᐊᓯᕈᑎᓕᐅᕐᓗᑎᒃ ᑖᑦᓱᒧᖓ 
ᐃᓕᑕᕆᔭᐅᒍᑎᑖᕐᑎᓯᒍᑎᒧᑦ, ᒪᑭᕝᕕᑯᑦ ᖃᕆᑕᐅᔭᒃᑯᑦ ᑕᑯᑦᓴᐅᕕᖓᓂ 
ᐅᕝᕙᓘᓐᓃᑦ ᑐᓴᐅᒪᖃᑎᒌᓐᓂᓕᕆᓂᕐᒥ ᐱᓇᓱᕝᕕᒥ ᑖᒃᑯᐊ ᐊᑐᐃᓐᓇᐅᔪᑦ.

ᐅᒃᓗᒥᒧᑦ ᑎᑭᑦᓱᒍ, ᐋᓐᓂᐊᔪᓂᒃ ᖃᖓᑦᑕᔫᑎᒍᑦ ᑲᒪᒋᔭᖃᖃᑦᑕᓚᐅᕋᑦᑕ 
ᖃᖓᑦᑕᔪᕌᕈᒃᑯᑦ ᑭᖕ ᐃᐊᒃᑯᑦ ᐅᕝᕙᓘᓐᓃᑦ ᒪᕐᕈᓕᐊᕈᒃᑯᑦ. ᑕᒪᓐᓇᐅᒐᓗᐊᕐᑎᓗᒍ 
ᐊᑦᑕᓀᑦᑐᓯᐊᖑᓂᖏᓪᓗ ᖃᓄᑐᐃᓐᓇᕈᓐᓇᓂᖏᓪᓗ, ᐱᓪᓗᒋ, ᑖᒃᑯᐊ ᖃᖓᑦᑕᔫᑦ 
ᐱᔪᓐᓇᓂᖃᑦᓯᐊᐳᑦ ᐃᑭᒻᒪᕕᑦᓴᑭᑐᒐᓗᐊᕐᓱᑎᒃ. ᐊᖏᓂᕐᓴᒥᒃ ᐋᓐᓂᐊᔪᕐᑕᐅᑎᑦᓴᓕ
ᐊᖑᓯᒪᔪᒥᒃ ᐱᑕᖃᕐᐸᑦ ᓱᑲᓐᓂᓴᒥᒃ ᑲᒪᒋᔭᐅᓂᖃᖃᑦᑕᓕᕋᔭᕐᐳᑦ ᐅᐃᒪᓇᕐᑐᑦ 
ᐃᓱᕐᕆᓂᕐᓴᐅᓗᑎᒃᓗ ᐊᓯᐊᓄᑦ ᓄᑦᑎᑕᐅᖃᑦᑕᕋᔭᕐᓱᑎᒃ ᐃᓄᐃᑦ ᐃᓚᖏᓪᓗ.
ᖃᖓᑦᑕᔫᖅ ᑖᔅ8 ᓂᐅᕕᐊᖑᓚᐅᔪᕗᖅ ᓴᓇᔭᐅᒋᐊᓪᓛᓂᖃᓱᓂᓗ 

ᒫᓐᑐᔨᐊᒥ ᐱᔪᓐᓇᓂᖃᑦᓯᐊᓱᑎᒃ ᐱᓇᓱᖃᑎᒌᑦᑐᖁᑎᑦᑕ ᐱᓇᓱᓐᓂᖃᕆ
ᐊᓯᕕᒋᓚᐅᔪᔭᖓᓂ ᐊᓯᑦᔨᑎᕆᓂᖃᓯᑦᓱᑎᒃ ᖃᖓᑦᑕᔫᓕᐊᕆᓯᑦᓱᒍ 
ᓴᓇᒪᓪᓗᑯᕐᑑᓂᐊᓕᕐᑎᓗᒍ ᐋᕐᕿᓱᕐᓯᒪᓂᖃᕐᓗᓂᓗ ᐊᐅᓪᓚᐅᔨᓵᕆᐊᖃᕐᓂᒥᓄᑦ. 
ᓴᓇᒻᒪᖓ ᐊᑕᐅᓯᐅᑦᔭᐅᓯᒪᖕᖏᑐᖅ, ᐱᓇᓱᑦᑕᐅᓯᒪᒐᒥ ᑲᔪᓯᑎᑦᓯᒍᑎᐅᓂᐊᕐᓱᓂ 
ᐃᓗᓯᓕᕆᓂᕐᒥᒃ ᐱᑦᔪᔨᕕᐅᑉ ᑭᖕᖒᒪᑦᓯᒍᑎᖏᓐᓂᒃ. ᓯᓚᑎᓂᑦ ᐱᓯᒪᔪᑦ 
ᓴᓇᓐᓇᓴᓕᐅᕐᓂᒥᒃ ᐱᓇᓱᖃᑎᒌᒍᑎᖃᓲᑦ ᐃᓚᐅᓚᐅᔪᕗᑦ ᐱᐅᓯᒋᐊᕆᑎᑕᐅᑦᓱᑎᒃ 
ᖃᓄᐃᓘᕈᑎᑕᖏᓐᓂᒃ ᐃᓚᐅᓕᕐᑎᓯᓗᑎᒃᓗ ᐱᑕᖃᓪᓚᕆᒋᐊᓕᓐᓂᒃ ᐋᓐᓂ
ᐊᓯᐅᕆᒍᑎᑦᐅᑦᓱᑎᒃ ᐱᐅᒃᑯᑎᓂᒃ. ᑕᒪᒃᑯᐊ ᐱᓇᓱᑕᐅᓂᖏᑦ 18-ᓂ ᑕᕐᕿᓂ 
ᐱᒐᓱᐊᒻᒪᕆᓐᓂᖃᕐᓱᑎᒃ ᐱᓇᓱᑦᑐᓄᑦ ᐱᔭᕇᕐᑕᐅᓕᖃᓚᐅᔪᕗᑦ.

2024 ᐊᕐᕌᒍᖓ ᐱᒋᐊᕐᖃᒥᐅᑎᓪᓗᒍ, ᐃᓄᐃᑦᑯᑦ ᐊᑎᓕᐅᖃᑎᒌᒍ
ᑎᖃᓚᐅᔪᕗᑦ ᐊᕐᕌᒍᕐᓂ 10-ᓂ ᖃᖓᑦᑕᔫᒃᑯᑦ ᐅᓯᖃᑦᑕᓂᕐᒥᒃ 
ᐱᑦᔪᔨᒍᑎᖃᖃᑦᑕᓂᐊᓕᕐᓱᓂ ᐱᓇᓱᒍᑦᔨᒍᑎᑦᓴᑖᕐᓱᓂ ᐱᓇᓱᒍᑦᔨᒍᑎᒋᓂᐊᓕᕐᑕᒥᓂᒃ 
ᑐᓚᑦᑕᕕᒃ ᐃᓗᓯᓕᕆᓂᕐᓄᑦ ᐱᑦᔪᔨᕕᒻᒥᒃ, ᐱᑕᖃᕐᑎᓯᔨᒥᒃ ᐃᓗᓯᓕᕆᓂᑎᒍᑦ 
ᑲᒪᒋᔭᖃᕈᑎᓂᒃ ᐃᓚᐅᒻᒥᑎᓪᓗᒋᑦ ᐃᓄᓕᕆᓂᒃᑯᑦ ᐱᑦᔪᔨᒍᑏᑦ ᓄᓇᓕᓐᓂᒃ 
ᐅᖓᕙᐅᑉ ᓯᑦᔭᖓᓃᑦᑐᓂᒃ ᓄᓇᕕᖕᒥ. ᐊᖏᖃᑎᒌᒍᑎᐅᔪᑦ ᐃᓚᖃᓚᐅᔪᕗᑦ 
ᓯᕗᓪᓕᐹᖑᔪᒥᒃ ᐅᖓᕙᐅᑉ ᓯᑦᔭᖓᓃᑦᑐᓂᒃ ᓄᓇᕕᒻᒥ. ᐊᖏᖃᑎᒋᒍᑏᑦ 
ᐃᓚᖃᓚᐅᔪᕗᑦ ᓯᕗᓪᓕᐹᒥᒃ ᑌᒣᑦᑐᓗᑎᒃ ᐱᓇᓱᐊᓚᖓᓕᕐᓱᓂ ᓄᓇᖁᑕᐅᔪᒥ: 
ᑐᓂᓯᒪᓪᓚᕆᑦᑐᒥᒃ ᐋᓐᓂᐊᔪᓕᕆᓂᑦᓴᒧᑦ ᐃᓂᓪᓚᑕᐅᒪᒍᑎᖃᓱᓂ ᖃᖓᑦᑕᔫᖅ 
ᑖᔅ8-100-ᓕ ᐱᓇᓱᒍᑎᐅᕙᓚᖓᓕᕐᑐᖅ ᐋᓐᓂᐊᔪᓂᒃ ᐁᑦᓯᕋᐅᑎᐅᓗᓂ.
ᐱᓇᓱᖃᑎᒌᑦᑐᖁᑎᕗᑦ ᐊᑐᐃᓐᓇᐅᓯᐊᓪᓚᕆᓚᐅᔪᑦ ᓵᖕᖓᓯᒍᑎᑦᓴᑖᒥᓄᑦ 

ᐅᓐᓃᓄᓇ ᐊᑕᐅᑦᓯᑯᖃᑕᐅᓂᖃᓚᐅᔪᒻᒪᑕ ᐃᓄᐃᑦᑯᑦ ᑐᓂᓯᒪᓂᖏᓐᓄᑦ 
ᓄᑖᓂᒃ ᐱᕙᓪᓕᐊᑎᑦᓯᒍᑎᖃᕈᒪᓕᕐᓂᓄᑦ ᑐᓂᓯᒪᓂᕐᒥᓄᓪᓗ ᑲᔪᓯᔪᒥᒃ 
ᐱᒐᓱᒍᑎᖃᖃᑦᑕᓂᐊᕐᓂᒥᓄᑦ ᐱᐅᓯᒋᐊᕆᓂᕐᒥᒃ ᐱᑦᔪᔨᒍᑎᒥᓐᓂᒃ ᒪᓂᓯᒪᓲᒥᓐᓂᒃ 
ᓄᓇᕕᒻᒥᐅᓄᑦ. ᖃᖓᑦᑕᔫᑎᒍᑦ ᐋᓐᓂᐊᓂᑯᒥᓄᑦ ᐅᐃᒪᐅᑦᔭᐅᒋᐊᖃᓕᕐᑐᓂᒃ 
ᐃᓄᓐᓂᒃ ᐱᔭᑦᓴᖁᑎᓕᒫᑦᑎᓂ ᐋᓐᓂᐊᔪᓂᒃ ᐱᔭᑦᓴᖃᕈᑎᕗᑦ ᐱᑕᖃᓪᓚᕆᒋ
ᐊᖃᕐᓂᐹᖑᒻᒪᑦ ᐱᕕᑦᓴᖏᑎᒍᓪᓗ ᐱᓪᓗᑯᒋᐊᖃᕐᓱᓂ ᐱᑦᔪᔨᒍᑎᒋᕙᑦᑕᑎᒍᑦ. 

ᐅᖓᕙᐅᑉ ᓄᓇᓕᖏᑦ ᐱᔭᖃᕈᓐᓇᓕᕐᖁᑦ 
ᑐᓂᓯᒪᓂᖃᑦᓯᐊᑐᒥᒃ ᖃᖓᑦᑕᔫᒥᒃ 
ᑖᔅ8-100-ᓕᒻᒥ ᐃᓕᖓᓚᖓᔪᒥᒃ ᐋᓐᓂᐊᔪᓂᒃ 
ᐅᐃᒪᓇᕐᑐᓯᐅᕐᑐᖃᓕᕐᐸᑦ ᐊᐅᓪᓚᐅᔨᔨᐅᖃᑦᑕᓂᐊᕐᓱᓂ

ᖃᖓᑦᑕᔫᖏᑦ ᐃᓄᐃᑦ

ᐋᓐᓂᐊᔪᓂᒃ ᐅᐃᒪᓇᕐᑐᓯᐅᕈᑎ ᐅᖓᕙᒥ ᑭᓯᑕᐅᒪᔪᑦ 
ᐱᔭᐅᔪᕕᓃᑦ ᑐᓚᑦᑕᕕᒃ ᐃᓗᓯᓕᕆᓂᕐᒧᑦ ᐱᑦᔪᔨᕕᒻᒥᑦ

917-ᕕᑦᓱᑎᒃ ᖃᖓᑦᑕᔫᑎᒍᑦ ᐋᓐᓂᐊᔪᓂᒃ 
ᐁᑦᓯᕋᕐᑐᕕᓃᑦ ᐊᕐᕌᒍᕐᒥ ᐊᑕᐅᓯᕐᒥ (ᐁᕆᓕ1-ᓗ ᒫᑦᔨ 
31, 2024 ᐊᑯᓐᓂᖓᓂ).

50,000 km² ᓄᓇᒥ ᐊᖏᓂᓕᒻᒥ ᐱᑦᔪᔨᑦᓱᑎᒃ 
ᑕᕐᕋᒥ 55 ᐃᑲᖓᔪᑯᑖᑉ ᖁᓛᓂ.

7,000-ᓂᑦ ᐊᒥᓲᓂᕐᓴᓂᒃ ᐃᓄᓐᓂ ᐱᑦᔪᔭᖃᕐᓱᑎᒃ 
ᐅᖓᕙᒥ ᓄᓇᓕᓐᓂ 7-ᓂ ᓄᓇᓕᓕᓐᓂᒃ

ᖃᖓᑦᑕᔫᖅ ᑕᑯᑦᓴᕉᑎᑎᑕᐅᑦᓴᓕᕋᑕᓚᐅᔪᖅ ᑰᒃᔪᐊᑉ ᒥᕝᕕᖓᓂ ᕕᕈᐊᕆ 
2025-ᒥ. ᐃᓄᐃᑦᑐᑯᓗ ᑐᓚᑦᑕᕕᐅᓪᓗ ᐳᕐᑐᓂᕐᓴᖏᑦ ᒥᕝᕕᒥᖃᑎᐅᓚᐅᔪᒻᒪᑕ 
ᐃᓚᐅᑎᓪᓗᒋᑦ ᑐᓴᕋᑦᓴᓂᐊᕐᑏᑦ ᑕᑯᑎᑦᓯᓛᐱᒋᐊᕐᑐᓱᑎᒃ ᖃᖓᑦᑕᔫᑉ ᖃᓄᑎᒋᓪᓗᐊ 
ᖃᓄᑎᒋᐊᓗᒃ ᓴᓇᔭᐅᓯᒪᓕᕐᓂᖓᓂᒃ ᓄᑕᐅᓯᓕᑎᕐᑕᐅᓯᒪᓂᖓᓂᓪᓗ. ᐋᓐᓂ
ᐊᓯᐅᕆᒍᑎᑕᖏᑦ ᐃᓚᖃᓚᐅᔪᑦ ᐱᐊᕋᕐᑕᖑᕋᑖᑦ ᐅᓯᔭᐅᕕᑦᓴᖏᓐᓂᒃ, 
ᐊᑭᕋᐅᑎᑕᓕᑦᓴᖓᓂᒃ, ᓴᓇᒪᓪᓗᑯᕐᓱᑎᒃ ᐅᓯᓕᕐᑐᑕᐅᕕᑦᓴᖏᓐᓂᒃ, 14-ᓄᓪᓗ 
ᐃᑦᓯᕙᕕᖃᑦᓯᐊᑐᓄᑦ ᐃᑭᒻᒪᕕᑦᓴᑕᖃᕐᓱᓂ. ᓯᕗᓂᖓᒍᑦ, ᐋᓐᓂᐊᔪᓕᕆᒍᑎᑦᓭᑦ 
ᓲᕐᓗ ᐃᓅᓕᕋᑕᖃᐅᑏᑦ ᐃᑐᑦᑎᓯᒪᒐᓚᖃᑦᑕᕆᐊᖃᕐᓯᒪᒻᒪᑕ ᖃᖓᑦᑕᔫᑉ ᐃᓗᐊᓂ 
ᐃᓂᖃᑦᓯᐊᓂᐊᑐᐊᕈᑎᒃ, ᑕᒪᓐᓇ ᑐᓴᕋᑦᓴᓯᐊᖑᔪᖅ ᑕᒪᖏᓐᓄᑦ ᐋᓐᓂᐊᔨᐊᓕᓐᓄᓗ 
ᐋᓐᓂᐊᔪᓕᕆᔪᓄᓪᓗ ᐱᓇᓱᒍᓐᓇᓕᕐᒪᑕ ᐊᑦᑕᓇᖕᖏᓂᕐᓴᒥ ᐱᓇᓱᑦᑕᒥᓂᒃᓗ 
ᐱᑦᓯᐊᓂᕐᓴᐅᓇᕐᑐᒥᒃ ᐱᓇᓱᒻᒪᕆᒋᐊᖃᓕᕐᓗᑎᒃ. ᖃᖓᑦᑕᔫᖅ ᐱᐅᒃᑯᑎᖃᕐᒥᔪᖅ 
ᐃᑯᒪᐅᑎᓕᐅᕈᑎᒥᒃ ᓱᕐᖁᐃᑐᒥᒃ ᐃᖏᕐᕋᖏᓐᓇᖃᑦᑕᕈᑎᑦᓴᒥᓂᒃ ᕿᑲᓚᐅᕐᑐᕆ
ᐊᖃᓕᑐᐊᕈᑎᒃ.

ᑕᒐᑕᒐ ᐊᑐᕐᑕᐅᓕᕐᓱᓂ, ᖃᖓᑦᑕᔫᖅ ᑖᔅ8-100-ᓕᒃ ᐱᓪᓗᑯᒋᐊᓕᓐᓂᒃ 
ᐅᐃᒪᓇᕐᑐᓯᐅᑎᓕᐊᖑᒪᔪᖅ ᐊᖏᔪᑲᓪᓚᒥᒃ ᐱᐅᓯᒋᐊᕆᓂᖃᓛᓕᕐᑐᖅ 
ᐅᐃᒪᓇᕐᑐᒥᒃ ᐋᓐᓂᐊᔪᓂᒃ ᐱᑦᔪᔨᒍᑎᐅᖃᑦᑕᓕᕈᓂ ᐅᖓᕙᐅᑉ ᓄᓇᓕᖏᓐᓂ 
ᐱᓇᓱᖃᑎᒌᑦᑐᖁᑎᑦᑎᒍᓪᓗ ᐃᖏᕐᕋᑎᑦᓯᒍᑎᑦᑎᓂᒃ ᐃᓂᓪᓚᓯᒪᑦᓯ
ᐊᓂᕐᓴᕈᐃᓗᓂ. ᖃᖓᑦᑕᔫᖅ ᐋᓐᓂᐊᔪᓂᒃ ᐁᑦᓯᑲᑕᒍᓐᓇᖃᑦᑕᓚᖓᓕᕐᑐᖅ 
ᐅᓪᓗᑕᒫᑦ ᐊᑐᐃᓐᓇᐅᓗᓂ 24-ᓂ ᑫᕙᓪᓚᒍᓯᕐᓂ ᐅᓪᓗᓂ ᓯᑕᒪᐅᔪᖕᖏᒐᕐᑐᓂ 
ᐊᑐᐃᓐᓇᐅᓯᐊᕐᓱᑎᒃ ᑐᓂᒪᑦᓯᐊᑐᓂᒃ ᐋᓐᓂᐊᓯᐅᕐᑎᖃᕐᓱᓂ.

ᐱᑕᖃᕐᑎᓯᒍᑎᒋᕙᑦᑕᒥ ᐊᓯᐊᒎᕐᑐᓂᒃ ᐃᓗᓪᓕᒍᑎᒋᓯᒪᓲᒥᓂᒃ ᓄᓇᖃᑦᓯ
ᐊᕈᒪᓂᕐᒨᓕᖓᔪᓂᒃ ᑕᕐᕋᓕᒻᒥ, ᑲᑎᕕᒃ ᓄᓇᓕᓕᒫᑦ ᐊᕙᑎᓕᕆᓂᕐᓄᑦ ᐊᔪᖀᒋ
ᐊᕐᓂᓄᑦ ᑲᑎᖕᖓᔨᖏᑦ ᓇᐅᑦᓯᑐᓱᖑᒋᕗᑦ ᓱᕐᕋᑕᐅᓂᐅᒐᔭᕐᑐᓂᒃ ᖃᐅᔨᓴᕐᓂᒥᒃ 
ᐱᓇᓱᒍᑎᓂᒃ ᐃᓕᖓᔪᓂᒃ ᓄᓇᕕᒻᒧᑦ.

ᓱᓇᐅᕚᑦ ᓱᕐᕋᑕᐅᓂᐅᒐᔭᕐᑐᓂᒃ ᖃᐅᔨᓴᕐᓃᑦ? ᐸᕐᓇᓂᐅᔪᖅ ᑐᑭᑕᕆᖃᑦᑕᓂ
ᐅᑦᓱᓂᓗ ᐊᑐᕐᑕᐅᓲᖅ ᖃᐅᔨᓴᕈᑎᐅᑦᓱᓂ ᐃᓱᐃᑦᑐᒧᓪᓗ ᐃᓱᐊᕐᑐᒧᓪᓗ 
ᓱᕐᕃᓂᕆᒐᔭᕐᑕᖏᓐᓂᒃ ᓴᓇᓂᕐᓂᒃ ᐱᕙᓪᓕᐊᑎᑦᓯᒍᑎᐅᔪᑦ ᓱᕐᕃᓂᖃᕐᓗᑎᒃ 
ᓄᓇᐅᑉ ᐊᕙᑎᖓᓂᒃ, ᐱᑦᓴᑖᕐᕕᓴᓂᒃ, ᓄᓇᕕᒻᒥᐅᓗ ᐃᓅᓯᖏᑕ ᐱᐅᔫᓂᑦᓴᖏᓐᓂᒃ. 
ᖃᐅᔨᓴᕐᓂᒥᒃ ᐱᓇᓱᒍᑏᑦ ᓱᕐᖁᐃᑐᒥᒃ ᐃᓄᓕᒫᓄᑦ ᑐᓴᐅᒪᔭᐅᒋᐊᓕᓐᓂᒃ ᑐᑭᓯᓂ
ᐊᕐᕕᐅᒋᐊᖃᕐᓂᖏᓐᓂᓗ ᐱᓇᓱᒍᑎᐅᕗᖅ ᐃᓱᒪᖃᖃᓯᐅᑦᔨᓯᒪᑦᓱᓂ ᐊᑕᐅᓯᐅᓈᕐᑎᑐᑦ 
ᐃᓄᑐᐃᓐᓀᑦ, ᐱᓇᓱᒐᖃᕐᕕᖁᑎᐅᔪᓪᓗ, ᓄᓇᓖᓪᓗ ᐃᒃᓕᓇᕐᑐᖁᑎᖏᓐᓂᒃ.

ᑌᒪᓕ ᖃᐅᔨᓴᕐᓂᒥᒃ ᐱᓇᓱᑦᑕᖃᕐᓂᖅ ᐱᓪᓗᑯᒋᐊᖃᓱᖑᒻᒪᑦ, ᐊᑕᐅᓯᑐᐃᓐᓇ
ᐅᖏᑦᑐᓗ ᐃᓕᖓᓱᖑᑦᓱᓂ ᐱᓇᓱᑦᑕᐅᔪᕗᑦ, ᑲᑎᕕᒃ ᓄᓇᐅᑉ ᐊᕙᑎᖓᓄᑦ ᐊᔪᕿᒋ
ᐊᕐᑎᐅᓂᕐᒧᑦ ᑲᑎᒪᔨᖏᑦ ᐃᓱᒪᕗᑦ ᐱᒻᒪᕆᐅᑎᑕᐅᓗᑎᒃ ᖁᕝᕙᑎᕆᒍᑎᐅᔪᑦᓴᐅᒋ
ᐊᖏᑦ ᑐᑭᓯᒪᔭᐅᒍᑎᑦᓴᖏᑦ ᑕᒪᒃᑯᐊ ᐱᓇᓱᑦᑕᐅᒍᑎᖏᑦᑕ ᑐᑭᓯᒪᔭᐅᒍᑎᑦᓴᖏᑦ 
ᐃᓕᖓᓂᖃᕐᐸᑐᑦ ᓄᓇᕕᖕᒧᑦ. ᑐᑭᓯᒪᒻᒥᔪᒍᑦ ᐱᒻᒪᕆᐅᓂᖃᕆᐊᖏᑦ ᐃᓄᓕᒫᑦ 
ᐃᓚᐅᔭᕆᐊᖃᕐᓂᖏᑕ ᐱᓇᓱᑦᑕᐅᓯᔪᑦ ᐱᕙᓪᓕᐊᑎᑕᐅᒋᐊᖕᖓᓂᖏᓐᓄᑦ ᓱᕐᖁᐃᑐᒥᒃ 
ᓄᓇᓖᓪᓗ ᓄᓇᓕᓕᒫᓪᓗ ᐃᓱᒫᓗᒍᑎᖏᑦ ᑐᓴᐅᒪᔭᐅᑦᓯᐊᓂᖃᖁᓪᓗᒋᑦ.

ᓄᓇᕕᒻᒥ, ᐅᓪᓗᒥᓂᑕᐅᓂᕐᓴᐅᓕᕐᑐᑦ ᐊᖏᖃᑎᒌᒎᑎᐅᓯᒪᔪᑦ ᐱᑕᖃᕐᑎᓯᔭᖑᔭ
ᑎᐅᓕᕐᐳᑦ ᐱᖁᔭᕐᔪᐊᑎᒍᑦ ᓴᐳᑦᔭᐅᒪᓂᓕᓐᓂᒃ ᐱᓇᓱᒍᑎᓂᒃ ᐃᓕᖓᔪᓂᒃ 
ᓱᕐᕋᑕᐅᓂᑦᓴᓂᒃ ᕿᒥᕐᕈᔭᖃᕐᓂᓄᑦ ᑖᒃᑯᐊ ᓄᐃᑕᐅᓯᒪᔪᑦ ᐱᓇᓱᖃᑎᒌᒍᑎᐅᑦᓱᑎᒃ 
ᓄᓇᕕᐅᑉ ᐃᓄᑐᐃᓐᓇᖏᓐᓄᑦ ᐋᓪᓚᓄᑦ ᑯᔩᓄᑦ, ᓈᔅᑳᐱᓄᓪᓗ, ᑲᕙᒪᑐᖃᒃᑯᓄᓪᓗ, 
ᓄᓇᖁᑎᓕᓐᓄᓗ, ᓄᓇᓕᓪᓚᐅᔪᓪᓗ ᑲᕙᒪᖏᓐᓄᑦ. ᓄᓇᕕᒻᒥ, ᓯᑕᒪᐅᓕᖓᔪᓂᒃ 
ᐊᑦᔨᒌᖕᖏᑐᓂᒃ ᐃᓕᒃᑯᑐᓂᒃ ᐱᓇᓱᒍᑎᖃᑐᐃᓐᓇᕆᐊᖃᓲᑦ ᐱᕙᓪᓕᐊᑎᑦᓯᓂᕐᒥᒃ 
ᐱᓇᓱᒍᑎᓂᒃ ᓇᓃᓐᓂᒥᓂᒃ ᑐᖕᖓᕕᓕᓐᓂᒃ, ᖃᓄᐃᑦᑐᓂᕐᒥᓂᒃᓗ, ᓱᓇᐅᓂᕐᒥᓂᒃᓗ, 
ᖃᓄᐃᓘᕈᑎᐅᓂᕐᒥᓂᒐᓴᒃ. ᑲᒃᑯᐊᑕᒐ ᐃᒣᓐᓂᕃᒍᑏᑦ ᐱᓇᓱᒍᑎᐅᓲᓂᒃ ᐃᓚᖃᕐᓱᑎᒃ 
ᓄᓇᖑᐊᓂᒃ ᓄᐃᑕᑎᑦᓯᔪᓂᒃ ᐊᑐᕐᑕᐅᕕᖏᓐᓂᒃ:

1.	ᓄᓇᓕᕐᓚᐅᑉ ᑲᕙᒪᖓᑕ ᓄᓇᐅᑉ ᐊᕙᑎᖓᓄᓪᓗ ᐃᓅᑦᔪᓯᐅᔪᓂᓪᓗ 
ᓱᕐᕃᓂᐅᒍᓐᓇᑐᓂᒃ ᖃᐅᔨᓴᕈᑎᖏᑦ ᕿᒥᕐᕈᓂᕐᓂᓗ ᐱᓇᓱᒍᑎᖏᑦ, 
ᐃᓂᓪᓚᑕᐅᒪᓂᖃᕐᓱᑎᒃ 1975-ᒥ ᔦᒥᓯ ᐯᓪᓗ ᑯᐯᒃᓗ ᑕᕐᕋᖓᑕ 
ᐊᖏᖃᑎᒌᒍᑎᖏᓐᓄᑦ ᐊᑐᕐᑕᐅᓂᖃᕐᓱᑎᒃᓗ ᐱᓇᓱᑦᑕᐅᔪᓄᑦ ᓄᓇᓕᕐᓚᐅᑉ 
ᐊᖓᔪᕐᖃᐅᕕᖓᓂᓗ ᓄᓇᕕᐅᓪᓗ ᓄᓇᕐᐸᖓᓂ. ᑖᒃᑯᐊ ᓯᕗᓕᕐᑕᐅᕗᑦ 
ᑲᑎᕕᒃ ᓄᓇᓕᓕᒫᑦ ᐊᕙᑎᓕᕆᓂᕐᒧᑦ ᑲᑎᒪᔨᖏᓐᓄᑦ.

2.	ᑲᕙᒪᑐᖃᒃᑯᑦ ᓄᓇᐅᑉ ᐊᕙᑎᖓᓂᓪᓗ ᐃᓄᐃᓪᓗ ᐃᓅᑦᔪᓯᖏᑕ 
ᓱᕐᕋᑕᐅᓂᑦᓴᖏᓂᒃ ᖃᐅᔨᓴᕈᑎᖏᓪᓗ ᕿᒥᕐᕈᓂᕐᒥᓗ ᐱᓇᓱᒍᑎᖏᑦ, 
ᐃᓂᓪᓚᑕᐅᓯᒪᖃᑕᐅᒋᕗᑦ ᔦᒥᓯ ᐯᓪᓗ ᑯᐯᒃᓗ ᑕᕐᕋᖓᑕ 
ᐊᖏᖃᑎᒌᒍᑎᖏᓐᓄᑦ. ᑖᒃᑯᐊ ᐊᑐᕐᑎᑕᐅᓲᖑᔪᑦ ᐱᓇᓱᑦᑕᐅᔪᕗᑦ 
ᑲᕙᒪᑐᖃᒃᑯᑦ ᐊᖓᔪᕐᖃᐅᕕᖏᓐᓄᑦ ᓄᓇᕕᐅᑉ ᓄᓇᕐᐸᖓᓂ. ᓄᓇᕕᒃ 
ᓯᕗᓕᕐᑕᐅᒪᑦ ᓄᓇᐅᑉ ᐊᕙᑎᖓᓄᓪᓗ ᐃᓅᖃᑎᒌᑦᑐᓗ ᐃᓅᑦᔪᓯᖏᑕ 
ᓱᕐᕋᑕᐅᓂᑦᓴᖓᓂᒃ ᕿᒥᕐᕈᓂᕐᒥᒃ ᑲᑎᖕᖓᔨᐅᕕᓕᓐᓄᑦ (COFEX-North) 
ᑖᒃᑯᐊᓗ ᐃᑉᐱᒋᔭᖃᓱᑦᑎᐅᓂᕐᒥᒃ ᑲᑎᒪᔨᖏᓐᓄᑦ.

3.	ᐱᕙᓪᓕᐊᑎᑦᓯᒍᑎᐅᔪᑦ ᓱᕐᕃᓂᑦᓴᖏᓐᓂᒃ ᕿᒥᕐᕈᓂᕐᓄᑦ ᐱᓇᓱᒍᑎᐅᔪᑦ 
ᐊᑐᓕᕐᑎᑕᐅᓂᖃᓯᒪᕗᑦ ᐱᓇᓱᑦᑕᐅᔪᓄᑦ ᓄᓇᕕᐅᑉ ᑕᕆᐅᖁᑎᖓᑕ 
ᓄᓇᖁᑎᖏᓐᓂ ᐃᖏᕐᕋᑎᑕᐅᕙᓪᓕᐊᓯᒪᓂᖃᕐᓱᓂ 2008-ᒥ ᓄᓇᕕᒻᒥᐅᑦ 
ᐃᓄᐃᑦ ᓄᓇᑖᕐᓂᓄᑦ ᐊᖏᖃᑎᒌᒍᑎᖏᓐᓄᑦ. ᓄᓇᕕᐅᑉ ᑕᕆᐅᖓᑕ 
ᓄᓇᖁᑎᖏᓐᓄᑦ ᐸᕐᓇᓂᕐᓄᑦ ᑲᑎᖕᖓᔩᓪᓗ, ᐱᒻᒪᕆᐅᒋᐊᓪᓚᒥᑎᓪᓗᒍ, 
ᓄᓇᕕᐅᑉ ᑕᕆᐅᖓᑕ ᓄᓇᖁᑎᖏᓐᓂ ᓱᕐᕋᑕᐅᓂᐅᒐᔭᕐᑐᓂᒃ ᕿᒥᕐᕈᓂᕐᒥᒃ 
ᑲᑎᖕᖓᔩᐅᔪᑦ ᑐᕃᓐᓇᑐᒥᒃ ᐱᓇᓱᑦᑕᐅᔪᓄᑦ ᐊᑦᑐᐊᓂᖏᑦ.

	 ᐃᒪᕐᐱᒦᑦᑐᓂᓕ ᓄᓇᕕᐅᑉ ᐃᓄᑐᐃᓐᓇᖏᑕ ᐊᒥᕐᖃᖃᑎᒌᒍᑎᖃᕐᕕᖏᓐᓂ 
ᐱᔪᓐᓇᐅᑎᓂᓪᓗ ᐱᔭᑦᓴᖁᑎᑕᖏᓐᓂᓗ ᖃᓕᕇᑦᑐᓂᒃ ᐋᓪᓚᓂᒃ ᑯᔩᓂᒃ 
ᐃᔫᒥᐅᓂᒃ ᐃᓐᓄᐃᓯᒪᖃᑎᖃᕐᓱᑎᒃ ᓄᓇᕗᓪᓗ ᐃᓄᑐᐃᓐᓇᖏᓐᓂᒃ, 
ᓯᑕᒪᑦ ᓄᓇᒥᒃ-ᐊᑐᕐᑕᖃᕐᓂᓄᑦ ᐸᕐᓇᕈᑎᐅᓯᒪᔪᓂᒃ ᓱᕐᕋᑕᐅᓂᐅᒐᔭᕐᑐᓄᓪᓗ 
ᖃᐅᔨᓴᕐᓂᒧᑦ ᐱᓇᓱᒐᖃᕐᕕᐅᔪ ᓴᕐᕿᑎᑕᐅᓯᒪᓂᖃᕐᐳᑦ ᓄᓇᕕᒻᒥᐅᑦ 
ᐃᓄᐃᑦ ᓄᓇᑖᕐᓂᓄᑦ ᐊᖏᖃᑎᒌᒍᑎᖏᓐᓄᑦ. ᐱᓇᓱᒍᑎᖃᓛᓕᕐᑎᓗᒋᑦ 
ᓱᕐᕋᑕᐅᓂᑦᓴᓄᑦ ᖃᐅᔨᓴᕐᓂᐅᒋᐊᓕᓐᓂᒃ.

4.	2019 ᐊᕐᕌᒍᖓᓂ ᓱᕐᕋᑕᐅᓂᕐᒥᒃ ᖃᐅᔨᓴᕈᑏᑦ ᐱᖁᔭᖏᑦ 
ᓇᓗᓀᕆᓂᖃᕐᐳᑦ ᐱᓇᓱᒍᑎᓂᒃ ᖃᐅᔨᓴᕈᑎᐅᑦᓱᑎᒃ ᓱᕐᕃᓂᕆᓯᒪᔭᖏᓐᓂᒃ 
ᑲᓇᑕᒥ ᐊᖏᔪᖑᐊᖑᑦᓱᑎᒃ ᐱᓇᓱᑦᑕᐅᔪᑦ. ᑕᒪᓐᓇ ᐱᓇᓱᒍᑎᐅᔪᖅ 
ᓄᐃᑕᑎᑦᓯᔪᖅ ᐅᓄᕐᓯᕙᓪᓕᐊᓂᖏᓐᓂᒃ ᐃᓄᓕᒫᑦ ᐃᓚᐅᓂᖏᓐᓂᒃ 
ᓄᐃᑕᑎᑦᓯᓯᐊᕐᓂᖏᓐᓂᓗ ᖃᐅᔨᓴᕐᓂᓂᒃ ᓯᕗᓕᕐᑕᐅᔪᓂᒃ 
ᓱᕐᕋᑕᐅᓂᐅᖓᔭᕐᑐᓂᒃ ᕿᒥᕐᕈᔨᐅᓂᕐᒥᒃ ᐱᓇᓱᒐᖃᕐᕕᖓᓄᑦ ᑲᓇᑕᐅᑉ, 
ᐱᐅᓯᒋᐊᕆᓂᐅᑦᓱᓂ ᐃᓚᐅᓂᖏᓐᓂᒃ ᓄᓇᖃᕐᖄᓯᒪᔪᑦᑎᒃ ᐃᓅᖃᑎᒌᑦᑐᓂᒃ, 
ᐱᑕᖃᓪᓗᐊᕈᓐᓀᑎᑦᓯᓂᐅᑦᓱᑎᒃᓗ ᓱᕐᕋᑕᐅᓂᕐᒥᒃ ᕿᒥᕐᕈᓂᐅᔪᑦ ᑖᒃᑯᓭᓐᓀᑦ 
ᐱᓇᓱᑦᑕᐅᓚᐅᔪᑦ ᐱᒋᐊᓪᓚᑕᐅᓂᖏᓐᓂᒃ ᑕᒪᒃᑯᐊ ᑕᐅᑐᕐᖁᕈᑎᐅᔪᑦ 
”ᐊᑕᐅᓯᕐᒥᒃ ᐱᓇᓱᑦᑕᐅᔪᖃᕐᓂᒥᒃ, ᐊᑕᐅᓯᕕᓪᓗᓂ ᕿᒥᕐᕈᔭᐅᓯᒪᔪᒥᒃ.”

ᓱᕐᕋᑕᐅᓂᐅᒐᔭᕐᑐᓂᒃ ᖃᐅᔨᓴᕐᓂᖅ ᓄᓇᕕᖕᒥ

ᐱᐅᓯᕆᔭᐅᖏᓐᓇᓱᖑᖕᖏᑐᒥᒃ ᐱᔪᖃᕐᓂᖅ:

ᑲᑎᕕᒃ ᓄᓇᓕᓕᒫᑦ ᐊᕙᑎᓕᕆᓂᕐᒧᑦ ᑲᑎᒪᔨᖏᑦ, ᐃᓚᖃᕐᓱᑎᒃ 
ᒪᑭᕝᕕᒥᓪᓗ ᐋᓪᓚᓂᓪᓗ ᓈᔅᑳᐱᓂᒃ ᑲᒍᐊᒍᐊᑦᓯᑲᒫᒃᒥᐅᓂᒃ, 
ᑐᖕᖓᓱᑦᑎᓯᔨᐅᖃᑎᒌᓛᕐᐳᑦ ᓱᕐᕋᑕᐅᒍᑎᐅᒍᓐᓇᑐᑦ ᖃᐅᔨᓴᕐᑕᐅᒍᑎᖏᓐᓂᒃ 
ᓄᓇᓕᓕᒫᑦ ᑲᑎᒪᓂᐊᕈᓯᖃᕐᑎᑕᐅᒍᑎᖏᓐᓂᒃ 2025-2026 ᐊᕐᕌᒍᖏᓐᓂ. 
ᑕᒪᓐᓇ ᓯᕗᓂᖃᕈᑎᐅᔪᖅ ᐅᓄᕐᓯᒋᐊᕆᒐᔭᕐᓂᒥᒃ ᖃᐅᔨᒪᔭᐅᓂᑦᓴᖏᓐᓂᒃ 
ᓱᕐᕃᓂᖃᕈᑎᐅᔪᑦ ᖃᐅᔨᓴᕐᑕᐅᓂᑦᓴᖏᑕ ᐱᓇᓱᑦᑕᐅᒍᑎᖏᓐᓂᒃ 
ᓄᓇᕕᒻᒥ ᐅᖃᖃᑎᒌᒍᑎᖃᕐᓂᐅᓗᓂᓗ ᖃᓄᖅ ᓄᓇᕕᐅᑉ ᓄᓇᓕᖏᑦ 
ᐃᓚᐅᓂᖃᕈᒪᒻᒪᖔᑕ ᐱᓇᓱᒍᑎᑦᓴᑖᕐᑕᐅᓗᑎᒃᓗ ᐃᓚᐅᒍᑎᑦᓴᒥᓂᒃ 
ᐱᕙᓪᓕᐊᑎᑦᓯᒍᑎᐅᔪᑦ ᓴᓇᓂᕐᓂᒃ ᑐᑭᓯᓂᐊᕈᑎᐅᓕᕐᐸᑕ.

ᑐᑭᓯᒋᐊᒃᑲᓂᕈᒪᒍᕕᑦ ᐃᓕᖓᔪᓂᒃ ᓱᕐᕃᓂᐅᒐᔭᕐᑐᓂᒃ ᖃᐅᔨᓴᕈᑎᐅᔪᑦ 
ᐱᓇᓱᑦᑕᐅᒍᑎᖏᓐᓂᒃ ᖃᓄᕐᓗ ᐃᓚᐅᒐᔭᕐᒪᖔᕐᐱᑦ, ᑕᑯᒋᐊᕈᓐᓇᐳᑎᑦ 
ᑲᑎᕕᒃ ᓄᓇᓕᓕᒫᑦ ᐊᕙᑎᓕᕆᓂᕐᒧᑦ ᑲᑎᒪᔨᖏᑕ ᑕᑯᓇᓱᑦᑕᐅᕕᖓᓂ 
ᐅᕙᓂ: https://keac-ccek.org/en/impact-assessment-in-nunavik/. 
ᖃᕆᑕᐅᔭᑎᒍᓪᓗ ᐊᒃᓚᕕᒋᒍᓐᓇᒥᑦᓱᒋᑦ ᑲᑎᕕᒃ ᓄᓇᓕᓕᒫᑦ 
ᐊᕙᑎᓕᕆᓂᕐᒧᑦ ᑲᑎᒪᔨᒃᑯᑦ ᐸᐸᑕᐅᕕᖓᑦ ᐅᕗᖓ ᑐᕌᕐᑎᓗᒋᑦ 
keac-ccek@krg.ca.

ᓄᓇᖃᑦᓯᐊᕈᒪᒧᑦ ᑲᑎᕕᒃ ᐊᕙᑎᓕᕆᓂᕐᒧᑦ ᐊᔪᖀᒋᐊᕐᑏᑦ ᑲᑎᒪᔩᑦ
Comité consultatif de l’environnement Kativik
Kativik Environmental Advisory Committee

ᓯᓵᓯᐱᓯᓵᓯᐱ

ᑰᑦᔪᐊᕌᐱᒃᑰᑦᔪᐊᕌᐱᒃ

ᐅᒥᐅᔭᖅᐅᒥᐅᔭᖅ

ᐃᓄᑦᔪᐊᖅᐃᓄᑦᔪᐊᖅ

ᐳᕕᕐᓂᑐᖅᐳᕕᕐᓂᑐᖅ

ᐊᑯᓕᕕᒃᐊᑯᓕᕕᒃ

ᐃᕗᔨᕕᒃᐃᕗᔨᕕᒃ

ᓴᓪᓗᐃᑦᓴᓪᓗᐃᑦ

ᑲᖏᕐᓱᔪᐊᖅᑲᖏᕐᓱᔪᐊᖅ

ᖁᐊᕐᑕᖅᖁᐊᕐᑕᖅ

ᑲᖏᕐᓱᒃᑲᖏᕐᓱᒃ

ᐊᐅᐸᓗᒃᐊᐅᐸᓗᒃ

ᑕᓯᐅᔭᖅᑕᓯᐅᔭᖅ

ᑰᑦᔪᐊᖅᑰᑦᔪᐊᖅ

ᑲᖏᕐᓱᐊᓗᑦᔪᐊᖅᑲᖏᕐᓱᐊᓗᑦᔪᐊᖅ

ᑲᒍᐊᒍᐊᑦᓯᑲᒪᒃᑲᒍᐊᒍᐊᑦᓯᑲᒪᒃ

ᓯᓵᓯᐱᓯᓵᓯᐱ

ᑰᑦᔪᐊᕌᐱᒃᑰᑦᔪᐊᕌᐱᒃ

ᐅᒥᐅᔭᖅᐅᒥᐅᔭᖅ

ᐃᓄᑦᔪᐊᖅᐃᓄᑦᔪᐊᖅ

ᐳᕕᕐᓂᑐᖅᐳᕕᕐᓂᑐᖅ

ᐊᑯᓕᕕᒃᐊᑯᓕᕕᒃ

ᐃᕗᔨᕕᒃᐃᕗᔨᕕᒃ

ᓴᓪᓗᐃᑦᓴᓪᓗᐃᑦ

ᑲᖏᕐᓱᔪᐊᖅᑲᖏᕐᓱᔪᐊᖅ

ᖁᐊᕐᑕᖅᖁᐊᕐᑕᖅ

ᑲᖏᕐᓱᒃᑲᖏᕐᓱᒃ

ᐊᐅᐸᓗᒃᐊᐅᐸᓗᒃ

ᑕᓯᐅᔭᖅᑕᓯᐅᔭᖅ

ᑰᑦᔪᐊᖅᑰᑦᔪᐊᖅ

ᑲᖏᕐᓱᐊᓗᑦᔪᐊᖅᑲᖏᕐᓱᐊᓗᑦᔪᐊᖅ

ᑲᒍᐊᒍᐊᑦᓯᑲᒪᒃᑲᒍᐊᒍᐊᑦᓯᑲᒪᒃ

ᓱᕐᕋᑕᐅᓂᑦᓴᓂᒃ ᖃᐅᔨᓴᕐᓂᓂᒃ ᐱᓇᓱᒍᑏᑦ

ᐊᕕᑦᑐᓯᒪᔪᖅ 23-ᒦᑦᑐᑦ ᔦᒥᓯ ᐯᓪᓗ ᑯᐯᒃᓗ ᑕᕐᕋᖓᑕ ᐊᖏᖃᑎᒌᒍᑎᖏᓐᓂ

ᐊᕕᑦᑐᓯᒪᔪᖅ 22-ᒦᑦᑐᑦ ᔦᒥᓯ ᐯᓪᓗ ᑯᐯᒃᓗ ᑕᕐᕋᖓᑕ ᐊᖏᖃᑎᒌᒍᑎᖏᓐᓂ

ᓄᓇᕕᐅᑉ ᑕᕆᐅᖁᑎᖓᑕ ᓄᓇᖁᑎᖏᑦ Zone A-ᒦᑦᑐᑦ

ᓄᓇᕕᐅᑉ ᑕᕆᐅᖁᑎᖓᑕ ᓄᓇᖁᑎᖏᑦ Zone B-ᒦᑦᑐᑦ

ᓄᓇᕕᐅᑉ ᑕᕆᐅᖁᑎᖓᑕ ᓄᓇᖁᑎᖏᑦ Zone C-ᒦᑦᑐᑦ

ᓄᓇᕕᒻᒥᐅᑦ ᐃᓄᐃᑦ ᓄᓇᑖᕐᓂᒧᑦ ᐊᖏᖃᑎᒌᒍᑎᖏᓐᓃᑐᑦ ᓇᓪᓕᖁᐊᕇᒥᒃ ᐊᑐᕐᑕᖃᕐᕖᑦ ᓄᓇᓯᒪᕕᐅᑦᓱᑎᒃᓗ

ᑲᕙᒪᑐᖃᒃᑯᑦ ᓄᓇᖁᑎᖏᑦ

31

ᑕ
ᕐᕋᓕ

ᒃ



2019-ᖑᑎᓪᓗᒍ, ᓂᕐᑐᓇᕐᑐᖁᑕᐅᔪᖅ ᕿᓐᓄᐊᔪᐊᑉ ᓱᓗᖓ 
ᐃᓕᑕᕆᔭᐅᓂᑕᓚᐅᔪᕗᖅ ᓱᓕᒻᒪᕆᓐᓂᒥᒃ ᐅᖃᐅᓯᖃᓚᖓᔪᑦ ᐃᕐᖃᑐᕕᓐᓂ 
ᒫᓂᑑᐸᒥ ᐊᑐᖃᑦᑕᓚᖓᓕᕐᑎᓗᒋᑦ. ᑌᒪ ᐊᓱᐃᓛ, 2020-ᖑᓕᕐᑎᓗᒍ, 
ᐃᕐᖃᑐᐃᕕᕐᔪᐊᖅ Prince Edward Island-ᒦᑦᑐᖅ ᑲᔪᓯᑎᑦᓯᒍᑎᖃᓯᓚᐅᔪᒋᕗᖅ 
“ᕿᓐᓄᐊᔪᐊᑉ ᓱᓗᖓᑕ ᐱᕙᓪᓕᐊᑎᑦᓯᒍᑎᐅᓂᖓᓂᒃ,” ᐱᒍᓐᓇᓯᑎᑦᓯᒍᑎᒋᓯᑦᓱᒍ 
ᐃᓄᒃ ᐅᖃᒻᒪᕆᓐᓂᒥᒃ ᐊᑐᑎᓯᔪᖅ ᐊᑐᕈᓐᓇᓂᐊᓕᕐᑎᓗᒍ ᕿᓐᓄᐊᔪᐊᑉ 
ᓱᓗᖓᓂᒃ ᑌᒫᑦᓭᓇᖅ ᑯᑎᐅᑉ ᐅᖃᐅᓯᖏᓐᓂᒃ ᐸᑎᒻᒥᓱᑎᒃ ᓱᓕᒻᒪᕆᓐᓂᒥᒃ 
ᐅᖃᓱᖑᒻᒪᑕ. ᕿᓐᓄᐊᔪᐊᑉ ᓱᓗᖓᓂᒃ ᐊᑐᖓᕈᒪᔪᑦ ᐅᖃᒻᒪᕆᓐᓂᖃᓕᕈᑎᒃ 
ᑎᒍᒥᐊᕐᓗᒍ ᐅᖃᒻᒪᕆᓐᓂᒥᓂᒃ ᓱᓕᑦᓯᐊᓂᕋᐅᑎᒥᓂᒃ ᐅᖄᒍᓐᓇᑐᑦ ᐅᕝᕙᓘᓐᓃᑦ 
ᐅᖃᐅᓯᐅᓯᒪᔪᓄᑦ ᓱᓕᓂᕋᕐᓗᓂ, ᐊᒃᓚᓯᒪᔪᓂᒃᓗ ᓱᓕᓂᕃᓗᓂ, ᐅᕝᕙᓘᓐᓃᑦ 
ᐊᒃᓚᓯᒪᔪᑎᒍᑦ ᓱᓕᓂᕃᒍᑎᓕᐅᕐᓗᓂ ᐊᑐᓂᑦ ᐃᕐᖃᑐᐃᕖᑦ ᐃᕐᖃᑐᐃᕖᑦ 
Prince Edward Island-ᒦᑦᑐᑦ ᑐᓴᐅᒪᔭᐅᒍᑎᖃᕐᐳᑦ ᕿᓐᓄᐊᔪᐊᑉ 
ᓱᓗᖓᓂᒃ ᐱᑕᓖᓐᓇᐅᒋᐊᖏᑦ ᐃᕐᖃᑐᐃᔪᖃᓕᕐᐸᑦ ᐊᑐᐃᓐᓇᕆᔭᐅᔪᓂᒃ. 
2022 ᐊᕐᕌᒍᖓᓂ, ᐃᕐᖃᑐᐃᔨ ᒥᔅᓯᐋᓪ ᐅ’ᐹᓐᓴᒍᐃᓐ ᐅᖃᒻᒪᕆᓐᓂᖃᓕᕋᒥ 
ᐊᒃᓚᕕᒻᒥ ᐃᕐᖃᑐᐃᔨᖕᖑᑎᑕᐅᓂᖃᕐᓱᓂ ᑲᓇᑕᐅᑉ ᐃᕐᖃᑐᐃᕕᕐᔪᐊᖓᓂ 
ᐅᖃᒻᒪᕆᓐᓂᖃᓚᐅᔪᕗᖅ ᕿᓐᓄᐊᔪᐊᑉ ᓱᓗᖓᓂᒃ ᑎᒍᒥᐊᕐᓱᓂ.

ᑕᑉᐱᑯᐊ ᑭᖑᓂᖓᒍᑦ, ᑖᒃᑯᐊ ᖃᒻᒥᑯᑦ ᐅᖃᐅᓯᐅᕐᖃᒥᓚᐅᕐᑎᓗᒋᑦ 
ᐃᕐᖃᑐᐃᔩᑦ ᐊᖓᔪᕐᖄᒪᕆᖓᓄᑦ ᑯᐯᒃ ᓄᓇᓕᕐᓚᖓᑕ ᐃᕐᖃᑐᐃᕕᖏᓐᓂ, 
ᐃᕐᖃᑐᐃᔨᖁᑎᖏᑦ, ᐃᕐᖃᑐᐃᔨᓂᒃ ᐃᓇᖏᕐᑌᔩᑦ ᐃᕐᖃᑐᐃᕕᓕᕆᔩᓪᓗ 
ᑫᓪᓚᑐᕐᑕᐅᕗᑦ ᐊᖏᖃᑦᑕᖁᔭᐅᑦᓱᑎᒃ ᕿᐱᓗᐊᒍᓐᓀᓗᑎᒃ ᕿᓐᓄᐊᔪᐊᑉ ᓱᓗᖓᓂ 

ᐊᑐᕈᒪᔪᖃᕐᐸᑦ ᐅᖃᒻᒪᕆᓐᓂᖃᕐᓂᓂ ᐅᓐᓂᓯᐅᕐᓂᖃᕐᓂᓂᓗ ᐱᓂᐊᕐᓂᐅᓗᑎᒃ 
ᓄᓇᖃᕐᖄᓯᒪᔪᓄᓪᓗ ᐃᓄᑐᐃᓐᓇᓄᓪᓗ. ᑖᒃᑯᐊ ᐊᑑᑎᔭᐅᖃᑦᑕᖁᔭᐅᓕᕐᑐᑦ 
ᐃᓚᒋᔭᐅᕗᑦ ᐊᕗᖓᐅᓕᖓᓂᕐᓴᓂᒃ ᐱᔭᖃᕋᓱᑦᑐᓄᑦ ᑐᕌᕐᓱᑎᒃ ᐋᕐᕿᖃᑎᒌᓐᓂᓴᓄᑦ.

ᐋᙯᓪᓛᓕ, ᐊᕐᕌᒍᑦ 50 ᐊᓂᒍᕐᐸᓕᐊᑎᓪᓗᒋᑦ ᐊᑦᔨᒌᖕᖏᑐᑦ ᖃᐅᔨᓴᕐᓃᑦ 
ᓇᓗᓀᕆᓯᒪᓕᕐᐳᑦ ᑭᖕᖒᒪᓇᕆᐊᖓ ᐱᕙᓪᓕᐊᑎᑦᓯᒍᑎᑦᓴᖅ ᐊᑦᔨᖃᖕᖏᑐᒥᒃ 
ᐋᕐᕿᒍᑎᑦᓴᐅᓗᓂ ᐋᕐᕿᖃᑎᒋᓗᒋᑦ ᓄᓇᖃᕐᖄᓯᒪᔪᓪᓗ ᐃᓄᑐᐃᓐᓀᓗ, 
ᐱᓗᐊᕐᑐᒥ ᐱᓇᓱᒐᖃᕐᕕᐅᔪᑦ ᐱᔮᕆᓂᖃᓱᖑᓂᖏᑦ ᓴᕐᕿᑎᑕᐅᓚᐅᔪᑎᓪᓗᒋᓂᑦ 
ᕕᐋᓐ ᑐᑭᓯᓂᐊᕐᓂᖏᓐᓄᑦ. ᐅᖃᒻᒪᕆᓐᓂᖃᓚᐅᔪᑎᓪᓗᒍᓂᑦ ᐊᑐᑎᔭᖃᕆ
ᐊᖃᓕᕐᓂᒥᒃ ᐋᕐᕿᖃᑎᒌᒍᑎᑦᓴᓂᒃ, ᓱᓕᓕᕐᑎᓯᓂᕐᒥᓗ ᐋᕐᕿᖃᑎᒌᓐᓂᒥᓪᓗ 
ᐱᓇᓱᑦᓯᒪᔪᑦ ᑲᓇᑕᒥ (2008-2015) ᐊᑑᑎᔭᐅᖁᓯᒪᔭᖏᑦ ᓱᕐᖁᐃᑐᒥᒃ 
ᓄᓇᓕᑐᙯᑦ ᐃᓗᕐᖁᓯᖏᑕ ᐱᐅᓕᐊᕐᑕᐅᒋᐊᖃᕐᓂᖏᑦ ᓄᓇᓕᑐᖃᕐᓂᓗ 
ᓇᓗᓀᕆᓯᒪᑦᓯᐊᖃᑦᑕᑐᑦᓴᐅᓂᖏᑦ ᐃᓄᓕᒫᓄᓕᖓᔪᑦ ᐱᓇᓱᒐᖃᕐᕖᑦ, 
ᐃᓚᐅᑎᓪᓗᒋᑦ ᐃᓚᐅᓕᕐᑎᓯᓂᐅᒋᐊᓖᑦ ᓄᓇᓕᑐᙯᑦ ᐱᐅᒃᑯᑎᑐᖃᖏᓐᓂᓗ 
ᐱᓂᐊᕐᓂᖃᕈᑎᖏᓐᓂᓗ—ᐱᓗᐊᕐᑐᒥ ᐃᕐᖃᑐᐃᕕᓕᕆᓂᑎᒍᑦ ᐱᓇᓱᒍᑎᐅᕙᑦᑐᓂ.

ᑭᐅᑦᔪᑎᒋᑦᓱᒋᑦ, ᑲᓇᑕᐅᑉ ᐃᕐᖃᑐᐃᕕᓕᕆᓂᕐᓂᒃ ᐱᓇᓱᒍᑎᖏᑦ ᐊᑐᕐᓂᓴᐅᒋ
ᐊᕐᓯᒪᕙᓕᕐᖁᑦ ᐃᓗᕐᖁᓯᒃᑰᓂᕐᓴᓂᒃ ᐱᓇᓱᒍᑎᓂᒃ ᐃᓕᖓᑦᓱᑎᒃ ᓄᓇᓕᑐᖃᕐᓄᑦ 
ᐃᓅᖃᑎᒌᓄᑦ ᐊᑐᕐᓂᓴᕆᓕᕐᓱᓂᒋᑦ ᐱᓇᓱᒍᑎᒥᒍ. ᑖᒃᑯᑎᒎᓇ ᑕᒃᒐ ᕿᓐᓄᐊᔪᐊᑉ 
ᓱᓗᖓ ᐊᑐᕐᑕᐅᓕᕋᔭᕐᐳᖅ ᐅᖃᒻᒪᕆᓐᓂᖃᓕᕐᑐᓄᑦ ᐅᕝᕙᓘᓐᓃᑦ ᐅᓐᓂᓯᐅᕈᑎᓕᓐᓄᑦ, 
ᐊᑐᕐᑕᐅᓂᖃᕐᓗᓂ ”ᓇᓗᓀᕆᒍᑎᐅᓗᓂ ᐃᓚᐅᓕᕐᑎᓯᓂᐅᓗᓂᓗ ᓄᓇᓕᑐᙯᓪᓗ 

ᐃᕐᖃᑐᐃᔨ ᑎᒍᒥᐊᓕᑐᐊᕐᒪᑦ ᓱᓗᒥᒃ - 
ᐅᖃᒻᒪᕆᒍᑎᐅᔪᓪᓗ ᓱᓕᓂᕋᕈᑎᐅᑦᓱᑎᒃ 
ᓱᓕᓂᐊᕐᓂᕋᕈᑎᐅᑦᓱᑎᒃᓗ
ᐃᑉᐱᒋᑦᓯᐊᓱᒍ ᑐᓴᕐᑕᐅᑎᑦᓯᒍᑎᖃᓂᐅᓚᐅᔪᕗᖅ ᓅᕕᒻᐱᕆ 2024-ᖑᑎᓪᓗᒍ, ᑌᑦᓱᒪᓂ 
ᑯᐯᒃ ᐃᕐᖃᑐᐃᕕᖓᑦ ᑐᓴᕐᑕᐅᑎᑦᓯᒍᑎᖃᕐᑎᓗᒍ ᐱᔪᓐᓇᕈᑎᒋᓂᐊᕐᑕᖏᓐᓂᒃ ᐃᓚᐅᔪᖁᑎᒥ 
ᓄᓇᖃᕐᖃᓯᒪᔪᑎᒍᑦ ᐃᓄᑐᐃᓐᓇᐅᔪᓪᓗ ᓄᓇᓕᖏᑎᒍ ᐊᑐᖃᑦᑕᖁᓕᕐᓱᒋᑦ ᕿᓐᓄᐊᔪᐊᑉ 
ᓱᓗᖓᓂᒃ ᐅᖃᒻᒪᕆᐅᑎᒥᓂᒃ ᓱᓕᓂᕋᕈᑎᖃᓯᒍᑎᒃ ᓱᓕᓂᐊᕐᓂᕋᕈᑎᖃᓯᒍᑎᒃᓗ ᐃᕐᖃᑐᐃᕕᓐᓂ 
ᐱᓇᓱᑦᑕᐅᔪᖃᓕᕐᐸᑦ ᐊᑐᕐᑕᐅᕙᓐᓂᐊᓕᕐᑎᓗᒍ.

ᐱᖁᔭᓕᕆᐅᑏᑦ ᐃᑲᔪᕐᓯᒍᑏᑦ

ᐃᓄᑐᐃᓐᓀᓗ ᐃᓗᕐᖁᓯᖏᓐᓂᒃ ᐅᓪᓗᒥᐅᓕᕐᑐᖅ ᐃᕐᖃᑐᐃᕕᑎᒍᑦ ᐱᓇᓱᒍᑎᓄᑦ 
ᖁᕝᕙᑎᕆᒍᑎᒋᓗᒍᓗ ᓲᓱᒋᔭᐅᓂᑦᓴᖏᓐᓂᒃ ᓄᓇᓕᑐᙯᑦ ᐃᓗᕐᖁᓯᖏᑕ”

ᐊᒥᓱᓂ ᓄᓇᓕᕐᓚᐅᔪᓂ ᓄᓇᖁᑕᐅᔪᓂᓗ, ᓄᓇᓕᑐᖃᐅᔪᑦ ᐃᕐᖃᑐᐃᕕᒻᒥ 
ᐃᕐᖃᑐᕐᑕᐅᔪᑦ —ᐸᓯᔭᑦᓴᐅᒍᑎᓪᓗᓃᑦ, ᑕᑯᓐᓇᑎᕕᓂᐅᒍᑎᓪᓗᓃᑦ ᐅᕝᕙᓘᓐᓃᑦ 
ᐱᓂᕐᓗᑕᐅᒪᒍᑎᒃ—ᐱᔪᓐᓇᐅᑎᖃᕐᑐᑐᖃᐅᓕᕐᐳᑦ ᐅᖃᒻᒪᕆᒍᓐᓇᓂᕐᒥᒃ ᑎᒍᒥ
ᐊᕐᓗᑎᒃ ᕿᓐᓄᐊᔪᐊᑉ ᓱᓗᖓᓂᒃ ᐊᑐᑎᖓᖕᖏᑑᓗᑎᒃ ᑯᑎᐅᑉ ᐅᖃᐅᓯᖏᓐᓂᒃ 
ᐸᑎᒻᒥᔭᖃᕐᓂᒥᒃ. ᐊᓯᖓ ᐃᒣᒍᓐᓇᓂᕃᒍᑎᐅᒻᒥᔪᖅ, ᐅᖃᕐᓯᒪᔭᖏᑎᒍᑦ ᐅᑯᐊ 
Society of Advocates/ᐃᑲᔪᕐᓯᒪᔨᐅᓂᕐᒥᒃ ᐃᓅᖃᑎᒌᓐᓂᓖᑦ, Indigenous 
Bar Association/ᓄᓇᓕᑐᙯᑦ ᐱᖁᔭᓕᕆᓂᕐᓄᑦ ᑲᑐᑦᔨᖃᑎᒌᓐᓂᖓᑦ, 
Law Society of Ontario-ᑯᓗ, ᑌᒪᖕᖓᑦ 2018-ᖑᓕᓚᐅᔪᒻᒪᓂᓂᑦ 
ᓄᓇᓕᑐᙯᑦ ᐊᑕᓐᓂᐅᕈᓐᓇᖃᑦᑕᓯᒪᓕᕐᓂᖓᑦ ᕿᓐᓄᐊᔪᐊᑉ ᓱᓗᖓᓂᒃ 
ᐃᕐᖃᑐᐃᕕᒻᒥ ᓴᕐᕿᔮᕐᑎᑕᐅᖃᑦᑕᖁᔨᑦᓱᑎᒃ ᐃᓄᓐᓂᒃ ᐃᑲᔪᓯᒪᖃᑦᑕᓂ
ᐊᕐᑎᓗᒍ ᓴᐱᖕᖏᑐᓂᖏᑎᒍᓪᓗ ᓱᓕᔪᓂᓪᓗ ᐅᖃᐅᓯᖃᕐᑐᓴᐅᓂᖏᑎᒍᑦ. 
ᐊᑦᔨᒐᓚᒋᑦᓱᒍᓗᑦᑕᐅᖅ, ᐊᒥᓱᑲᓪᓓᑦ ᑲᓇᑕᐅᑉ ᐳᑭᕐᑕᓕᖏᑕ (RCMP-ᑯᑦ) 
ᐱᓇᓱᒐᖃᕐᕕᖏᑦ ᑎᒍᒥᐊᕐᑎᐅᖃᑕᐅᕙᓕᕐᖁᑦ ᕿᓐᓄᐊᔪᐊᑦ ᓱᓗᖏᓐᓂᒃ, 
ᐱᑕᖃᕐᑎᓯᕕᖃᕈᑎᒋᑦᓱᒋᑦ ᐱᓂᕐᓗᕕᐅᒪᔪᓄᑦ, ᑕᑯᓐᓇᑎᐅᓯᒪᔪᓄᑦ, 
ᐸᓯᔭᑦᓴᖑᕐᓯᒪᔪᓄᑦ ᐳᓖᓯᓄᓪᓗ ᑐᑭᖃᕐᑎᓗᒍ ”ᐊᓃᕐᓂᒨᓕᖓᑦᓱᑎᒃ 
ᑐᑭᖃᕐᑎᓯᒍᑎᐅᓂᖏᓐᓂᒃ ᐱᖁᔭᑎᒎᕐᑐᓂᒃ ᐅᖃᒻᒪᕆᓐᓂᒥᓂᒃ ᐊᑐᕐᓂᐊᑕᖏᓐᓂ 
ᐅᕝᕙᓘᓐᓃᑦ ᐃᓱᕐᕆᒍᑎᒋᓗᒍ ᑎᒍᒥᐊᕐᓂᐊᑕᖓᓂ“ (RCMP, 2021).

ᑕᒪᒃᑯᐊ ᐃᓘᓐᓇᑎᒃ ᐋᕐᕿᖃᑎᒌᒍᑎᑦᓴᓂᒃ ᐱᕙᓪᓕᐊᑎᑦᓯᒍᑎᐅᔪᑦ 
ᓄᐃᑕᑎᑦᓯᒋᐊᓪᓚᒍᑎᐅᕗᑦ ᓲᓱᒋᔭᐅᓂᖃᑦᓯᐊᓗᓂᓗ ᐃᓗᕐᖁᓯᕐᒨᓕᖓᓂᖃᑦᓯ
ᐊᓗᓂᓗ ᐊᑐᕐᑕᐅᓂᑦᓴᖓᓂᒃ ᓲᓱᒋᔭᐅᔪᑦᓴᓯᐊᖑᑦᓱᓂ ᕿᓐᓄᐊᔪᐊᑉ ᓱᓗᖓ. 
ᑯᐯᒃ ᐃᕐᖃᑐᐃᕕᖓᑕ ᑐᓴᕐᑕᐅᑎᓚᐅᔪᔭᖓᑎᒍᓪᓕ, ᐅᖃᕐᓯᒪᔪᖃᕐᐳᖅ 
ᐊᑕᖏᓐᓇᓚᖓᒋᐊᖓ ᑕᒪᑐᒪ ᐱᔭᑦᓴᖁᑕᐅᓂᖓᑕ ᐃᓄᒻᒨᓕᖓᓂᖓ 
ᐅᖃᒻᒪᕆᐅᑎᖃᕈᒪᒍᓂ ᓱᓗᒥᒃ ᑐᖕᖓᕕᖃᕐᓗᓂ ᓇᑦᓴᕈᒪᒍᓂᐅᓪᓗ 
ᐃᕐᖃᑐᕐᑕᐅᕕᒋᓚᖓᔭᒥ ᐅᒃᓗᖓᓂ ᐊᑕᓐᓂᐅᓗᓂᓗ ᐱᒍᓐᓇᑎᑕᐅᒍᒪᓗᓂ 
ᐃᕐᖃᑐᕐᑎᒋᓚᖓᔭᒥᓂᑦ. ᐃᕐᖃᑐᐃᔨ ᐊᖏᖕᖏᑐᐊᕐᐸᑦ, ᐊᖏᖕᖏᒍᑎᒥ 
ᐱᑦᔪᑎᖓᓂᒃ ᑐᑭᓯᔭᐅᑎᑦᓯᓯᐊᕆᐊᓕᒃ. ᓱᓕᓂᐊᕐᓂᕋᕐᓗᓂ ᐅᖃᒻᒪᕆᒍᑎᖏᑦ 
ᐊᑑᑎᔭᐅᓂᖃᓪᓚᕆᒋᐊᓕᒃ ᑭᓯᐊᓂ ᓱᓕᑎᑦᓯᓂᕐᒥᓂᒃ ᐅᖃᐅᓯᖃᕐᓂᖏᑦ 
ᐊᑐᕐᕕᒋᒍᓐᓇᑕᖏᑦ ᕿᓐᓄᐊᔪᐊᑉ ᓱᓗᖓᓂ ᑲᔪᓯᒍᓐᓇᖁᑦ ᓄᓇᖃᕐᖃᓯᒪᔪᑦ 
ᐃᓄᑐᐃᓐᓀᓗᓐᓃᑦ ᐊᑐᕈᒪᓂᕋᑐᐊᕐᐸᑕ. ᑕᒪᑐᒥᖓ ᐱᓂᐊᕐᓂᒥᒃ ᐊᑑᑎᔭᖃᕐᓂᖅ 
ᒥᑭᓪᓕᑎᕆᓂᐅᖕᖏᓚᖅ ᐊᑐᑎᔭᐅᒋᐊᓖᑦ ᒪᓕᒋᐊᖃᕐᓂᖏᓐᓂᒃ ᐃᓂᓪᓚᑕ
ᐅᒪᔪᑐᖃᕐᓂᒃ ᒪᓕᒐᕐᓂᒃ ᐊᑐᑎᔭᐅᒋᐊᖃᓲᓂ ᐅᖃᒻᒪᕆᓐᓂᖃᕐᑐᖃᓕᕐᒪᑦ, 
ᐅᐃᒍᑕᖑᓯᒪᑐᐃᓐᓇᒪᑦ ᐱᓂᐊᕐᓂᐅᒋᐊᖃᓲᓄᑦ ᖃᓄᕐᓘᓂᓪᓗ ᐃᓇᖐᓂᖃᕋᓂ.

ᑌᒪᓖ ᓱᓕ ᓱᓇᐅᕙᑦ ᐅᖃᒻᒪᕆᓐᓂᒨᓕᖓᑦᓱᑎᒃ ᒪᓕᒐᐅᔪᑦ, ᖃᓄᕐᓘ 
ᒪᓕᒐᕐᓂᒃ ᐊᑑᑎᑦᓯᐊᖏᓐᓂᖅ ᓱᕐᕋᑕᐅᓂᖃᕐᓂᐊᐸ, ᐱᓂᕐᓗᓂᐅᔪᑦ 
ᐊᐅᓚᑕᐅᓂᖏᓐᓂᒃ ᐱᖁᔭᑎᒍᓪᓕ ᐃᕐᖃᑐᐃᕕᑎᒍᓪᓗ ᐱᓇᓱᑦᑕᐅᔪᓂᒃ 
ᖃᓄᐃᓕᖓᓂᖃᕐᓂᐊᐸᑦ?

ᐅᓂᒃᑲᐅᔨᒍᑎᖃᕐᓃᑦ ᐱᒻᒪᕆᐅᖃᑕᐅᕗᑦ ᐃᕐᖃᑐᕐᑕᐅᔪᖃᕐᑎᓗᒍ, 
ᑌᒣᓘᓕᕐᑎᓗᒋᑦ ᐃᕐᖃᑐᐃᔨ ᑐᑭᑕᕐᓂᖃᓱᖑᒻᒪᑦ ᐅᓂᒃᑲᐅᔨᒍᑎᐅᔪᓪᓗ 
ᑕᑯᓐᓇᑎᕕᓂᐅᔪᓪᓗ ᐅᖄᔭᖏᑦ ᓱᓕᓂᖃᑦᓯᐊᕋᓗᐊᕐᒪᖔᑕ, ᐅᖄᔭᖏᑕ 
ᓴᖑᔭᕋᖕᖏᓂᖏᑦ, ᓱᓪᓕᑕᐅᔪᓪᓗ ᓄᐃᑕᑎᑕᐅᓂᖏᑦ. ᐅᓂᒃᑲᐅᔨᒍᑎᐅᔪᑦ 
ᐃᕐᖃᑐᐃᔨᒧᑦ ᑭᖑᓪᓕᐹᒥᒃ ᑐᑭᑕᕈᑎᐅᓱᖑᕗᑦ. ᐅᓂᒃᑲᐅᔨᒍᑎᐅᔪᑦ 
ᐊᑐᑎᑎᑕᐅᓲᖑᔪᑦ ᓱᓕᓂᐊᕐᓂᕋᕐᓯᒪᒍᑎᑎᒍᑦ, ᐊᑐᑎᔭᐅᓱᖑᒐᒥᒃ ᐅᖃᒻᒪᕆᒍ
ᑎᑎᒍᑦ. ᑐᖕᖓᕕᒋᑦᓱᒋᑦ ᑯᐯᒃ ᐃᕐᖃᑐᐃᕕᖁᑎᖏᑕ ᒪᓕᒐᖁᑎᖏᑦ, 
ᐅᖃᒻᒪᕆᓐᓂᓂᒃ ᐱᓂᐊᕐᓂᖃᓃᑦ ᐊᑐᑎᑎᑕᐅᓱᖑᕗᑦ ᐃᕐᖃᑐᐃᕕᐅᑉ ᐊᒃᓚᑎᖓᓄᑦ 
ᐊᑐᑎᔭᐅᑦᓱᑎᒃ ᐃᕐᖃᑐᐃᔨ ᑕᑯᓐᓇᑎᓪᓗᒍ.

ᐅᓂᒃᑲᐅᔨᓚᖓᔪᓪᓗ ᑕᑯᓐᓇᑎᕕᓃᓪᓗ ᐅᖃᒻᒪᕆᑦᑎᑕᐅᓱᖑᕗᑦ 
ᐅᓂᒃᑲᐅᔨᓂᕆᓚᖓᔭᒥ ᓯᕗᓂᖓᓂ, ᑕᒪᓐᓇ ᑐᑭᓕᒃ ᓱᓕᓪᓚᕆᑦᑐᓂᒃ 
ᐅᓂᒃᑲᐅᔨᒍᑎᖃᕆᐊᖃᓚᖓᓂᖓᓂᒃ. ᐅᖄᓕᕈᓂ ᐊᒃᓚᓯᒪᔪᖕᖑᐃᒍᑎᐅᓚᖓᔪᓂᒃ 
ᐅᖃᒻᒪᕆᓚᐅᕐᓱᓂ ᐅᖄᓕᕈᓂ ᐊᒃᓚᓯᒪᔪᑎᒍᓪᓗᓃᑦ ᐅᖃᒻᒪᕆᓪᓗᓂᒋᑦ ᐅᕝᕙᓘᓐᓃ 
ᐃᕐᖃᑐᐃᕕᒻᒥ ᐅᖄᓗᓂᒋᑦ, ᐊᑐᑎᔭᖃᕆᐊᖃᕐᐳᖅ ᓇᒻᒥᓂᓪᓗᑐᖅ ᑭᓯᐊᓂ 
ᖃᐅᔨᒪᔭᒥᓄᑦ ᐊᑑᑎᖁᓪᓗᒍ ᓱᓕᑦᓯᐊᑐᑦᓴᐅᓂᕐᒥᓂᒃ. ᐱᒻᒪᕆᐅᖏᓐᓇᓱᖑᕗᖅ 
ᓱᓕᔪᓂᒃ ᐅᖄᓂᖅ, ᑖᒃᑯᐊ ᒪᓕᒉᑦ ᐊᑑᑎᖃᓪᓚᕆᒻᒪᑕ ᐃᕐᖃᑐᐃᕕᑎᒍᑦ 

ᐱᓇᓱᒍᑎᐅᑦᓱᑎᒃ. ᐃᓄᒃ ᐅᖃᒻᒪᕆᒍᑎᑎᒍᑦ ᓱᓕᔪᓂᒃ ᐅᖃᕐᓂᐊᓂᕋᕐᓱᓂ, 
ᓱᓕᑎᑦᓯᖏᑐᐊᕋᒥ, ᓱᒋᐊᕐᑕᐅᒍᑎᑕᕈᓐᓇᒪᑦ ᑕᐸᓀᑦᑐᑲᓪᓚᓂᒃ.

ᑕᒪᓐᓇ ᑐᑭᖃᕐᑎᑕᐅᓲᖅ ᐃᓚᖏᑎᒍᓪᓗ ᐋᕐᕿᓯᒪᓪᓗᑯᐊᐱᑦᑐᓂ ᖃᓄᐃᓕᖓᒍ
ᑎᑎᒍᑦ ᑲᓇᑕᐅᑉ ᐱᓂᕐᓗᓂᕐᒧᑦ ᐱᖁᔭᖏᓐᓂ ᑌᔭᐅᒍᓯᖃᕐᓱᓂ ᓲᕐᓗ 
ᓴᒃᓗᕿᑦᓯᓂᕐᒥᒃ, ᐊᖏᔪᒥᒃ ᐱᓂᕐᓗᕈᑎᐅᔪᖅ ᓱᒋᐊᕐᑕᐅᒍᑎᖃᕈᓐᓇᓱᓂ ᐃᓄᒻᒧᑦ 
ᑕᒪᑐᒥᖓ ᐊᑑᑎᔪᒧᑦ, ᓴᒃᓗᕿᑦᓯᓂᖅ ᐱᖁᔭᑎᒍᑦ ᐅᖃᐅᓯᐅᒻᒪᑦ ᑐᑭᖃᕐᓱᓂ 
ᐱᓂᐊᕐᓂᑕᒥᓄᑦ ᓱᓕᖕᖏᑐᓂᒃ ᐅᖃᐅᓯᖃᕐᓂᕃᒍᑎᐅᓂᕐᒥᒃ, ᓴᒃᓗᕿᑦᓯᓂᕐᒥᒃ, 
ᐅᕝᕙᓘᓐᓃᑦ ᓱᓕᖕᖏᑐᓂᒃ ᐅᖃᐅᓯᖃᕐᓂᒥᒃ ᓴᖑᑎᕆᒍᑎᒋᒐᓱᑦᓱᓂᒋᑦ 
ᐊᑑᑎᑦᓱᓂᒋᓪᓗ ᐅᖃᒻᒪᕆᐅᑎᒥᒃ ᐊᑑᑎᔭᖃᕐᓯᒪᑦᓱᓂ (ᐅᖃᒻᒪᕆᑦᓱᓂ 
ᓱᓕᔪᓂᒃ ᓴᒃᓗᖏᑦᑐᓂᒃ ᐅᖄᓚᖓᓂᕋᕈᑎᒥᒃ ᐊᑐᕐᓱᓂ) ᐅᕝᕙᓘᓐᓃᑦ 
ᐅᖃᒻᒪᕆᓐᓂᖃᕐᓱᓂ ᐃᕐᖃᑐᐃᕕᒻᒥᓗᓐᓃᑦ ᐊᓯᐊᒍᓪᓗᓃᑦ ᐱᖁᔭᑎᒎᕐᑐᓄᑦ 
ᐱᓇᓱᑦᑕᐅᓂᕐᒥ. ᓱᓕᖕᖏᑐᓂᒃ ᐅᖃᐅᓯᓕᕕᓂᖅ ᓱᒋᐊᕐᑕᐅᒍᑎᑕᕈᓐᓇᖁᖅ 
ᐊᕐᕌᒍᓂ 14-ᓂ ᑎᒍᔭᐅᒪᒍᑎᑖᕐᑕᐅᓗᓂ ᑖᒃᑯᐊ ᐅᓄᕐᓃᑦ ᐅᓄᕐᓂᐸᕆᒍᓐᓇᑕᖏᑦ 
ᓴᒃᓗᕿᑦᓯᓂᑯᕕᓂᕐᒧᑦ ᓱᒋᐊᕐᑕᐅᒍᑎᐅᑦᓱᑎᒃ. ᑕᒪᓐᓇ ᓴᒃᓗᕿᑦᓯᓂᖅ ᓱᓕᖕᖏᑐᓂᒃ 
ᐅᖃᐅᓯᖃᕐᓂᖅ ᐃᕐᖃᑐᐃᕕᐅᑉ ᐱᔪᓐᓇᐅᑎᖏᓐᓂᒃ ᓱᓕᔪᕐᓴᖏᓐᓂᐅᒪᑦ 
ᐱᖁᔭᑎᒍᑦ ᐱᓂᐊᕐᓂᓂᒃ ᓱᓇᐅᑦᓴᖏᓐᓂᐅᓱᓂᓗ. ᐆᑦᑐᑎᒋᓗᒍ, ᓱᓕᖕᖏᑐᓂᒃ 
ᐅᖄᓂᖅ ᐃᓱᐃᓪᓖᓂᖃᕈᓐᓇᒪᑦ ᐃᕐᖃᑐᕐᑕᐅᔫᑉ ᖃᓄᐃᓕᔭᐅᓂᕆᒐᔭᕐᑕᖓᓂᒃ, 
ᐃᕐᖃᑐᐃᕕᒻᒥᓗ ᑐᑭᑕᖑᒋᐊᓕᓐᓂᒃ ᖃᓄᐃᓖᓂᐅᓗᓂ, ᐊᑑᑎᔭᐅᖕᖏᑐᑎᑦᓯᓗᓂᓗ 
ᐃᕐᖃᑐᐃᕕᐅᑉ ᐊᐅᓚᑦᓯᒍᑎᒋᒋᐊᓕᖏᓐᓂᒃ. ᐃᕐᖃᑐᐃᕖᑦ ᑕᒪᑐᒥᖓ ᐱᑦᓯ
ᐊᖏᓐᓂᒥᒃ ᐊᖏᔪᐊᓗᒻᒥᒃ ᐱᓂᕐᓗᕈᑎᐅᓂᕃᕗᑦ ᓴᐳᑦᔨᓯᒪᒋᐊᖃᕐᓂᒥᒍᑦ ᓱᓕᑦᓯ
ᐊᓂᒃᑯᑦ ᐱᓇᓱᒍᑎᒋᕙᑦᑕᖏᓐᓂᒃ ᐃᕐᖃᑐᐃᕖᑦ ᐊᑐᑎᔭᐅᑎᑦᓯᒋᒃᑯᑎᐅᑦᓱᑎᒃᓗ 
ᓴᒃᓗᕿᑦᓯᓂᕐᒥᒃ ᐱᓂᐊᕐᓂᓂᒃ. ᓴᒃᓗᑐᓂᒃ ᐅᖃᔪᕕᓂᐅᑉ ᓱᒋᐊᕐᑕᐅᒍᑎᖏᑕ 
ᐊᑯᓂᕆᒐᔭᕐᓂᖏᑦ ᑐᖕᖓᕕᖃᕐᑐᑦ ᐊᒥᓱᓂᒃ, ᐃᓚᐅᑎᓪᓗᒍ ᓴᒃᓗᓱᓂ ᖃᓄᑎᒋᒃ 
ᓱᓕᖕᖏᑐᓂᒃ ᐅᖃᐅᓯᖃᕐᓂᕕᓂᖏᑦ ᓱᓇᒧᓕᖓᓂᖏᓪᓗ ᓴᒃᓗᒍᑎᖏᑕ. 
ᖃᓄᓪᓗᐊᑎᒋᒃ ᑎᒍᔭᐅᒪᓂᑦᓴᖓᑕ ᑐᑭᑖᕐᑕᐅᓂᖓ, ᐃᕐᖃᑐᐃᕕᒻᒧᑦ 
ᐃᓱᒪᑦᓴᓯᐅᕈᑎᐅᒐᔭᕐᖁᖅ ᓴᒃᓗᓱᓂ ᖃᓄᑎᒋᒃ ᐃᓱᐃᑦᑐᒨᕆᓂᖃᓂᖓ, 
ᐃᕐᖃᑐᕐᑕᐅᔪᓅᓕᖓᑉᐸᓗ, ᐃᕐᖃᑐᐃᕕᒻᒨᓕᖓᑉᐸᓗ.
ᐅᐃᒍᖃᕋᔭᕐᒥᔪᑦ ᐱᓂᕐᓗᓂᒃᑯᑦ ᓱᒋᐊᕐᑕᐅᒍᑎᓂᒃ, ᐃᓄᒃ ᓴᒃᓗᓱᓂ 

ᐅᖄᔪᖅ ᐅᖃᒻᒪᕆᐅᑎᓂᒃ ᐊᑐᕐᓯᒪᑦᓱᓂ ᑕᒻᒪᓂᕐᒥᒃ ᐃᕐᖃᑐᐃᕕᒻᒥ 
ᐊᑐᑎᓂᕋᕐᑕᐅᒍᓐᓇᒥᔪᖅ. ᑖᒃᑯᐊ ᓴᑕᐅᒍᑎᖏᑕ ᐅᐃᒍᑖᖏᑦ ᑎᑭᐅᑎᒍᓐᓇᒥᔪᑦ 
ᐊᓯᖏᓐᓄᑦ ᓱᒋᐊᕐᑕᐅᒍᑎᓄᑦ, ᓲᕐᓗ ᐊᑭᓕᕋᑦᓴᑖᕐᑕᐅᒍᑎᑖᕐᓗᓂ ᐅᕝᕙᓘᓐᓃᑦ 
ᑎᒍᔭᐅᒪᕕᒻᒦᓂᖓ ᐊᑯᓂᕆᓂᕐᓴᕈᒋᐊᕐᑕᐅᓗᓂ.

ᓴᐳᔭᐅᒋᐊᕈᑎᓂᒃ ᐱᑕᖃᑐᐃᓐᓇᕆᐊᖃᕐᒥᔪᖅ ᐊᑭᓴᕐᑐᕆᐊᕈᑎᐅᓗᑎᒃ 
ᓴᒃᓗᕿᑦᓯᓂᕐᒥᒃ ᓵᑕᐅᒍᑎᑕᖑᔪᓂᒃ—ᓲᕐᓗ ᐃᓛᓂᐅᖕᖏᑐᖅ ᑕᒻᒪᑲᓪᓚᑐᕕᓂ
ᐅᓂᕐᒥᒃ, ᓴᒃᓗᒐᓱᓐᓂᖏᓐᓂᒥᒃ, ᐅᕝᕙᓘᓐᓃᑦ ᑐᑭᑕᕈᑎᑦᓴᓂᒃ ᐱᑕᖃᖕᖏᓗᐊᕐᓃᑦ. 
ᐱᑕᖃᓪᓚᕆᒋᐊᖃᕐᐳᖅ ᑐᑭᓯᓂᐊᕐᕕᖃᕐᓂᖅ ᐱᓇᓱᓕᓂᐅᓕᕐᑐᒥᒃ ᐱᓂᕐᓗᓯᒪᔪᓄᑦ 
ᐱᖁᔭᓕᕆᔨᐅᓂᕐᒥᒃ ᐊᑭᒪᔪᑦᑎᓯᒋᐊᕈᓐᓇᓯᐊᕐᑐᒥᒃ ᐱᖁᔭᑎᒍᑦ ᐊᔪᖀᒋ
ᐊᕈᑎᖃᕐᓗᓂᓗ ᑭᒡᒐᑐᕐᓗᓂᓗ.

ᐱᖁᔭᓕᕆᐅᑏᑦ ᐃᑲᔪᕐᓯᒍᑏᑦ ᓯᕗᓂᖃᕈᑎᐅᕗᑦ ᑐᑭᓯᒪᑎᑦᓯᓯᐊᕐᓂᒥᒃ 
ᓄᓇᕕᐅᑉ ᐃᓄᑐᐃᓐᓇᖏᓐᓂᒃ ᐃᕐᖃᑐᕕᑎᒍᑦ ᐱᓇᓱᑦᑕᐅᓂᖃᓲᓂᒃ 
ᐃᓘᓐᓈᒍᓪᓗ ᐊᕗᖓᐅᓕᔪᑎᒍᓪᓗ ᐱᓇᓱᑦᑕᐅᓂᖃᕐᓱᑎᒃ 
ᐱᖁᔦᑦ ᐊᑐᕐᑕᐅᔪᑦ ᑯᐯᒃᒥ ᐃᓚᖏᑎᒍᑦ ᐱᖁᔭᑎᒍᑦ ᐊᔪᖀᒋ
ᐊᕈᑎᑦᓴᔭᐅᖕᖏᒪᑕ ᐱᔭᐅᖑᓐᓇᓂᖃᕐᓱᑎᒃᓗ ᖃᐅᔨᒋᐊᕐᕕᒋᓗᒋᑦ 
ᐃᒻᒥᒎᕐᓱᑎᒃ ᐱᖁᔭᓕᕆᓂᕐᒥᒃ ᐱᓇᓱᒐᖃᓲᑦ (ᐱᖁᔭᓕᕆᔨᓗᓐᓃᑦ 
ᐱᖁᔭᑎᒎᕐᑐᓂᒃᓗᓃᑦ ᓱᓕᓕᕐᑎᓯᔨ).

ᐊᐅᓚᔨᔭᒥᓂᒃ ᐅᓂᒃᑲᐅᓯᓕᒃ ᖁᐱᕐᕆᓇᕐᑐᓂᒃ 
ᑐᖁᓐᓇᑐᕐᑕᖃᕐᒪᖔᑦ ᓱᑯᐃᔦᔨ
ᐊᓪᓚᑕᖏᑦ ᒣᑯᓪ ᑯᐋᓐ

ᔭᓄᐊᕆ 15, 2025 ᐅᓪᓗᖓ ᐱᓇᓱᓱᖓᕐᕕᒋᓚᐅᔪᕙᕋ ᓄᓇᕕᒻᒥ ᖃᐅᔨᓴᕐᓂᒥᒃ 
ᐱᑦᔪᔨᕕᒻᒥ ᑭᖑᓂᐊᒍᑦ ᐱᓇᓱᒐᖃᕐᑎᐅᓂᕐᒥᒃ ᓄᕐᖃᓂᕋᓂᒃ ᐊᑑᑎᒋ
ᐊᓯᓚᐅᔪᕗᖓ. ᐅᐃᒻᒪᓕᕐᑐᖃᕐᑎᓇᒍ, ᐊᒃᓚᕕᒻᒥᓗ ᐱᓇᓱᑦᑎᐅᒍᓐᓀᓯᓂᕋᓄᑦ 
ᖃᓄᐃᓘᕈᑎᐅᓇᖓ; ᐱᓇᓱᒐᕋᓂ ᑭᖑᓪᓕᐹᕐᓯᐅᕆᕋᒪ ᐊᒃᓚᕕᑦᑎᓂᑦ 
ᐊᓂᐅᒐᑦᓯᐊᑐᐃᓐᓇᓚᐅᔪᔪᖓ. ᑕᒪᓐᓇ ᖁᕕᐊᒋᓚᐅᔪᔭᕋ. ᐊᕐᕌᒍᓂ 29-ᓂ 
ᐱᑦᔪᔨᓂᖃᓚᐅᔪᑦᓱᖓ ᖃᐅᔨᓴᕐᓂᒥᒃ ᐱᑦᔪᔨᕕᒻᒥ ᓄᑖᒥᒃ ᐊᓯᐊᓂᒃ ᐃᓅᓯᕐᒥᒃ 
ᐊᑑᑎᒋᐊᓯᓚᐅᔪᕗᖓ ᑕᒫᓂᒃ ᑰᒃᔪᐊᒥ, ᐊᓂᕐᕋᑐᐊᕋᓂ. 1995-ᖑᑎᓪᓗᒍ 
ᒪᓐᑐᔨᐊᒧᑦ ᑎᑭᓚᐅᕐᓯᒪᕗᖓ ᑕᕆᐅᑉ ᐊᑭᐊᓂᑦ ᐃᖕᓚᓐᒥᑦ ᐱᑦᓱᖓ ᑖᕙᓂ 
ᐃᓕᓐᓂᐊᓚᐅᕐᓯᒪᒐᒪ ᐊᕐᕌᒍᕐᓂ 16-ᓂ ᐃᓕᓐᓂᐊᓱᖓᓗ ᐱᓇᓱᑦᓱᖓᓗ. ᑌᑦᓱᒪᓂ 
ᒪᑭᕝᕕᐅᑉ ᖃᐅᔨᓴᕐᓂᓂᒃ ᐱᑦᔪᔨᕕᖓ ᑰᒃᔪᐊᒦᑦᑐᖅ ᐊᐅᓪᓚᑎᑦᓯᕕᖃᖃᑦᑕᓯᒪᔪᖅ 
ᐃᖃᓗᓐᓂᒃ ᖃᐅᔨᓴᕋᑦᓴᓂᒃ ᐊᐅᓪᓚᑎᑦᓯᕕᖃᖃᑦᑕᓱᓂ ᓄᓇᓕᑐᙯᑦ ᐃᓅᖃᑎᒌᑦᑐᑦ 
ᓂᕿᑦᓯᐊᑐᒪᒋᐊᖃᕐᓂᓄᑦ ᐱᑦᔪᔭᐅᕕᖓᓄᑦ ᒪᑭᐋᓪ ᐃᓕᓐᓂᐊᕕᕐᔪᐊᖓᓃᑦᑐᒧᑦ 
ᖃᐅᔨᓴᕐᑕᐅᑎᑦᓯᒋᐊᕐᑐᓱᓂ ᐃᖃᓗᐃᑦ ᐃᒪᕈᔪᑦᑕᖃᕐᒪᖔᑕ ᒨᑯᔨᒥᒃ. 
ᖃᐅᔨᓴᕐᑎᐅᖃᑕᐅᒐᒪ ᑕᒃᑲᓂ ᐃᓕᓐᓂᐊᕕᕐᔪᐊᑉ ᖃᐅᔨᓴᕐᕕᖓᓂ ᓄᓇᓕᑐᖃᐅᔪᑦ 
ᓂᕿᖏᓐᓂᒃ, ᐱᔭᑦᓴᖁᑎᖃᕐᑎᑕᐅᓯᒪᔪᖓ ᖃᐅᔨᓴᖃᑦᑕᓂᕐᒥᒃ. ᑌᑦᓱᒪᓂᑕᒃᒐ 
ᐱᑐᑦᓯᒪᓂᕐᑕᓚᐅᕐᓯᒪᕗᖓ ᑰᒃᔪᐊᒧᓪᓗ ᒪᑭᕝᕕᒧᓪᓗ. ᐊᕐᕋᒎᑉ ᑐᖓᓕᖓᓂ, 
ᖃᐅᔨᓴᕐᕕᒃ ᐱᒍᓐᓇᓯᓪᓗᑯᐊᓗᓚᐅᕐᓯᒪᕗᖅ ᑮᓇᐅᔭᖃᕐᑎᑕᐅᒍᑎᑦᓴᒥᓂᒃ 
ᑲᕙᒪᑐᖃᒃᑯᓂᑦ, ᓄᓇᓕᕐᓚᐅᓗ ᓄᓇᓕᓕᒫᓪᓗ ᑲᕙᒪᒐᓴᖏᓐᓂᑦ ᓇᑉᐯᒍᑎᒋᓂ
ᐊᓕᕐᑕᒥᓂᒃ ᓯᕗᓪᓕᐹᑦᓯᐊᒥᒃ ᖁᐱᕐᕆᓇᕐᓱᑎᒃ ᑐᖁᓐᓇᓯᓲᓂᒃᓗ ᑭᓈᓂᕐᓗᑯᓂᓪᓗ 
ᐱᔪᓂᒃ ᓱᒃᑯᓇᕐᑐᖃᓕᕐᒪᖔᑦ ᖃᐅᔨᓴᕐᓂᒥᒃ ᐱᓇᓱᕝᕕᐅᕙᓐᓂᐊᓕᕐᑐᒥᒃ ᑲᓇᑕᐅᑉ 
ᐅᑭᐅᕐᑕᑐᖓᓂ ᓯᕿᓂᐅᑉ ᓄᐃᕕᐊᓃᑦᓱᓂ ᖃᐅᔨᓴᕐᕕᒥᒃ. ᑌᑦᓱᒪᓂ ᒪᑭᕝᕕᐅᑉ 

ᖃᐅᔨᓴᕐᓂᓂᒃ ᐱᑦᔪᔨᕕᖓᑕ ᑐᑭᒧᐊᑦᑎᓯᔨᒋᓯᒪᔭᖓ ᐃᓅᒍᓐᓀᓯᒪᓕᕐᑐᖅ ᐱᐋᓪ 
ᑐᐁᑦᔭ ᐊᐱᕆᓚᐅᕐᓯᒪᕚᖓ ᑰᒃᔪᐊᒧᑦ ᑎᑭᖁᑦᓱᓂᖓ 1996 ᐊᐅᔭᖓᓂ ᑕᕐᕿᓂ 

ᓄᓇᕕᒻᒥ ᖃᐅᔨᓴᐅᑎᐅᓯᒪᔪᑦ	 NO 66

ᑯᒐᓐ ᐱᓇᓱᑦᑎᕈᒋᐊᖕᖓᑐᕕᓂᖅ ᓱᒃᑯᓇᕐᑐᓂᒃ ᖃᐅᔨᓴᕐᑎᐅᓱᓂ 1980ᒥ King’s College-
ᖑᓂᕋᕐᑕᐅᔪᒥ, ᐃᓕᓐᓂᐊᕕᕐᔪᐊᖓᓂ London, U.K ᓄᓇᖓᓂ.

ᐱᓇᓱᑦᑎᐅᒋᐊᖕᖓᑐᕕᓃᑦ ᒪᑭᕝᕕᑯᑦ ᖃᐅᔨᓴᕐᕕᖓᓂ 1997ᒥ. ᓴᐅᒥᐊᓂ ᑕᓕᕐᐱᐊᓄᑦ: ᒍᐃᓕ 
ᐋᑕᒥ, ᑕᓂᐊᓪ ᓗᑯᓓᕐ, ᓵᓐᑎ ᓴᐸ, ᓕᑦᑎ ᑲᑦᐳᐊ, ᒣᑯᓪ ᑯᒐᓐ, ᐱᐊᕆ ᕗᐊᑦ (ᐃᓕᓐᓂᐊᑎᒃ ᐅᐱᕐᖔᒥ 
ᐱᓇᓱᑦᑎᒃ) 

ᐱᓇᓱᑦᑏᑦ ᐊᕙᑎᒥᒃ ᖃᐅᔨᓴᕐᑐᐃᑦ ᖃᐅᔨᓴᕐᓱᑎᒃ ᑕᑉᐹᓂᒋᐊᖓᓂ ᑲᖏᕐᓱᐊᓗᑦᔪᐊᑉ ᑰᖓᓂ, 
ᓯᑦᑎᒻᐱᕆ 2024ᒥ. ᓴᐅᒥᐊᓂ ᑕᓕᕐᐱᐊᓄᑦ: ᒣᑯᓪ ᑯᒐᓐ, ᐱᑕ ᒣ, ᓄᐊ ᐳᕈᓱ, ᓇᑕᓕ ᑕᔅᑐ 
(ᖁᓕᒥᒎᓕᕐᑎᒃ) ᐸᐅᓗᓯ ᐸᐹᓗ.

ᐱᖓᓲᔪᕐᑐᓂ ᐱᓇᓱᒍᑦᔨᒍᑎᑎᒍᑦ ᐱᓇᓱᒋᐊᕐᑐᖁᑦᓱᓂᖓ ᐃᓂᓪᓚᑎᕆᓂᕐᒥᒃ 
ᓄᑖᓂᒃ ᐊᑦᑐᐃᑐᓂᒃ ᐱᓇᓱᒍᑎᖃᕐᓗᓂ ᖃᐅᔨᓴᕐᓂᒥᒃ ᐱᓇᓱᕝᕕᐅᕙᓐᓂᐊᓕᕐᑐᒥᒃ 
ᓂᐅᕕᐊᖑᑦᓱᑎᒃᓗ ᐱᐅᒃᑯᑎᖁᑎᐅᒋᐊᓕᓕᒫᑦ. ᖁᕕᐊᓇᕐᑐᒪᕆᐊᓗᓯᒪᔪᖅ ᓄᑖᓂᒃ 
ᐊᑦᑐᐃᑐᓂᒃ ᐃᓂᓪᓚᑎᕆᓕᕆᐊᒥᒃ. ᑭᑭᐊᓐᓂᑦ ᓴᓇᒪᔪᓂᒃ ᑲᒪᖏᓐᓇᓱᖑᒐᒪ ᐊᓕ
ᐊᒋᔭᖃᓪᓚᕆᑦᓱᖓᓗ ᖃᐅᔨᓴᕈᑎᑦᓴᔭᓂᒃ ᐱᐅᒃᑯᑎᓕᕆᒋᐊᒥᒃ. ᐊᑦᔨᒐᓚᒋᔮᕐᒪᒋᑦ 
ᓄᓇᒃᑯᔫᓂᒃ ᐊᓕᐊᒋᔭᖃᓲᑦ ᑭᓯᐊᓂᓕ ᐱᓇᓱᑦᑕᑲ ᖃᐅᔨᓴᕐᕕᐅᑉ ᐱᐅᒃᑯᑎᑦᓴᔭᖏᑦ 
ᓄᓇᒃᑯᔫᓕᖓᖔᕋᑎᒃ. ᐊᐅᓚᔨᑦᓯᐊᕕᖕᖓᖏᓐᓇᑐᖓ ᑰᒃᔪᐊᒧᑦ ᑎᑭᒋ
ᐊᖕᖓᓚᐅᕐᓯᒪᓂᕋᓂᒃ, ᑕᕐᕋᒦᑦᓱᓂ ᓄᓇᓕᐅᑎᓪᓗᒍ ᐃᓐᓂᐊᕕᒋᒋᐅᓚᐅᕐᓯᒪᔭᕋᓂᒃ, 
ᑰᒃᔪᐊᒥᐅᑦ ᐃᓄᕐᕿᑐᒻᒪᕆᐊᓗᐃᑦ ᑐᖕᖓᓇᕐᑑᓱᑎᒃᓗ; ᐊᒥᓱᑦ ᑎᑭᑎᒋᒋᐅᕐᑕᒥᓐᓂᒃ 
ᖃᐅᔨᒍᒪᑦᓴᖑᐊᕐᓯᒪᔪᑦ ᐅᕙᓐᓂᓗ ᓭᒨᕆᐊᕐᑐᑲᑕᑦᓱᑎᒃ. ᐊᒥᓱᓄᑦ ᐃᓄᒃᑎᑐᑦ 
ᓂᓪᓕᐅᔪᕐᑕᐅᖃᑦᑕᓕᕐᑐᖓ ᐃᓄᑐᐃᓐᓇᐅᖏᒋᐊᕐᒪ ᐃᑉᐱᒋᔭᐅᓇᖓ. 
ᐅᓪᓗᒥᒐᓵᓪᓚᑦ ᐃᓱᒪᓱᖑᔪᖓ ᑌᑦᓱᒪᓂ ᓭᓂᓯᒧᑦ ᑎᑭᑕᐅᒋᐅᕐᑐᕕᓂᐅᕐᖁᕆ
ᐊᖏᑦ ᑰᒃᔪᐊᒥᐅᖑᓯᑦᓱᓂᓘᕐᑐᒧᑦ. ᐱᓇᓱᒍᑦᔨᒍᑎᒻᒪ ᐃᓱᓕᓂᑦᓴᖓ ᑕᕐᖀᑦ 
ᐱᖓᓲᔪᕐᑐᑦ ᐊᓂᒍᓕᕐᑎᓗᒋᑦ, ᐱᓇᓱᒐᕐᑖᕈᒪᖕᖏᒪᖔᕐᒪ ᐃᓱᓕᑦᑕᓂᖃᖕᖏᑐᒥᒃ 
ᖁᐱᕐᕆᓇᕐᑐᓕᕆᔨᐅᓂᕐᒥᒃ ᖃᐅᔨᓴᕐᓂᓂᒃ ᐱᑦᔪᔨᕕᒻᒥ ᐊᐱᕆᔭᐅᓕᓚᐅᕐᓯᒪᔪᖓ 
ᑌᒪᖕᖓᓂᓪᓗ ᑲᒪᒋᔭᖃᓚᐅᔪᕗᖓ ᐊᒃᓚᖁᑎᓕᒫᓂᒃ ᐃᓕᖓᔪᓂᒃ ᑭᓇᓂᕐᓗᑯᓄᓪᓗ 
ᖁᐱᕐᕆᓇᕐᑐᓕᕆᓂᕐᓄᓗ. ᑰᒃᔪᐊᓗ ᐊᓂᕐᕋᑖᕆᓯᒪᓪᓚᕆᓕᕐᐸᕋ.
ᐱᓇᓱᒐᒻᒪᕆᐅᑎᓪᓗᒍ ᐱᓇᓱᒋᐊᖕᖓᓯᓯᒪᕗᖓ ᑲᕙᒪᑐᖃᒃᑯᑦ ᑕᕐᕋᒥ 

ᑭᓈᓂᕐᓗᑯᓂᒃ ᐱᓇᓱᒍᑎᖏᓐᓂᒃ ᑮᓇᐅᔭᖃᕐᑎᑕᐅᓯᒪᔪᓂᒃ ᖃᐅᔨᓴᕐᓂᒨᓕᖓᑦᓱᑎᒃ 
ᑭᑭᐊᑦᓴᔦᑦ ᖃᓄᐃᓕᑦᑕᓂᖏᓐᓂᒃ ᓄᖑᑐᐃᓐᓇᕈᓐᓇᖏᑦᑐᓗ ᓱᒃᑯᓇᕐᓯᓲᑦ 
ᓇᑦᓯᓃᑦᑐᑦ ᐃᖃᓗᑉᐱᓂᓗ ᑲᓇᑕᐅᑉ ᐅᑭᐅᕐᑕᑐᖓᓂ. ᑖᒃᑯᐊ ᐱᓇᓱᑦᑕᐅᒍᑎᖏᑦ 
ᐊᑐᑎᔭᐅᓂᖃᓚᐅᔪᑦ 1998-ᒥᑦ ᑎᑭᑦᓱᒍ 2000 ᐊᕐᕌᒍᐃᑦ ᕿᑎᕐᖃᖏᑦ 

ᓈᑦᓱᒋᑦ, ᐊᐅᓚᑦᔨᓯᐊᖏᓐᓇᑐᖓ ᐅᖃᐅᑦᔨᓵᕈᒪᓚᐅᕐᓯᒪᒋᐊᒥᒃ ᖃᐅᔨᓴᕐᓂᓂᒃ 
ᐱᓇᓱᖃᑎᒋᕙᑦᑕᑎᓐᓂᒃ ᖃᓪᓗᓈᑦ ᓄᓇᖏᓐᓃᑐᓂᒃ ᐅᖃᐅᑎᒍᒪᑦᓱᖏᑦ 
ᐊᑦᔨᖃᖕᖏᑐᓂᒃ ᑭᑭᐊᑦᓴᔭᓂᒃ ᒥᑭᔪᕐᔪᐊᕌᓗᓐᓂ ᖃᐅᔨᓴᕈᓐᓇᐅᑎᖃᓕᕆᐊᖓ 
ᑰᒃᔪᐊᒥ, ᑖᓐᓇ ᑌᒣᑦᑐᓂᒃ ᖃᐅᔨᓴᕐᕕᐅᓱᓂ ᑕᒫᓂ ᑲᓇᑕᒥ ᓯᕿᓂᐅᑉ 
ᓄᐃᕕᐊᓂᐅᓂᕐᓴᖅ ᐅᓪᓗᒥᒧᑦ ᑌᒣᓘᕐᕕᐅᒍᓐᓇᑐᑐᐊᖑᔪᖅ. ᖃᓪᓗᓈᓂᒥᐅᑦ 
ᖃᐅᔨᓴᕐᑏᑦ ᐊᔪᒉᓪᓕᐅᕖᖕᖓᓕᓚᐅᕐᓯᒪᔪᑦ ᖁᕕᐊᓱᐊᓕᕐᓱᑎᒃᓗ ᑌᒪᓪᓗᑐ
ᐊᓗᒃ ᖃᐅᔨᓴᕐᓃᑦ ᑌᒣᑦᑐᓗᑐᐊᓗᐃᑦ ᐊᑐᑎᔭᐅᖃᑦᑕᓕᕆᐊᖏᑦ ᑕᕐᕋᒥ 
ᐱᐅᔪᐊᓗᓐᓂᒃ ᐱᓇᓱᓐᓂᐅᖃᑦᑕᓱᑎᒃ ᐱᐅᔪᐊᓗᓐᓂᓗ ᓱᕐᖁᐃᑐᒥᒃ ᐊᓯᓂᒃ 
ᖃᓪᓗᓈᓂᑦᑐᓂᒃ ᖃᐅᔨᓴᕐᕕᓂᒃ ᓇᓪᓕᖁᐊᖃᓕᕐᓱᑎᒃ. ᑌᒫᒃ ᐱᒋᐊᕐᐸᓕᐊᓂᕐᒥ, 
ᖃᐅᔨᔭᐅᑎᑦᓯᒐᓱᕕᖕᖓᓯᒪᕗᖓ ᖃᐅᔨᓴᕐᓂᓂᒃ ᐱᔪᓐᓇᓂᖃᓕᕐᓂᑎᓐᓂᒃ 
ᖃᐅᔨᔭᐅᑎᑦᓯᓇᓱᑦᓱᖓ ᓄᓇᕐᔪᐊᒧᑦ – ᓲᕐᓗ ‘ᐁ, ᒫᓂᑉᐳᒎᕈᒪᑦᓱᖓ! 
ᐅᖃᐅᑎᓗᒋᓪᓗ ᖃᐅᔨᓴᕐᓂᖃᕈᓐᓇᓕᕆᐊᑦᑕ ᖃᓪᓗᓈᓂᑦᑐᓂᒃ ᐊᑭᒪᔪᒍᓐᓇᓕᕐᑐᓂᒃ.’ 
ᐱᓇᓱᑦᑕᐅᔪᓂᒃ ᑕᕐᕋᒥ ᑭᓈᓂᕐᓗᖁᓂᒃ ᐱᓇᓱᒍᑎᑎᒍᑦ ᖃᐅᔨᓴᕐᕕᕗᑦ 
ᖃᐅᔨᓴᓚᐅᕐᓯᒪᕗᖅ 2 ᑕᐅᓴᓄᑦ ᑎᑭᐅᑎᒌᔭᕐᑐᓂᒃ ᖃᐅᔨᓴᕋᑦᓴᑕᖑᓯᒪᔪᓂᒃ 
ᓄᐊᑕᐅᓯᒪᑦᓱᑎᒃ 24-ᓂᑦ ᓄᓇᓕᓐᓂ ᑲᓇᑕᐅᑉ ᐅᑭᐅᕐᑕᑐᖓᓂ ᐃᓚᐅᑎᓪᓗᒋᑦ 
14 ᓄᓇᓖᑦ ᓄᓇᕕᐅᑉ ᓄᓇᓕᖏᑦ ᑭᑭᐊᑦᓴᔭᕐᑕᖃᕐᒪᖔᑕ ᖃᐅᔨᓴᕐᑕᐅᓱᑎᒃ. 
ᐊᖏᓂᕐᐸᖑᑦᓱᓂ ᖃᐅᔨᓴᕐᓂᐅᓯᒪᔪᑦ ᑭᓈᓂᕐᓗᑯᓂᒃ ᓇᑦᓯᓃᑦᑐᓂᒃ 
ᐃᖃᓗᑉᐱᓃᑦᑐᓂᒃᓗ ᐱᓇᓱᑦᑕᐅᓚᐅᕐᓯᒪᔪᓕᒫᓂ ᑲᓇᑕᐅᑉ ᐅᑭᐅᕐᑕᑐᖓᓂ 
ᐊᖏᓂᕐᐸᐅᓯᒪᔪᑦ.

ᐊᕐᕌᒍᐃᑦ ᐊᓂᒍᐊᑎᓪᓗᒋᑦ ᓇᓗᓀᕆᒍᓐᓇᓯᓯᒪᕗᖓ ᒪᕐᕉᓂᒃ ᐃᓗᓐᓈᒍᑦ 
ᑐᕌᒐᕆᕙᓐᓂᐊᑕᖏᓐᓂᒃ ᖃᐅᔨᓴᕐᓂᒥᒃ ᐱᓇᓱᕝᕕᐅᑉ (1) ᖃᐅᔨᓴᕐᐸᓂᐊᕐᓗᓂ 
ᓂᕐᔪᑎᓕᒫᓂᒃ ᖃᐅᔨᓴᕋᑦᓴᐅᓱᑎᒃ ᐊᓐᓂᑐᕐᑕᐅᓯᒪᔪᓂᒃ ᓂᕿᑦᓴᐅᓚᖓᑦᓱᑎᒃ 

ᐋᕐᕿᓱᐃᒋᐊᖕᖓᑐᑦ ᓯᕗᓪᓕᐹᑦᓯᐊᒥᒃ ᓱᒃᑯᓇᕐᑐᑕᖃᕐᒪᖔᑦ ᖃᐅᔨᓴᕈᑎᒥᒃ ᓄᑖᒥᒃ ᖃᐅᔨᓴᕐᕕᒥᒃ 
1996ᒥ.

ᐊᑐᕐᓱᓂ ᓇᐅᑦᓯᑐᕈᑎᒥᒃ ᖃᐅᔨᓴᕐᕕᒥ ᓇᐅᑦᓯᑐᕐᓱᓂ ᐅᖁᒣᓐᓂᖓᓂᒃ ᑭᑭᐊᑦᓴᔭᐅᑉ ᐳᕐᑐᓂᖓᓂᒃ 
ᐆᒪᔪᐃᑦ ᖃᐅᔨᓴᕐᑕᐅᑎᓪᓗᒋᑦ, 2013.

ᐱᓇᓱᑦᑐᐃᑦ ᑲᓂᐊᐱᔅᑯ ᑰᖓᓂ, ᐅᐱᕐᖔᖓᓂ 2015ᒥ. ᐃᒪᕐᒥᒃ ᖃᐅᔨᓴᕐᑐᐃᑦ ᖃᐅᔨᓴᕐᑏᑦ 
ᐅᒥᐊᖓᓂᒃ ᐊᑐᕐᓱᑎᒃ.

ᐱᓇᓱᓐᓂᕕᓂᖅ Vachon ᑰᖓᑕ ᐊᑐᐊᕐᓂᖓᓂᒃ ᑲᖏᕐᓲᑉ, ᐅᐱᕐᖔᖓᓂ 2013ᒥ. ᓄᐊᑦᓯᓱᑎᑦ 
ᐃᕐᖃᖓᓃᑦᑐᓂᒃ ᖃᐅᔨᓴᕐᑕᐅᔪᑦᓴᓂᒃ ᓱᒃᑯᓇᕐᑐᑕᖃᕐᒪᖔᑕ ᖃᐅᔨᓴᕐᑕᐅᔪᑦᓴᓂᒃ.

ᓄᓇᕕᒻᒥᐅᓄᑦ ᖃᐅᔨᓴᕐᓗᒋᑦ ᑭᑭᐊᑦᓴᔭᖃᑕᖃᕐᒪᖔᑕ ᐃᓅᑉ ᖃᓄᐃᖕᖏᓯ
ᐊᓂᕐᓴᖓᓂᒃ ᓱᒃᑯᐃᓂᐊᕐᑐᓂᒃ ᒪᑯᓂᖓ: ᐃᒪᕈᔪᖅ, ᐅᖁᒣᓗᑕᑦᓴᔭ, 
ᐃᑯᒪᐅᑎᑦᓴᔭ, arsenic-ᓗ, selenium-ᓗ ᑖᒃᑯᐊ ᐊᒃᓚᓯᒪᔪᖕᖑᐃᒍᑎᒋᕙᓪᓗᒋᑦ 
ᑐᑭᓯᒍᑎᐅᓛᕐᑐᓂᒃ ᐊᑯᓂᕆᔪᒥᒃ ᐱᑕᖃᓗᐊᕈᑎᒃ ᓱᒃᑯᓇᕐᓯᒍᓐᓇᓂᖏᓐᓂᒃ 
ᑮᓇᓂᕐᓗᑯᓂᒥᐅᔦᑦ ᓂᕿᑐᐃᓐᓇᓃᑦᓱᑎᒃ ᖃᐅᔨᓴᕐᓃᑦ ᐊᕐᕌᒍᑦ ᖁᓕᑦ/
ᑕᓪᓕᒪᐅᔪᕐᑐᑦ ᐊᓂᒍᕐᓗᒋᑦ (2) ᐱᑕᖃᕐᑎᓯᒍᑎᑦᓴᐅᓱᑎᒃ ᑭᓈᓂᕐᓗᑯᐃᑦ 
ᐊᒃᓚᓯᒪᔪᓕᐊᖑᓯᒪᒍᑎᖏᓐᓂᒃ ᐱᑕᖃᕐᑎᓯᕕᒋᓗᒋᑦ ᓄᓇᕕᒻᒥ ᐃᓗᓯ
ᓕᕆᓂᕐᓄᓗ ᐃᓄᓕᕆᓂᕐᓄᓗ ᐱᑦᔪᔨᕕᒃᑯᑦ ᐊᑐᖃᑦᑕᓂᐊᕐᑕᖏᓐᓂᒃ ᐃᓄᓕᒫᓂᒃ 
ᐃᓗᓯᕐᒨᓕᖓᔪᓂᒃ ᑐᓴᕐᑎᓯᒍᑎᒋᖃᑦᑕᓂᐊᕐᑕᖏᓐᓂᒃ ᐃᓕᖓᔪᓂᒃ ᓂᖀᑦ 
ᖃᓄᐃᖕᖏᓯᐊᕐᓂᖏᓐᓂᒃ ᑐᓴᕐᑕᐅᑎᑦᓯᒍᑎᒋᓗᒋᑦ ᓄᓇᓕᓐᓄᑦ. ᖃᓪᓗᓈᑦ 
ᓄᓇᖏᓐᓃᑐᑦ ᐊᒥᓱᑦ ᖃᐅᔨᓴᕐᑏᓗ ᐃᓕᓐᓂ-ᐊᕕᕐᔪᐊᓗ ᐱᓇᓱᑉᐸᑕᖏᑕ 
ᐊᑦᔨᒋᓇᒋᑦ ᓱᑯᐃᔦᓂᕐᒨᓕᖓᔪᑐᐃᓐᓇᓂᒃ ᖃᐅᔨᓴᕐᐸᒪᑕ 
ᓯᕗᓂᖃᕈᑎᒋᑦᓱᓂᒋᑦ ᐊᑐᐊᖓᖕᖑᐃᓂᑦᓴᒥᒃ ᖃᐅᔨᔭᒥᓐᓂᒃ; 
ᖃᐅᔨᓴᕐᓃᑦ ᐊᑐᑎᕙᑦᑕᖏᑦ ᓄᓇᕕᒻᒥ ᖃᐅᔨᓴᕐᓂᓂᒃ 
ᐱᑦᔪᔨᕕᐅᑉ ᓯᕗᓪᓕᐹᖑᑦᓱᑎᒃ ᑲᒪᒋᔭᖃᓪᓚᕆᑦᓯᒪᕗᑦ 
ᐃᓱᒫᓗᒍᑎᐅᔪᓂᒃ ᓂᑦᔮᒍᑎᐅᖃᑦᑕᓯᒪᔪᓂᒃ ᓄᓇᕕᐅᑉ 
ᓄᓇᓕᖏᓐᓄᑦ ᐊᒻᒪᓗ ᓄᐃᑦᓯᒍᑎᖃᕐᓱᑎᒃ ᖃᐅᔨᔭᒥᓐᓂᒃ 
ᓄᓇᕕᒻᒥᐅᓄᑦ ᐱᕙᓪᓕᖁᑎᐅᓚᖓᑎᓪᓗᒋᑦ ᐅᖃᕋᔭᕈᒃᑭᑦ 
ᑎᓕᔭᐅᒪᒍᑎᒋᔭᖏᓐᓂ ᖃᐅᔨᓴᕐᓂᓂᒃ ᐱᑦᔪᔨᕕᐅᑉ. 
ᑕᒪᒃᑯᑎᒎᓇ ᐊᑦᔨᒋᔭᐅᖕᖏᓂᖃᓪᓚᕆᑉᐳᒍᑦ ᖃᓪᓗᓈᑦ 
ᖃᐅᔨᓴᕐᑎᖏᓐᓄᑦ. ᑭᓈᓂᕐᓗᑯᓂᒃ ᖃᐅᔨᓴᕐᓂ ᓄᓇᕕᒻᒥ 
ᖃᐅᔨᓴᕐᓂᓂᒃ ᐱᑦᔪᔨᕕᒻᒥ ᐊᓯᑦᔨᕙᓪᓕᐊᓂᖃᕐᓯᒪᒻᒪ 
ᐊᕐᕌᒍᑦ 30 ᐊᓂᒍᕐᐸᓕᐊᑎᓪᓗᒋᑦ ᓄᑖᓂᒃ ᐱᓪᓗᑯᒋ
ᐊᓕᓐᓂᒃ ᐱᓇᓱᒍᑎᑖᕐᐸᓱᓂ ᖃᓄᐃᓘᕆᒍᑎᑦᓴᑖᕐᐸᓱᓂᓗ 
ᑭᓯᐊᓂ ᑌᒣᒃᑲᓗᐊᕐᑎᓗᒋᑦ ᑎᓕᔭᐅᒪᒍᑎᖏᑦ 
ᐊᓯᑦᔨᓚᐅᕐᓯᒪᖕᖏᑐᑦ.
ᖃᐅᔨᓴᕋᑦᓴᑕᖑᓯᒪᔪᓂᒃ ᖃᐅᔨᓴᕐᕕᑎᓐᓂ ᖃᐅᔨ

ᓴᕐᓂᐅᑉ ᐊᓯᐊᒍᑦ ᐱᓇᓱᒐᕋᓄᑦ ᓄᓇᕕᒻᒥ ᐊᓯᖏᓐᓄᑦ 
ᓄᓇᓕᓐᓄ ᐅᐸᐅᑎᖃᑦᑕᓚᐅᔪᒋᕗᖓ ᓄᓇᑐᐃᓐᓇᒥ 
ᓄᐊᑦᓯᒋᐊᕐᑐᓱᖓ ᖃᐅᔨᓴᕋᑦᓴᓂᒃ ᑭᓈᓂᕐᓗᑯᑕᖃᕐᒪᖔᑕ 

ᖃᐅᔨᓴᓚᕐᑕᑲᓂᒃ ᓄᓇᓕᓐᓂᓗ ᐃᒪᖅ ᐃᒥᑦᓯᐊᖑᒐᓗᐊᕐᒪᒐᑕ ᖃᐅᔨᓴᕐᐸᒥᑦᓱᖓ 
ᓄᓇᓕᓐᓄᑦ ᐊᑕᓐᓂᐅᕕᐅᒍᑎᕕᓂᕆᓕᑐᐊᕋᒃᑭᑦ ᐃᓱᒫᓗᒍᑎᖃᓕᕐᑐᓄᑦ ᐅᔭᕋᓐᓂ
ᐊᓄᓪᓗ ᐊᓯᖏᓐᓄᓗ ᐃᓱᐊᖁᑎᑦᓴᓂᒃ ᐱᕙᓪᓕᐊᑎᑦᓯᔪᓄᑦ ᓄᓇᓕᒻᒥᓄᑦ 
ᖃᓂᑦᑐᓂᒃ ᓱᕐᕋᑕᐅᔨᐊᖃᕐᓂᐊᖑᑦᑐᓂᒃ ᓄᓇᒥᓐᓂᒃ, ᐃᒥᕐᑖᕕᒻᒥᓂᒃ ᓂᕐᔪᑎᓂᒃᓗ.
ᑭᓈᓂᕐᓗᑯᓂᒃ ᖃᐅᔨᓴᕐᓂᕗᑦ ᓱᖏᕐᑐᑎᖃᓪᓚᕆᖃᑦᑕᓚᐅᔪᕗᖅ ᓄᓇᓖᑦ 

ᐊᖑᓇᓱᑦᑎᖏᑕᓗ, ᐃᖃᓗᓐᓂᐊᑎᖏᑕᓗ, ᓂᕐᔪᑏᓪᓗ ᐳᓖᓯᖕᖑᐊᖏᑕ, 
ᓄᓇᓕᐅᓪᓗ ᐃᓕᓐᓂᐊᑎᖏᑕ ᐃᓚᐅᓂᖏᓐᓂᒃ ᖃᐅᔨᓴᕋᑦᓴᓂᒃ ᓄᐊᑦᓯᓂ
ᖃᓕᕐᑎᓗᒍ ᐊᑐᑎᖃᓪᓚᕆᖃᑦᑕᓚᐅᔪᒻᒥᔪᖅ ᖃᐅᔨᒪᔭᖃᑦᓯᐊᒪᕆᓐᓂᖏᑦ 
ᓄᓇᒥᓐᓂᒃ. ᖃᐅᔨᓴᕐᓂᒥᒃ ᐱᓇᓱᒍᑎᕗᑦ ᐊᒥᓱᑦ ᐱᒍᓐᓇᕋᔭᕐᓯᒪᖕᖏᓚᑦ 
ᐃᑲᔪᕐᑕᐅᖏᒃᑯᑕ ᓄᓇᕕᒻᒥᐅᓄᑦ ᖃᐅᔨᔭᑦᑎᓂᒃ ᑐᓴᕐᑕᐅᑎᑦᓯᓚᕆᒋᐊᖃᓱᖑᔪᒍᑦ 
ᓄᓇᓕᓐᓄᑦ ᖃᐅᔨᓴᕐᕕᕕᓂᑦᑎᓄᑦ.

ᑌᒪᖕᖔᓗᒃ ᐊᒥᓲᖕᖏᑐᕈᓘᑦᓱᑕ, ᐱᓇᓱᖃᑎᒌᑦᓯ
ᐊᑲᓪᓚᓱᑕ ᐱᓇᓱᖃᑎᒌᑉᐸᐳᒍᑦ ᖃᐅᔨᓴᕐᓂᓂᒃ ᐱᑦᔪᔨᕕᒻᒥ, 
ᖃᐅᔨᒪᑦᓯᐊᑐᓂᒃ ᐱᑕᖃᕐᓱᑎᒃᓗ ᐱᔪᓐᓇᓂᕐᓂᒃ 
ᐃᑲᔪᕐᑎᒌᒍᑎᑦᓯᐊᑐᓂᒃ ᐊᑐᑎᕙᑦᑐᓂᒃ ᐊᒥᓱᐃᓂ 
ᐱᓇᓱᒍᑎᐅᓕᕐᑐᓂ. ᑭᖑᒧᑦ ᕿᕕᐊᓕᕋᒪ ᐱᔪᕆᒪ
ᐅᑎᖃᕐᐳᖓ ᐃᓚᐅᖃᑕᐅᓯᒪᓂᖃᕆᐊᒥᒃ ᑖᒃᑯᓄᖓ 
ᐱᓇᓱᖃᑎᒋᖃᑦᑕᓚᐅᕐᑕᑲᓄᑦ—ᖁᐱᕐᕆᓇᕐᑐᓕᕆᓂᕐᒥᒃ 
ᖃᐅᔨᓴᕐᑎᐅᓂᕋᓂ ᐅᑎᕐᕕᐅᒍᑎᒋᑦᓯᐊᓂᕐᐸᕆᓚᐅᕐᑕᕋ. 
ᐊᕐᕌᒍᑦ ᐊᓂᒍᐊᑎᓪᓗᒋᑦ, ᑕᑯᖃᑦᑕᓯᒪᕗᖓ ᐊᒥᓱᓂᒃ 
ᐱᓇᓱᖃᑎᒃᑲᓂᒃ ᐊᓯᖏᓐᓂᒃ ᐱᒐᓱᕝᕕᓴᓂᒃ ᐱᔭᖃ
ᕋᓱᓯᔪᓂᒃ, ᑭᓯᐊᓂᓕ ᖃᐅᔨᓴᕐᓂᒥᒃ ᐱᑦᔪᔨᕕᒃ ᐊᒥᓱᓄᑦ 
ᐃᓄᓐᓄᑦ ᐊᕐᕌᒎᓂ ᐊᒥᓱᓂ ᐱᑦᔪᔨᓂᕐᒥᒃ ᐱᓇᓱᕝᕕ
ᐅᖃᑦᑕᓚᐅᕐᖁᖅ ᐱᓇᓱᒐᐅᑉ ᐊᓯᐊᓄᑦ ᓄᑦᑎᕆᐊᕐᓂᒥᒃ 
ᐊᑑᑎᔭᖃᓚᐅᖕᖏᓂᖏᓐᓂ. ᑌᒪᓕ ᐅᖃᕐᖃᐅᒐᒪ 
ᐱᓇᓱᑦᑎᐅᒍᓐᓀᓂᕐᒥᒃ ᐱᒋᐊᕐᐸᓕᐊᓂᖃᓚᖓᓕᕐᓂᕋᓂᒃ 
ᑲᑎᖕᖑᐊᕈᑎᖃᕐᓱᑕ, ᒪᑭᕝᕕᒥ ᐱᓇᓱᖃᑎᒻᒪᑦ 
ᐊᑐᐃᓐᓇᕈᕐᑕᕕᓂᕆᓚᐅᔪᔭᖓᓐᓂᒃ: ᐅᖃᕈᓐᓇᐳᖓ 
‘ᐅᓪᓚᓂᖃᑦᓯᐊᒪᕆᓚᐅᕐᐳᖓ.’ᐊᑦᔨᓕᐊᕕᓂᖅ ᐱᑕ ᒣ ᒪᙯᕝᕕᖓᓂ 

ᑲᖏᕐᓱᐊᓗᑦᔪᐊᑉ ᑰᖓᓂ.

ᑭᖑᓪᓕᐹᖓ ᐊᑦᔨᖑᐊᖅ ᒣᑯ ᑯᒐᓐ ᐱᓇᓱᑦᑎᓗᒍ ᕿᒥᕐᕈᒍᑎᒥᒃ ᐊᑐᕐᓱᓂ ᖃᐅᔨᓴᕐᕕᒥ, ᐅᑭᐅᖓᓂ 2024.

ᐅᐱᒍᓲᑦᔨᕗᒍᑦ ᓛᔨ ᐳᑐᒍᕐᒥᒃ, ᑭᐅᔪᕕᓂᖅ ᓱᓇᐅᒻᒪᖔᑦ ᐊᑦᔨᖑᐊᖅ ᐱᓕᐅᑎᓂᖃᕐᑎᓗᒋᑦ ᑕᕐᕋᓕᒃ 
ᐊᑐᐊᒐᖏᑦ 135 ᒋᓕᕐᑕᖓᓂ!
ᓵᓚᖃᐅᑎᑖᕈᓐᓇᖁᑎᑦ $100-ᓂᒃ ᓱᓇᐅᒻᒪᖔᑦ ᑭᐅᒍᕕᑦ ᐊᑦᔨᖑᐊᖅ ᓱᓇᐅᒻᒪᖔᑦ 

ᐱᓕᐅᑎᓂᕐᒥ. ᐊᐅᓪᓚᑎᓗᒍ ᑭᐅᒍᑏᑦ ᐅᕗᖓ ᓯᓚᑎᒧᑦ, ᖃᕆᑕᐅᔭᑎᒍᓗᓐᓃᑦ ᐊᓪᓚᓗᑎᑦ ᐅᕗᖓ 
mdewar@makivvik.ca

Mystery Photo Contest
Makivvik 
P.O. Box 179 
874 Naalavvik St. 
Kuujjuaq (QC) 
J0M 1C0 

ᐊᑎᖓ: ᑯᕆᔅᑕᕙ ᑐᕈᓪᓛ ᒣ

ᐃᓅᓕᕐᕕᖓ: ᕕᕈᐊᕆ 9, 2009

ᐃᓅᓕᕐᕕᕕᓂᖓ: ᑰᒃᔪᐋᖅ

ᓄᓇᓕᖓ: ᑰᒃᔪᐋᖅ

ᐃᑦᔭᕋᑦᓴᓯᐊᖁᑎᖓ: ᐃᑦᔭᕋᑦᓴᓯᐊᖁᑎᒐ ᐊᑖᑕᑦᓯᐊᕋ, ᔮᓂ 
ᒣ

ᒪᒪᕆᓂᕐᐹᖓ ᓂᕿ: ᐅᕐᓱᒧᑦ ᐃᒐᓯᒪᔪᑦ ᐸᑎᑕᓰᑦ 
ᐅᐊᕈᑎᖃᕐᓱᑎᒃ ᐃᓯᕆᑦᓯᐊᔭᓂᓪᓗ 
ᖃᔪᕐᒥᓗ

ᐱᓇᓱᒐᖓ: ᐃᓕᓐᓂᐊᑎ ᐃᓄᐃᑦᑯᓂᓗ ᐅᓯᑦᓴᓂ
ᐊᕐᑎᐅᓱᓂ ᐱᓇᓱᐊᕈᓯᐅᑉ ᓄᖕᖑᐊᓂ

ᐅᐱᒋᓂᕐᐹᕆᓯᒪᔭᖓ: ᐅᐱᒍᓱᓐᓂᐹᖑᓯᒪᕗᖓ ᐊᑯᑭᑦᑐᒥ 
ᐅᑭᐅᒃᑯᑦ ᐱᖕᖑᐊᑐᓄᑦ ᐃᓚᐅᑦᓱᖓ 
ᓵᓚᖃᐅᑎᑖᕐᓱᖓ

ᓯᕗᓂᕐᒧᑦ ᑐᕌᒐᖓ: ᓯᕗᓂᑦᓴᕋᓂ ᑐᕌᕐᐳᖓ ᐅᑭᐅᕐᑕᑐᓂ 
ᐅᑭᐅᒃᑯᑦ ᐱᖕᖑᐊᓂᕐᔪᐊᑐᓄᑦ 
ᐃᓚᐅᓗᖓ ᐅᓗᑕᕆᒋᐅᓛᕐᑕᕋᓄᑦ

ᐅᕕᒐᕐᑐᓂᒃ 
ᐃᒫᙰᓚᒍᑎᖓ:

ᓯᐊᕈᒋᐊᖑᓛᕐᑐᒥᒃ ᓂᕆᐅᕝᕕᖃᕐᓇᒃ 
ᐅᒃᓗᒥ ᐱᒐᓱᖕᖏᑐᐊᕈᕕᐅᒃ.

ᓱᓇᐅᒻᒪᖔᑦ ᐊᑦᔨᖑᐊᖅ ᐱᓕᐅᑎᓂᖅ

ᓱᓇᐅᓈ ?

ᑯᕆᔅᑕᕙ ᑐᕈᓪᓛ ᒣ

ᓄᓇᕕᒻᒥᐅᒍᑦᓱᓂ ᐱᑦᓯᐊᕋᓱᐊᓲᖅ

A
Bleed area

17.25” x 11.25”

B
Trim size
17” x 11”

2-page spread

ᓇᑯᕐᒦᒃ, ᑰᔾᔪᐊᖅ
ᕿᒪᓐᓂᐊᓕᖅᑎᓪᓗᑕ ᒪᓐᑐᕆᐊᓪ−
ᑰᔾᔪᐊᕐᒧᑦ  ᖃᖓᑕᓲᖃᑦᑕᕐᓂᑦᑎᓐᓂᒃ, 
ᖁᔭᓐᓇᒦᕈᒪᕙᕗᑦ  ᑭᒃᑯᓕᒫᑦ 
ᐅᕙᑦᑎᓐᓄᑦ ᐃᓚᐅᖃᑦᑕᓚᐅᖅᑐᑦ 35 
 ᐊᕐᕌᒎᓚᐅᖅᑐᓂᒃ.

ᐅᕙᑦᑎᓐᓄᑦ, 
ᐅᖓᓯᓐᓂᕆᑐᐃᓐᓇᓚᐅᙱᑕᖓ, 

 ᑭᓯᐊᓂᓕ ᑲᓱᖅᓯᒪᓂᑦᑎᓐᓂᒃ 
ᐱᔾᔪᑎᖃᓚᐅᖅᑐᖅ.  ᑲᓱᖅᓯᒪᓂᕗᑦ 
ᓄᓇᓕᑦᑎᓐᓂ, ᐃᓚᑦᑎᓐᓂ,  ᐊᒻᒪᓗ 
ᐱᖃᓐᓇᕆᔭᑦᑎᓐᓂ.

ᖁᔭᓐᓇᒦᒃ 
ᖃᖓᑕᓲᕐᕕᒋᖃᑦᑕᓚᐅᕋᑦᑎᒍᑦ.

